
Íslendingar styðja okkur og styrkja  
 
Í þessari ársskýrslu er að finna upplýsingar um starfsemi Krabbameinsfélags Íslands á liðnu ári. Kaflarnir um 
markaðs- og fjáröflunarmál og um fjármál fylgja almanaksárinu en flestir aðrir kaflar lýsa starfinu milli 
aðalfunda. Ársskýrslan er styttri en verið hefur og nær eingöngu er gerð grein fyrir stærstu viðburðum liðins 
árs, en frekari upplýsingar má finna í eldri árskskýrslum, á heimasíðu félagsins (www.krabb.is) og hjá 
stjórnendum starfseininga og formönnum aðildarfélaga. 
 

Krabbameinsfélag Íslands var stofnað 27. júní 1951, og er því litið á árið 2011 sem 60 ára afmælisár. Af því 
tilefni er margt gert til að fagna, en jafnframt lögð áhersla á að efla starfið í þágu þjóðarinnar með 
margvíslegum hætti. Aðildarfélögin eru nú 30, og bættist eitt nýtt félag við á síðasta aðalfundi, Ristilfélagið. 
Félögin eru annars vegar 23 svæðafélög með staðbundna starfsemi og hins vegar 7 stuðningshópar á 
landsvísu sem skilgreina verkefni sín einkum út frá tilteknum krabbameinum. Auk þess starfa 13 minni 
stuðningshópar undir verndarvæng nokkurra af svæðisfélögunum og hafa þá flestir svæðabundna ábyrgð. 
Krabbameinsfélagið rekur einnig nokkrar starfseiningar í Skógarhlíð, Leitarstöð Krabbameinsfélagsins, 
Krabbameinsskrána, Ráðgjafarþjónustu Krabbameinsfélagsins og fræðslustarfsemi, og þar eru líka til húsa 
fjármálaskrifstofa og markaðs- og fjáröflunarskrifstofa. Það er nokkuð flókið viðfangsefni að láta þessa ólíku 
þætti starfseminnar, t.d. félagastarfsemi, heilbrigðisþjónustu og þekkingaþróun vinna sem heild. Þó er það 
svo að þessir þættir styðja og styrkja hver annan og samvinna milli þeirra eykst.  
 

Stefna Krabbameinsfélagsins hefur verið í mótun undanfarin misseri, frá ársbyrjun 2008 undir stjórn Hauks 
Jónassonar, ráðgjafa. Vorið 2010 voru fyrirliggjandi drög að stefnu endurskoðuð, stefnan endanlega 
samþykkt af stjórn félagsins í apríl og gefin út fyrir aðalfund sem haldinn var 8. maí. Stefnumótunin var 
mikið verk og sjálfsagt að plaggið sé notað til viðmiðunar í störfunum. Ákveðið var að taka skýrt fram á 
forsíðu að hér er um lifandi vinnuplagg að ræða, og verður það endurskoðað eftir þörfum. Í apríl var einnig 
samþykkt nýtt stjórnskipurit, sem felur í sér nokkrar breytingar frá hinu fyrra. Lögð er áhersla á hlut 
aðildarfélaganna í stjórnun félagsins og á skilvirka samvinnu við aðildarfélögin. Með framsetningu 
skipuritsins er dregin fram sú breyting að fagsviðin bera aukna ábyrgð á fjármálum, rekstri og 
markaðsmálum eftir því sem á við hvert svið, í samvinnu við stoðsviðin fjármála- og markaðssvið. Þetta 
þýðir í raun breytt vinnuferli t.d. við gerð rekstraráætlana og að eftirlit með nýtingu fjár verður skilvirkara.  
 

Haustið 2010 samþykkti stjórn Krabbameinsfélagsins nokkur stefnumál, sem hafa áhrif á dagleg störf. Skal 
þar fyrst nefnd starfsmannastefna, en drög hennar höfðu legið fyrir um tíma. Þá voru samþykktar reglur um 
jafnrétti hjá Krabbameinsfélaginu, reglur um mannvirðingu (gegn einelti), reglur um upplýsingavernd, 
siðareglur Krabbameinsfélagsins og ný yfirlýsing um þagnarskyldu var innleidd. Þessar reglur taka til allra 
starfsmanna á vegum félagsins og til sjálfboðaliða eftir því sem við getur átt. Í endurskoðun eru starfsreglur 
fjáröflunarráðs sem tók til starfa á árinu eftir nokkurra missera hlé og starfsreglur vísindaráðs. Samantekt um 
samskipti stjórnar og forstjóra er til skoðunar hjá stjórninni. Þá hafa verið lagðar fram tillögur til stjórnar um 
breytingar á velunnarakerfi félagsins, og eru þær til skoðunar hjá fjáröflunarráði, sem mun leggja tillögur 
sínar fyrir aðildarfélögin.  
 

Vegna þess hve starfseiningar eru ólíkar er upplýsingamiðlun mikilvæg. Forstjóri heldur reglulega fundi með 
starfsmönnum í Skógarhlíð þriðja þriðjudag hvers mánaðar og fer yfir það sem efst er á baugi. Fundir með 
stjórnendum eru viku- eða hálfsmánaðarlega. Sendir eru tölvupóstar til aðildarfélaganna með fréttum frá 
höfuðstöðvunum í Skógarhlíð frá forstjóra, markaðsstjóra og fleirum eftir því sem þurfa þykir. Heimasíðan 
er í endurskoðun og verður nýtt útlit hennar kynnt í maí 2011, en ætlunin er að hún verði meira nýtt til að 
miðla upplýsingum um starfsemina en verið hefur. Forstjóri hefur heimsótt nokkur aðildarfélög og kynnt sér 
starfsemi þeirra. 
 

Aðildarfélögin eru mjög sjálfstæð og reka starfsemi sína með mismunandi hætti eftir þörfum á hverju stað 
eða í hverjum hópi og viðfangsefnin eru fjölbreytt eins og sjá má í skýrslunni. Öll falla verkefnin þó undir 2. 
grein laga félagsins um tilgang með störfunum. Mikil samskipti eru milli félaganna og 

Ráðgjafarþjónustunnar og einnig markaðssviðsins, sérstaklega meðan á ýmsum sameiginlegum 
átaksverkefnum stendur. Félögin hafa tekið vel undir áskoranir um ýmsar uppákomur í tengslum við 
árvekniátökin, og nú eru t.d. lýstar bleikar byggingar í októbermánuði ár hvert víða um land og slaufur 
afhentar með viðhöfn í byrjun þess mánaðar. Söluverkefni félaganna hafa gengið svipað og áður, minna 
seldist af barmnælum (mottum) í mars en árið áður en söluhelgin í byrjun september tókst bærilega. Á árinu 
hefur verið rætt um að skýra betur fagleg og fjárhagsleg samskipti milli aðildarfélaganna, Krabbameinsfélags 
Íslands og hinna ýmsu sviða þess. Bíður það verkefni næsta árs.  
 

Fjármál félagsins á árinu báru efnahagsmálum í landinu nokkur merki. Framlag ríkisins vegna 
þjónustusamnings um Leitarstöðina voru skert um 6,8% eins og allra annarra þjónustusamninga, og 
kostnaður var ekki framreiknaður, svo niðurskurður á ríkisframlagi nemur um 12% alls. Sértekjur voru í 
samræmi við væntingar og fjáraflanir skiluðu tekjum í samræmi við áætlanir. Í fjárhagsáætlun fyrir árið 2010 
var gert ráð fyrir 103 milljón króna halla. Var þar fyrst og fremst um að ræða áætlaða gjaldfærslu vegna 
framtíðarlífeyrisskuldbindinga (sjá síðar), og afskriftir kostnaðarsams tækjabúnaðar. Á árinu var ákveðið í 
samráði við endurskoðendur og fagaðila að lengja afskrifatartíma tækjanna og lífeyrisskudlbindingarnar 
reyndust minni en áætlað hafði verið. Þá voru tekjur nokkru meiri en gert hafði verið ráð fyrir og því reyndist 
unnt að halda starfseminni að mestu óbreyttri og skila hagnaði á árinu sem nemur 1,8 milljónum króna. 
 

Heildarframtíðarlífeyrisskuldbindingar félagsins reiknast nú um 587 milljónir krópna. Krabbameinsfélagið 
hefur lagt áherslu á að ríkisvaldið gangi frá málum varðandi lífeyrisskuldbindingar. Gerð er krafa af hálfu 
ríkisins um að félagið, eins og margar aðrar stofnanir í svipuðum sporum, haldi til haga í reikningum sínum 
skuldbindingum um greiðslu lífeyris til starfsmanna sem þiggja eða þiggja munu lífeyri eftir gamla 
lífeyriskerfinu. Það er þó að mati félagsins óeðlilegt að þetta sé tilgreint í reikningum félagsins þar sem við 
erum ekki greiðendur þessara skuldbindinga, heldur ríkið. Þessum sjónarmiðum höfum við ítrekað haldið 
fram við velferðarráðuneytið og fjármálaráðuneytið á árinu í ræðu og riti. Á vordögum gekk 
Krabbameinsfélagið í Samtök fyrirtækja á heilbrigðsisviði, ekki síst í þeim tilgangi að slást í hóp þeirra við 
að rétta hlut okkar í þessu máli. Nú eru viðræður hafnar við ráðuneyti fjármála og velferðar og vonandi leiða 
þær til lausnar þessa máls, þannig að reikningar félagsins gefi rétta mynd af fjárhagsstöðunni.  
 

Nokkrar breytingar urðu á markaðs- og fjáröflunarsviði félagsins. Gústaf Gústafsson, sem verið hafði þar í 
forsvari lét af störfum snemmsumars, en hann hafði átt frumkvæði að ýmsum nýjungum og öflugum 
verkefnum fyrir félagið. Laila Sæunn Pétursdóttir var valin úr hópi margra umsækjenda til að leiða þetta starf 
og er öflugur liðsmaður. Árvekni og fræðsla er samtvinnuð fjáröflun í nokkrum stórum átaksverkefnum, og 
skv. mælingum náum við geysimilum árangri við að koma mikilvægum skilaboðum til landsmanna. Við 
höfum notið góðrar samvinnu við fjölmiðla, listamenn og aðra sjálboðaliða, fyrirtæki, stofnanir og fjölmarga 
einstaklinga í þessum verkefnum. Sum þessara verkefna, t.a.m. Mottumars, eru í raun orðin samfélagsleg 
verkefni margra. Nokkur verkefna markaðssviðs eru þannig að þau fara vart framhjá neinum, en önnur fara 
hljótt. Er þar m.a. um að ræða erfðagjafir og minningagjafir, sem berast félaginu reglulega. Á árinu var gerð 
sú breyting að nú má senda minningakort til stuðnings öllum aðildarfélögum Krabbameinsfélags Íslands. 
Velunnarakerfi félagsins er einnig mikilvæg stoð, og trygglyndi margra velunnara er einstakt. Verið er að 
endurskipuleggja velunnarakerfið, en til þess fékkst styrkur frá Krabbameinsfélagi Reykjavíkur á árinu. 
Tæknilegar lausnir eru nær tilbúnar, en nú erum við að þróa reglur um þessa mikilvægu starfsemi. 
 

 



 

 5

 

 

Krabbameinsfélag Íslands fagnar 60 
ára afmæli í júní. Starfsemin hefur 
verið í Skógarhlíð 8 í Reykjavík í nær 
helming þess tíma, í „húsinu sem 
þjóðin gaf“ félaginu og sjálfri sér.

 
Fræðsla og forvarnir eru einn mikilvægasti þáttur starfa félagsins. Sem fyrr sér Krabbameinsfélag 
Reykjavíkur um framkvæmd fræðslunnar skv. samningi, en í góðu samstarfi við Krabbameinsfélag Íslands. 
Verkefni ársins voru m.a. gerð og útgáfa fræðsluefnis sem tengt er árvekniátökum félagsins, útgáfa 
fræðslurita um krabbamein og gerð myndbands um ristilkrabbamein. Fræðslustarfi er einnig sinnt af hálfu 
Ráðgjafarþjónustunnar, aðallega í formi fyrirlestra. Stefnt er að meiri samþættingu fræðsluverkefnanna á 
næstunni.  
 

Hjá Krabbameinsskránni hefur verið lögð áhersla á að bæta við skráningu á þáttum eins og stigun meina og 
ákveðnum meðferðarþáttum, í samræmi við þróun krabbameinsskráa í samanburðarlöndum okkar. Nú á árinu 
var hafist handa við skráningu á stigun. Þessi viðbótarskráning mun auka möguleika á nýtingu skrárinnar til 
rannsókna og vísindastarfa, eftirlits og til hliðsjónar við klínískar ákvarðanir. Gögn berast 
Krabbameinsskránni í vaxandi mæli rafrænt, m.a. með nýjum samningi við Landspítalann þar að lútandi. 
Þetta hefur í för með sér aukna möguleika og verður haldið áfram á þeirri braut. Fjöldi vísindagreina eftir 
starfsmenn Krabbameinsskrárinnar voru birtar á árinu, auk þess sem gögn þaðan eru notuð til rannsókna 
margra vísindamanna.  
 

Rekstur Leitarstövar Krabbameinsfélagsins er viðamesta verkefni félagsins og hefur verið um árabil. Félagið 
hefur bent ráðuneytinu á þann vanda sem hér hefur skapast vegna samdráttar í fjárframlögum og gert grein 
fyrir að hugsanlega þurfi að taka upp samninga vegna þess. Krabbameinsleitin nýtur mikils trausts og 
ósjaldan hafa konur samband og vilja koma á framfæri þakklæti vegna þjónustu þar. Konum sem koma í 
krabbameinsleit fækkar þó nokkuð milli ára og okkar bíður það verkefni að greina ástæður þess og bregðast 
við. Konum er boðið að koma til skoðunar eftir ákveðnum reglum sem byggja á rannsóknum um árangur 
slíkrar leitar, og eru sambærilegar við það sem gerist í nágrannaöndum okkar. Krabbameinsleitin var 
endurskipulögð með tilkomu stafrænna tækja, og hefur nýtt skipulag verið fest í sessi á árinu. Hinn nýi 
tækjabúnaður gerir kleift að skoða fleiri konur á tímaeiningu, og nú eru skoðaðar jafnmargar konur á þremur 
dögum og á fimm dögum fyrir breytinguna. Að sjálfsögðu viljum við halda áfram að taka skref til framfara í 
krabbameinsleitinni, og stærsta verkefnið framundan er að skima fyrir HPV veirusýkingum í sýnum teknum í 
legghálskrabbameinsleitinni. Verið er að meta kostnaðinn við að taka upp þá nýjung, og reynt verður á áætla 
hver yrði framtíaðrávinningurinn.  

Fræðsla og útgáfa 
 
Undir fræðslu- og útgáfusvið heyrir fræðsla, útgáfa og fasteignin að Skógarhlíð 8. 
 

Heilbrigðismál, tímarit Krabbameinsfélagsins, kom síðast út á árinu 2008. Blaðið var prentað í 20 þúsund 
eintökum og sent til félagsmanna í aðildarfélögum Krabbameinsfélags Íslands, svæðafélögum og 
stuðningshópum, til velunnara félagsins og ýmissa annarra. Ákveðið hefur verið að gefa út blað á árinu 2011, 
í tilefni af 60 ára afmæli Krabbameinsfélags Íslands. 
 

Af öðrum útgáfuverkefnum má nefna ársskýrslu, sem gefin var út fyrir aðalfund.  
 

Vefsíða Krabbameinsfélagsins, www.krabbameinsfelagid.is (www.krabb.is), var tekin í notkun í árslok 
1996. Haustið 2009 var keypt nýtt vefumsjónarkerfi, en enn er unnið að innsetningu eldra efnis. Á síðunni 
eru fréttir af starfi félagsins, sagt frá því sem er á döfinni hjá aðildarfélögunum, bæði stuðningshópunum og 
svæðafélögum, og vísað á nýjar erlendar fréttir sem tengjast krabbameini. Á vefnum er einnig hægt að finna 
margvíslegt fræðsluefni. Unnið er að því að endurbæta vefsíðuna enn frekar. 
 

Fræðsluráð Krabbameinsfélagsins starfar í samvinnu Krabbameinsfélags Íslands og Krabbameinsfélags 
Reykjavíkur. Á fundum ráðsins hefur meðal annars verið unnið að undirbúningi nýrra fræðslurita og komu 
nokkur þeirra út á árinu 2010. 
 

Starfsmenn sviðsins unnu ýmis önnur störf á vegum Krabbameinsfélagsins. Þá hvíldi undirbúningur fyrir 
aðalfund Krabbameinsfélagsins vorið 2010 og formannafund um haustið nær alfarið á þessari deild. 
Stuðningshópar sjúklinga voru aðstoðaðir á ýmsan hátt. Loks var sinnt öðrum verkefnum svo sem húsnæðis-
málum og undirbúningi fyrir árveknisátök o.fl.  
 

Jónas Ragnarsson. 

Markaðsmál og fjáröflun 
 
Megintilgangur markaðssviðs er að efla starfsemi félagsins og kynningu á því, styrkja ímynd þess og auka og 
efla fjáröflunarleiðir og þar með tekjur félagsins. Undir markaðssvið fellur öll fjáröflun sem stunduð er undir 
vörumerki félagsins að undanskildu Happdrætti Krabbameinsfélags Reykjavíkur. Markaðs- og 
fjáröflunarstjóri ber ábyrgð á ímynd og virði vörumerkjanna Krabbameinsfélagið, Bleika slaufan og 
Mottumars/Karlmenn og krabbamein. Markaðssvið sér um öll samskipti við fjölmiðla, birgja er tengjast 
markaðs- og kynningarmálum, annast vefsíðu Krabbameinsfélagsins sem og samfélagsvefjasíðu þess og 
annast hverja þá markaðssetningu sem tengist félaginu. Mikilvæg er að heildaryfirsýn sé á markaðs-, 
fjáröflunar- og kynningarmálum Krabbameinsfélags Íslands og að markaðssamskipti séu samhæfð.  
 

Samtals eru 1,8 stöðugildi á sviðinu er annast markaðs- og fjáröflunarstarf félagsins, sem og kynningarstarf 
og heldur utan um þau ýmsu verkefni sem þar fellur undir. Nýr markaðs- og fjáröflunarstjóri, Laila Sæunn 
Pétursdóttir, tók til starfa í ágúst 2010, en áður hafði Gústaf Gústafsson sinnt þessu starfi..  
 
Verkefni á árinu 
 

Karlmenn og krabbamein / Mottumars. Í mars fékk Krabbameinsfélag Íslands íslenska karlmenn til að safna 
yfirvaraskeggi og um leið áheitum á vefnum www.mottumars.is. Þetta var í fjórða sinn sem árveknisátakið 
Karlar og krabbamein var framkvæmt en í fyrsta sinn sem Mottumars var haldinn og fékk hann frábærar 
viðtökur. Meginmarkmið átaksins „Karlmenn og krabbamein“ (Mottumars 2010) var að bæta þekkingu 
þjóðarinnar á krabbameini karla og auka árvekni, og að afla fjár sem gerði félaginu kleift að sinna 
forvörnum, fræðslu, ráðgjöf og rannsóknum á krabbameinum karla. Mælingar Capacent leiddu í ljós að 
„Karlmenn og krabbamein“ hafði meiri virkni en flest eða öll sambærileg verkefni, hér á landi og víðar. Stór 
hluti þjóðarinnar lagði Krabbameinsfélaginu lið með margvíslegum hætti: Með fjárframlagi, vinnuframlagi 
eða með annars konar þátttöku. Fyrirtæki, stofnanir, félög og einstaklingar lögðu sitt af mörkum. 
Aðildarfélög Krabbameinsfélagsins, lögðu hönd á plóginn, m.a. með sölu á skeggnælum um land allt. 
Jafnframt tóku félagsmenn margra aðildarfélaga þátt í miðlun upplýsinga. Heimsóknir á heimasíðu átaksins í 
marsmánuði 2010 voru 126.554 (um 3.500 í venjulegum mánuði). Flettingar voru rúmlega tvær milljónir og 
heimsóknir voru frá samtals 114 löndum utan Íslands. Heimasíðan var um tíma níunda vinsælasta síðan á 
Íslandi. Fjáröflunarhluti átaksins skiptist í nokkra þætti. Í fyrsta lagi fór fram keppni og heitið var á 
þáttakendur að safna yfirvaraskeggi, í öðru lagi voru seld barmmerki (skeggnælan), í þriðja lagi fór fram sala 
á rafborðum til fyrirtækja og stofnana, í fjórða lagi fór fram söfnun með símaáheitum samhliða 
sjónvarpsþætti á Stöð 2 og í fimmta lagi bárust félaginu margvíslegar gjafir í tengslum við átakið, bæði 
meðan á því stóð og eftir að því lauk. Áhorf á þáttinn „Mottumars“ var um 42%, mest hjá 25-54 ára körlum, 
sem er mjög góður árangur. Meðaltalseinkunn sem almenningur gaf auglýsingum átaksins var 7,7 af 10 
mögulegum, en rúmlega 93% landsmanna sáu þær. Mikilvægast er þó að hlutfall þeirra karla sem gerði 
eitthvað í sambandi við átakið var 59%. Hlutfall karla eldri en 18 ára sem safnaði yfirvaraskeggi í tengslum 
við átakið var 35%, eða um 38.000 manns. Þetta eru einstök viðbrögð. Mottumars 2010 hlaut tvenn verðlaun 
á Lúðurnum, Íslensku auglýsingaverðlaununum 4. mars 2011. Mottumars sigraði í flokknum 
almannaheillaauglýsingar fyrir ljósvakamiðla með auglýsingunni „Ég þekki Hveragerði eins og punginn á 
mér“. Eins hlaut Mottumars hin eftirsóttu Áru-verðlaun fyrir herferð til kynningar á þjónustu. 
 

Bleika slaufan. Farið var í hönnunarsamkeppni fyrir Bleiku slaufuna í maí 2010 og var hönnun Ragnheiðar I. 
Margeirsdóttur fyrir valinu. Framleiddar voru 50.000 slaufur, þær voru uppseldar hjá birgi strax fyrstu 
vikuna en í heild seldust um 47.000 slaufur í október 2010. Ragnheiður hannaði einnig silfurútgáfu af 
slaufunni og framleiddi Leonard hana sem hálsmen og sem nælu, Leonard bar ábyrgð á þeirri framleiðslu og 
þeim lager og fékk Krabbameinsfélagið ákveðinn ágóða af hverri seldri slaufu. Slaufan var einnig seld á 
www.krabb.is í ár og bar það góðan árangur. Í fyrsta sinn var hvunndagshetjum um land allt veitt fyrsta 
bleika slaufan, borgarstjóranum voru gefin bleik jakkaföt, Bleikt blað var gefið út, Bleiki dagurinn var 
haldinn um land allt, Bleika kvennaboðið var haldið í Háskóla Reykjavíkur og safnaði Krabbameinsfélagið 

örsögum frá konum sem lesnar voru upp í útvarpinu. Sett var upp Facebook-síða 
www.facebook.com/bleikaslaufan þar sem öllum upplýsingum var komið til vina en þeir eru um 14.000 
talsins. Ýmis fyrirtæki tengdu sig Bleiku slaufunni og styrktu félagið um ágóðann t.a.m. framleiddi 
hönnunarfyrirtækið FærID-sælgætishlaup til styrktar félaginu og styrktartónleikar voru haldnir í Reykjavík 
og Akureyri. Auk Bleiku slaufunnar seldi félagið svonefnda rafborða til fyrirtækja sem sýndi stuðning þeirra 
við félagið. Auglýsingar frá því í fyrra voru notaðar aftur. 
 

Fluguhnýtingakeppni. Krabbameinsfélag Íslands, í samvinnu við Stangaveiðifélag Reykjavíkur, Veiðihornið 
og Veiðikortið, efndi til hnýtingakeppni um silungaflugu. Verðlaun voru í boði fyrir þrjú efstu sætin í 
almennum flokki og unglingaflokki. Flugan var framleidd af Veiðihorninu en ekki hefur verið unnið áfram 
með verkefnið en hugmyndin er að taka upp samstarfið til að selja fluguna til styrktar Krabbameinsfélaginu. 
 

Kastað til bata var haldið í fyrsta sinn í júlí 2010. Voru fjórtán konur valdar úr hópi umsækjenda til að fara í 
veiðiferð í Laxá í Laxárdal. Þetta er verkefni á vegum Krabbameinsfélags Íslands þar sem konum sem lokið 
hafa meðferð við brjóstakrabbameini er boðið til veiðiferðar. Þetta var þriggja daga veiðiferð með 
leiðsögumönnum í boði Stangveiðifélags Íslands, Ellingsen og fjölmargra annarra styrktaraðila. Konurnar 
hafa haldið hópinn síðan og voru einstaklega ánægðar: „Þetta var sannkallað ævintýri frá upphafi til enda. 
Skipulagið var frábært, maturinn hollur og góður, leiðsögumennirnir voru stórkostlegir og allur aðbúnaður til 
fyrirmyndar. Frábær hreyfing fyrir „brjóstakonur“ og dásamleg samvera í fallegu umhverfi.“  
 

Minningarkort. Sala minningarkorta fer fram í síma og á vefsíðu félagsins www.krabb.is. Nú geta sendendur 
valið á netinu ef þeir vilja að hluti af ágóða minningarkortsins renni til ákveðins aðildarfélag. Unnið er að 
einföldun á minningarkortakerfinu.  
 

Velunnarar. Krabbameinsfélag Íslands hefur unnið jafnt og þétt nú að söfnun velunnara sem greiða ákveðna 
upphæð á mánuði sem nýtist í hin ýmsu störf Krabbameinsfélagsins. Fjöldi velunnara Krabbameinsfélagsins 
hefur tvöfaldast eins og ráð var gert fyrir á árinu. Gert er ráð fyrir í framtíðinni að efla samskipti við 
velunnara og unnið er að grunni að endurbættum gagnagrunni fyrir samskiptin sem og innheimtu og 
uppgjöri.  
 

Vefsíða Krabbameinsfélagsins var efld enn frekar og voru öllum þeim vörum sem eru í verslun félagsins að 
Skógarhlíð 8 gerð skil á vefnum og getur fólk nú sent inn beiðnir um vörukaup til markaðssviðsins. Unnið 
var markvisst að því að koma öllum fréttum skjótt inn á vefinn og gera vefinn aðgengilegri fyrir notendur. 
Fyrirlestar voru teknir upp og færðir inn á vefinn í gegnum Vimeo. Vinna við áframhaldandi þróun 
vefsíðunnar stendur yfir og verður kynnt fljótlega.  
 
Önnur verkefni  
 

Fjölmörgum öðrum verkefnum stórum sem smáum var sinnt á árinu. Til að mynda var Facebook-síða 
stofnuð fyrir félagið þar sem allar fréttir koma fram sem og atburðir en unnið er að söfnun vina þar, verslun 
Krabbameinsfélags Íslands var endurbætt, hönnunarstaðall kynntur og Ráðgjafarþjónustan og samstarf við 
aðildarfélögin eflt.  
 
Þakkarorð 
 

Markaðs- og fjáröflunarsvið Krabbameinsfélags Íslands þakkar innilega öllum þeim einstaklingum, félögum, 
stofnunum og fyrirtækjum sem hafa lagt félaginu lið á árinu með fjárframlögum, vinnu og með annars konar 
stuðningi. Þitt framlag skiptir máli.  
 

Laila Sæunn Pétursdóttir. 

Ráðgjafarþjónusta Krabbameinsfélagsins  
 
Samkvæmt stefnumótun Krabbameinsfélags Íslands 2010-2014 var ákveðið að halda áfram starfsemi 
Ráðgjafarþjónustunnar efir þriggja ára reynslutímabil. Starfsemi síðasta starfsárs var með svipuðu sniði og 
áður, þó með breytingum á föstum dagskrárliðum og námskeiðum. Eftir áramót voru haldnar þrjár 
örráðstefnur fyrir almenning og var fullt út úr dyrum á þeim öllum. Gerð var fjárhagsáætlun fyrir árið 2011 
en Ráðgjafarþjónustan hefur ekki haft sér fjárhagsáætlun. Stöðugildi voru aukin úr 1,9 í 2,1 tímabundið 
þegar framkvæmdastjóri Krafts var fenginn til starfa með Ráðgjafarþjónustunni og síðan í 2,4 þegar 
forstöðumaður Ráðgjafarþjónustunnar fór aftur í fullt starf, tímabundið. 
 

Dagskrárliðir. Boðið var upp á Qi gong tvisvar í viku í umsjón Gunnars Eyjólfssonar samtals 50 skipti, 350 
komur. Fastir fundir voru með ekklum og ekkjum einu sinni í mánuði samtals sjö skipti, fjöldi koma 140. Í 
samstarfi við Framför voru haldnir átta mánaðarlegir rabbfundir fyrir nýgreinda með blöðruhálskirtils-
krabbamein, fjöldi koma 50. Í slökun voru fjöldi koma 300 en hver einstaklingur fær 60 mínútur í stað 40 
mínútna á síðasta ári þar sem í tengslum við slökunina er einnig boðið upp á viðtal. Í júní var boðið upp á 
Kastað til bata, endurhæfingu fyrir konur sem hafa greinst með brjóstakrabbamein. Skipulag var á höndum 
starfsmanna Ráðgjafarþjónustunnar. Fjórtán konur tóku þátt og voru í þrjá daga í Laxá í Aðaldal með 
starfsmanni Ráðgjafarþjónustunnar og styrktaraðilum.  
 

Skráð samskipti og fræðsla hjá félagsráðgjafa og hjúkrunarfræðingum. Frá maí 2010 til apríl 2011 eru 
skráð 2.840 samskipti þ.e. upplýsingar, ráðgjöf og viðtöl við skjólstæðinga, þar af í síma 1.100, samskipti 
með tölvupósti 1.000, viðtöl 390 og djúpslökun og sálgæsla 350. Við þessa tölu bætist samskipti við fagfólk 
og samskipti varðandi starfsemina. Um 4.000 manns hafa mætt á námskeið, fundi, fyrirlestra og kynningar 
sem haldnar hafa verið á vegum Ráðgjafarþjónustunnar. Samtals eru upplýsingar, ráðgjöf, viðtöl og fræðsla 
alls á vegum Ráðgjafarþjónustunnar frá maí 2010-apríl 2011 um 6.840. 
 

Námskeið. Í haust var bridgenámskeið sem ekki hefur verið áður, samtals sex skipti með átta þátttakendum. 
Áhugi þátttakenda reyndist svo mikill að hópurinn hefur spilað í allan vetur. Haldin voru tvö námskeið um 
hugræna atferlismeðferð, fimm skipti hvert námskeið, 80 mætingar. Einnig var haldið stutt námskeið á 
Akureyri um hugræna atferlismeðferð, þátttakendur 30. Boðið var upp á tvö krydddjurtanámskeið, 
þátttakendur 36, þrjú matreiðslunámskeið, þátttakendur 55, haldin voru tvö námskeið sem kallast Gott útlit 
betri líðan, með stuðningi snyrtifyrirtækja, þátttakendur 16, tvö námskeið í sjálfstyrkingu með 20 mætingum 
og fræðsla um streitu samfara áföllum og sorg, 16 þátttakendur. 

 

Fyrirlestrar, fræðsluerindi og kynningar. Haldnir voru 15 hádegisfyrirlestrar, þátttakendur um 220. 
Haldnir voru fyrirlestrar fyrir stuðningshópa, aðildarfélög, fyrirtæki, félagasamtök og skóla á 
höfuðborgarsvæðinu og út um allt land um ýmis málefni tengd krabbameini. Þar á meðal var haldinn 
fyrirlestur hjá Félagi heyrnarlausra um ristilkrabbamein og voru um 50 sem sóttu hann. Í tengslum við 
Mottumars bauð Ráðgjafarþjónustan fyrirtækjum upp á fyrirlesturinn, Helstu krabbamein karla, einkenni og 
forvarnir og voru haldnir 51 fyrirlestur á höfuðborgarsvæðinu, Akranesi og á Akureyri og sóttu þá fyrirlestra 
um 1.700 manns. Farið var í skóla og fjallað um reykingar, HPV, sorg og missi, 240 þátttakendur á átta 
fyrirlestrum.  
 

Svæðaskrifstofur og annar stuðningur við landsbyggðina og stuðningshópa. Haldnir voru tveir 
samráðsfundir með starfsmönnum þjónustuskrifstofa. Ráðgjafarþjónustan kom að undirbúningi fyrir 
formannafund í Hveragerði. Í tengslum við Bleika boðið og Mottumars á Húsavík var starfsmaður með 
fyrirlestra með 240 þátttakendum, einnig á Grundafirði og Akranesi. Verið er að vinna að sameiginlegum 
bæklingi fyrir Ráðgjafarþjónustuna, stuðningshópa og aðildarfélög. Starfsmenn sjá um bókanir í sali fyrir 
stuðningshópa, útvega fyrirlesara, styðja við greinaskrif í blöð og fleira. Íbúðir Krabbameinsfélagsins að 
Rauðarárstíg eru í umsjón formanns Styrks sem er í 0,2 stöðugildi við það starf. 

Þátttakaendur „Kastað til bata“ á 
bökkum Laxár í Laxárdal. Þetta var 
verkefni sem ætlað er til stuðnings 
konum sem greinst hafa með 
brjóstakrabbamein. 

 
Rannsóknir. Félagsráðgjafi lauk MA-rannsókn meðal krabbameinssjúklinga, 60 ára og eldri, þar sem spurt 
er um hvaða þjónustu þeir hafi fengið eftir greiningu krabbameins. Einnig er haft til hliðsjónar hvort fólk sé 
að fá þá þjónustu sem það á rétt á samkvæmt lögum um réttindi sjúklinga nr. 74/1997. Félagsráðgjafi var 
leiðbeinandi með BA ritgerð um sorg. Samstarf er við prófessor Heiðdísi Valdimarsdóttur sálfræðing sem 
stundar rannsóknir tengdar blöðruhálskirtilskrabbameini einnig hafa rannsakendur hafa fengið afnot af 
húsnæði Ráðgjafarþjónustunnar fyrir þátttakendur.  
 

Nefndir. Félagsráðgjafi Ráðgjafarþjónustunnar er í fagráði Styrktarfélagi krabbameinssjúkra barna. Nefndin 
hefur verið með fundi sína í húsnæði Ráðgjafarþjónustunnar. Fulltrúi Ráðgjafarþjónustunnar er í fræðsluráði 
Krabbameinsfélagsins, nefnd sem vinnur að endurgerð heimasíðu Krabbameinsfélagsins, nefndum vegna 
Mottumars, Bleiku slaufunnar og fleiri samstarfsverkefnum. 
 

Ýmis verkefni fyrirlestrar, kynningar og fleira. Starfsfólk Ráðgjafarþjónustunnar eru með vikulega 
samstarfs- og skipulagsfundi. Dagskrá Ráðgjafarþjónustunnar er send út vikulega og jafnframt dreift á 
Landspítala ásamt auglýsingum um viðburði. Hagnýtar upplýsingar eru uppfærðar og aðgengilegar á netinu. 
Ráðgjafarþjónustan hefur nýtt Stuðningsnet Krafts fyrir sína skjólstæðinga og tekur þátt í að setja sögur 
stuðningsfulltrúa á netið og gera auglýsingar fyrir Stuðningsnetið. Starfsmaður hélt fyrirlestur um forvarnir 
Krabbameinsfélagsins á námskeiðinu Hugur og heilsa í Háskóla Íslands. Starfsmenn komu fram í 
fjölmiðlum, útvarpi, sjónvarpi og dagblöðum í tengslum við Mottumars, Bleiku slaufuna og örráðstefnur og 
skrifuðu greinar í landsmálablöð. Starfsmaður var með í söfnunarþættinum á Allra vörum. Starfsmenn tóku 
þátt í undirbúningi Mottumars, Bleiku slaufunnar og alþjóðlega krabbameinsdeginum. Starfsmaður fór til 
Heidelberg í Þýskalandi á fund starfsmanna hjálparsíma í Evrópu fyrir þá sem greinast með krabbamein en sá 
fundur var greiddur af þýska heilbrigðisráðuneytinu. Starfsmenn fóru til London á eigin vegum og heimsóttu 
Maggiecentre og Mcmillan. Starfsmaður fór á eigin vegum á ráðstefnu um hugræna atferlismeðferð fyrir 
krabbameinsgreinda í New York og sótti námskeið hjá Endurmenntunarstofnun, sótti fyrirlestur og 
vinnusmiðju um Kynlíf og krabbamein og ráðstefnu um um lungnakrabbamein. 
 

Ýmis samstarfsverkefni. Líknardeild Landspítala hélt tvo fundi í húsnæði Ráðgjafarþjónustunnar fyrir 
eftirfylgni sem um 130 manns sóttu. Göngum saman hópurinn hefur nýtt húsnæði Ráðgjafarþjónustunnar til 
fundarhalda, Félag um viðbótarmeðferðir hélt stofnfund í haust. Ein vika í orlofsdvöl að Löngumýri var í 
samstarfi við Ráðgjafarþjónustuna. Samstarfsfundir voru haldnir með fulltrúum frá Ljósinu, forsvarsmönnum 
krabbameinsdeilda Landspítalans og þvagfæraskurðlæknum. 
 

Ragnheiður Alfreðsdóttir. 

Íbúðirnar á Rauðarárstíg  
 
Íbúðir fyrir krabbameinssjúklinga og aðstandendur þeirra af landsbyggðinni, til afnota á meðan meðferð fer 
fram í Reykjavík eru átta, allar að Rauðarárstíg 33. Sex þeirra eru eign Krabbameinsfélags Íslands og Rauða 
kross Íslands, ein eign Krabbameinsfélags Íslands og Hússjóðs Öryrkjabandalagsins og ein eign Krabba-
meinsfélags Íslands og Styrktarsjóðs Sambands íslenskra bankamanna. Landspítalinn annast rekstur 
íbúðanna. Að jafnaði er hver íbúð ekki leigð lengur en í sjö vikur. 
 

Greiða skal 1.600 krónur fyrir hvern dvalardag og er það gert upp við brottför. Mörg krabbameinsfélög á 
landsbyggðinni og sumir sjúkrasjóðir stéttarfélaga taka þátt í þeim kostnaði.  
 

Flestir sjúklinganna voru í geislameðferð en sumir í lyfjameðferð en þá í styttri tíma í senn. Nokkuð er um 
það að Íslendingar sem eru búsettir erlendis fái afnot af íbúðum meðan þeir eru í meðferð. Oft eru margir á 
biðlista eftir íbúðum. Meðalnýting íbúðann allt árið voru 40 vikur.  
 

Allar nánari upplýsingar má fá á móttöku geislameðferðar krabbameina á Landspítalanum við Hringbraut í 
síma 543 6800 og 543 6801. Utan skrifstofutíma má hringja í síma 896 5808. 
 

Steinunn Friðriksdóttir. 
 
 
Íbúðir fyrir krabbameinssjúklinga að Rauðarárstíg 33 í Reykjavík.  
 
 Tekin í Nýting Nýting Nýting Nýting Nýting 
 notkun 2006 2007 2008 2009 2010 
 

Íbúð 201 16.03.1995 48 vikur 49 vikur 50 vikur 42 vikur 35 vikur 
Íbúð 202 16.03.1995 43 vikur 40 vikur 48 vikur  51  vika 42 vikur 
Íbúð 203 06.08.1996 40 vikur 46 vikur 39 vikur  44 vikur 32 vikur 
Íbúð 204 03.05.2003 51   vika 42 vikur 48 vikur  51  vika 46 vikur 
Íbúð 205 11.12.1992 40 vikur 43 vikur 49 vikur  47 vikur 39 vikur 
Íbúð 206 27.06.2001 50 vikur 50 vikur 50 vikur  50 vikur 41  vika 
Íbúð 207 17.01.2005 41   vika 39 vikur 49 vikur  40 vikur 40 vikur 
Íbúð 306 03.05.2002 40 vikur 50 vikur 51  vika  50 vikur 48 vikur 
 

Meðaltal  44 vikur 45 vikur   48 vikur  47 vikur 40 vikur 

Krabbameinsskráin 
 
Nýgengistölur fyrir árið 2009 eru birtar í byrjun maí 2011, eða einu ári og fjórum mánuðum eftir lok ársins. 
Það tekur þennan tíma að ljúka yfirferð yfir allar mögulegar upplýsingaveitur og þar með ná þeirri nánast 
100% þekjun sem skráin hefur. Upplýsingar frá Krabbameinsskránni um krabbamein, nýgengi, dánartíðni og 
aðrar tölulegar upplýsingar er að finna á www.krabbameinsskra.is. Mynd 1 sýnir nýgengisbreytingar frá 
upphafi skráningar á þeim fimm meinum sem höfðu hæst nýgengi á árabilinu 2005-2009. 
 

Samanburður við aðrar evrópskar krabbameinsskrár sýnir að sú íslenska er til fyrirmyndar varðandi þekjun 
og nákvæmni. Á árinu 2011 hyggst Krabbameinsskráin gera átak í skráningu á stigun krabbameina (en þar er 
átt við útbreiðslu meinsins við greiningu) og skyldra þátta. Það er gert til samræmis við aðrar evrópskar skrár 
sem bjóða nú upp á aukna þjónustu og eru þar að svara kalli um aukna lýðgrundaða skráningu klínískra 
þátta. Upplýsingarnar þurfa að vera aðgengilegar og skráðar af fagmennsku svo hægt sé að fylgjast með 
árangri meðferðar og rannsaka orsakir krabbameina í forvarnaskyni.  
 

Á næstu tveimur árum mun Krabbameinsskráin auka áfram hlutfall rafrænnar inntöku á 
meinafræðiupplýsingum, en um 60% þeirra berast nú skránni á rafrænu formi. Áætlað er að hlutfallið verði 
komið upp í 90% innan tveggja ára. Auk vinnusparnaðar dregur rafræna inntektin mjög úr hættu á villum. 
Einnig náðist ánægjulegur áfangi í rafvæðingu með undirritun samnings við Landspítala varðandi beinan 
rafrænan aðgang að viðbótarupplýsingum um krabbamein.  
 
Rannsóknir - sortuæxli og leghálskrabbamein 
 

Tilgangur krabbameinsskráningar er að berjast gegn krabbameinum og bæta horfur sjúklinga með rannsóknir 
að vopni. Af nýbirtum niðurstöðum rannsókna með beinni þátttöku Krabbameinsskrárinnar má benda á 
rannsókn á faraldri sortuæxla, en nýgengisaukning sortuæxla hefur verið mun hraðari á Íslandi en í öðrum 
löndum (sjá mynd 2). Er faraldurinn einkum rakinn til aukinna sólarlandaferða, mikillar notkunar ljósabekkja 
og aukinnar greiningarvirkni.  
 

Allra síðustu árin hefur nýgengi sortuæxla í húð þó lækkað aftur. Sennilega á þar hlut að máli fræðsluátak 
Krabbameinsfélagsins, Félags íslenskra húðlækna, Landlæknis og Lýðheilsustöðvar um skaðsemi 
ljósabekkja, sem hófst árið 2002, ásamt aukinni árvekni almennings varðandi blettaskoðun. Einnig kom í ljós 
að þrátt fyrir nýgengisaukningu hefur dánartíðni af völdum sortuæxla lækkað hjá yngra fólki, sem líklega má 
þakka ofanskráðri árvekni varðandi blettaskoðun.  
 

Á árinu birtust einnig niðurstöður norrænna rannsókna á áhættuþáttum leghálskrabbameins, en þar kom í ljós 
að á undanförnum árum hefur áhættukynhegðun íslenskra stúlkna aukist mikið, og meira en á hinum norrænu 
löndunum, sem m.a. endurspeglast í ört hækkandi algengi kynfæravörtusmits með nýjum fæðingarhópum 
(sjá mynd 3). Þrátt fyrir þetta hefur nýgengi leghálskrabbameins ekki aukist síðustu ár, sem má þakka 
starfsemi Leitarstöðvar Krabbameinsfélagsins við að greina og fjarlægja forstig leghálskrabbameins. 
 
Ísland í samanburði við hin norrænu löndin 
 

Samstarf Norrænna krabbameinsskráa bar ríkulegan ávöxt á árinu, eins og oft áður. Nordcan gagna- og 
tölfræði pakkinn (Nordcan á vefnum: www.ancr.nu) er mikið notaður á öllum Norðurlöndunum af 
almenningi, sérfræðingum og til kennslu. Ný stór rannsókn á horfum krabbameinssjúklinga á 
Norðurlöndunum sýndi m.a. að horfur fyrir flest krabbamein fara batnandi með tímanum og þær eru almennt 
bestar hjá yngstu sjúklingunum. Ísland kemur vel út í samanburði við hin norrænu löndin, en þar eru horfur 
krabbameinssjúklinga með því sem best gerist í heiminum. Brjóstakrabbamein er dæmi um mein þar sem 
horfur eru mjög góðar á Íslandi (mynd 4). 
 



 

 22

 

  

Mynd 1 a. Karlar. 
Nýgengisbreytingar frá upphafi 
krabbameinsskráningar á þeim 
fimm meinum sem höfðu hæst 
árlegt nýgengi (aldursstaðlað, m.v. 
100.000) á árabilinu 2005- 2009. 

 

  

Mynd 1 b. Konur. 
Nýgengisbreytingar frá upphafi 
krabbameinsskráningar á þeim 
fimm meinum sem höfðu hæst 
árlegt nýgengi (aldursstaðlað, m.v. 
100.000) á árabilinu 2005- 2009. 

 
Sjúkdómur en ekki dauðadómur 
 

Þrátt fyrir stöðuga aukningu nýgengis krabbameina í heild fer dánartíðnin lækkandi hjá báðum kynjum (sjá 
mynd 5). Við upphaf skráningar krabbameina greindust rúmlega 300 mein árlega en nú greinast tæplega 
1.400 tilfelli árlega. Hins vegar hafa orðið stórfelldar breytingar til hins betra varðandi horfur sjúklinga. Fyrir 
50 árum höfðu 70% krabbameinsgreindra látist af völdum meinsins fimm árum eftir greiningu, en nú hefur 
þetta hlutfall lækkað í um 30%. Tafla 1 sýnir breytingar á horfum sjúklinga með þau fimm mein sem höfðu 
hæst nýgengi á árabilinu 2005-2009. Stöðugt stækkar hópur þeirra einstaklinga sem hafa fengið 
krabbameinsgreiningu og eru á lífi. Í árslok 2009 var fjöldinn orðinn 11.800 manns; 5300 karlar og 6300 
konur. 
 

Jón Gunnlaugur Jónasson og Laufey Tryggvadóttir. 

Mynd 2. Sortuæxli í húð. 
Árlegt aldursstaðlað nýgengi af 
100.000, fimm ára hlaupandi meðaltöl 
(mynd úr Nordcan gagnagrunninum). 

 

  

Mynd 3. Niðurstöður 
spurningakönnunar frá árinu 2004 
(15.000 íslenskar konur svöruðu). 
Hlutfall íslenskra kvenna sem fær 
kynfæravörtur fyrir 25 ára aldur,eftir 
fæðingarárum.  

 

 

Mynd 4. Brjóstakrabbamein. 
Fimm ára hlutfallsleg lifun (%) (mynd 
úr NORDCAN-gagnagrunninum). 

Mynd 5. Lækkandi dánartíðni af 
völdum krabbameina eftir kynjum 
(af 100.000, aldursstaðlað), fimm ára 
hlaupandi meðaltöl. 

 
 

Tafla 1. Fimm ára hlutfallsleg lifun. Nokkur valin mein. 
 
Karlar 1956-1965 1966-1975 1976-1985 1986-1995 1996-2005 
 

Krabbamein í eistum 53% 65% 89% 97% 98% 
Hodgkins eitilfrumuæxli 30% 49% 71% 95% 94% 
Húðkrabbamein, önnur en sortuæxli 68% 78% 94% 100% 90% 
Krabbamein í skjaldkirtli 65% 79% 92% 88% 88% 
Sortuæxli í húð 42% 55% 65% 79% 86% 
Blöðruhálskirtilskrabbamein 39% 52% 59% 73% 84% 
Ristilkrabbamein 59% 41% 43% 49% 60% 
Lungnakrabbamein 15% 9% 12% 10% 13% 
 

Öll mein 25% 34% 43% 52% 62% 
      
Konur 1956-1965 1966-1975 1976-1985 1986-1995 1996-2005 
 

Húðkrabbamein, önnur en sortuæxli 93% 87% 99% 100% 100% 
Krabbamein í skjaldkirtli 63% 90% 86% 93% 98% 
Sortuæxli í húð 65% 67% 91% 90% 94% 
Brjóstakrabbamein 52% 71% 77% 80% 89% 
Hodgkins eitilfrumuæxli 26% 50% 78% 66% 87% 
Leghálskrabbamein 65% 65% 75% 78% 84% 
Ristilkrabbamein 25% 44% 52% 55% 61% 
Lungnakrabbamein 9% 8% 14% 12% 15% 
 

Öll mein 33% 49% 54% 58% 67% 

Leitarstöð Krabbameinsfélagsins 
 
Leghálskrabbameinsleitin hófst árið 1964. Frá árinu 1969 og til ársloka 1987 takmarkaðist leitarstarfið við 
25-69 ára konur og voru þær boðaðar til leitar á tveggja til þriggja ára fresti. Frá ársbyrjun 1988 voru neðri 
aldursmörk færð niður í 20 ár og boðað var til leitar á tveggja ára fresti. Á miðju ári 2009 var boðun breytt á 
þann hátt að konur á aldrinum 40-69 ára voru boðaðar á fjögurra ára fresti svo fremi þær hefðu sex eðlileg 
frumustrok og þar af tvö á síðustu fimm árum. 
 

Brjóstakrabbameinsleitin hefur ætíð verið tengd leghálskrabbameinsleitinni, þar sem það hefur verið talið til 
hagræðis fyrir konurnar auk þess að vera fjárhagslega hagkvæmara. Frá 1973 voru brjóst kvenna þreifuð um 
leið og þær komu til leghálskrabbameinsleitar. Ef eitthvað athugavert fannst voru konur sendar í nánari 
skoðun með brjóstaröntgenmyndatöku og fínnálarástungu (frá 1976). Í byrjun nóvember 1987 hófst 
skipulögð leit að brjóstakrabbameini með brjóstaröntgenmyndatöku hjá konum 35 ára og 40-69 ára og um 
leið var brjóstaþreifingu hætt hjá þessum aldurshópum. Frá ársbyrjun 1990 var brjóstaþreifingu hætt hjá 
aldurshópnum 20-29 ára og frá ársbyrjun 1993 var brjóstaröntgenmyndatöku hætt hjá 35 ára konum. Frá 
janúar 1997 var felld niður hefðbundin brjóstaþreifing læknis og konur í öllum aldurshópum hvattar til 
sjálfskoðunar brjósta.  
 

Krabbameinsfélag Íslands ber faglega og rekstrarlega ábyrgð á framkvæmd legháls- og brjóstakrabbameins-
leitar hér á landi. Í júlí 1987 var gerður þjónustusamningur milli félagsins og heilbrigðisráðuneytisins sem fól 
í sér að ráðuneytið tryggði fjárveitingu til rekstrarins. Fyrsti samningur við ráðuneytið tók gildi 1. janúar 
1988 en hefur síðan verið endurnýjaður fjórum sinnum. Nýr fimm ára samningur við ráðuneytið gildir fyrir 
tímabilið 2009-2013. 
 

Í lok árs 2010 voru föst starfsgildi á leitarsviði 18, auk verktaka er störfuðu í 9,5 starfsgildum og voru 
starfsgildi leitarsviðs því samtals 27,5 en voru 41 í ársbyrjun 2009. Starfsgildum leitarsviðs hefur á þessu 
tveggja ára tímabili fækkað um 23%. Ástæður fækkunarinnar má rekja til hagræðingar vegna stafrænnar 
tækni í brjóstakrabbameinsleit, rafrænnar tækni í skráningum skoðana og aðhaldsaðgerða á leitarsviði. 
 
Leit að krabbameini í leghálsi 
 

Markhópur leghálskrabbameinsleitar eru 20-69 ára konur. Í árslok 2010 voru 99.566 konur á þessum aldri 
búsettar á landinu og þar af fóru 24.711 (24,8%) í leghálsskoðun. Konur á aldrinum 25-69 ára voru 87.984 
og af þeim fóru 21.354 konur (24,3%) í leghálsskoðun. 
 

Í árslok 2010 höfðu 7,5% kvenna (6.551/87.984) á aldrinum 25-69 ára aldrei mætt til 
leghálskrabbameinsleitar. Fyrir landið í heild hefur þriggja ára mæting í aldurshópnum 25-69 ára verið hæst 
á árinu 1992 (82%), var 72% í árslok 2008 en mælist 67% á árinu 2010. Lækkunin frá 2008 tengist að hluta 
lengingu millibils boðunar í fjögur ár en um 44% kvenna á aldrinum 40-69 ára voru í fjögurra ára boðun á 
árinu 2010.  
 

Á árinu 2010 voru gerðar 26.707 skoðanir hjá 25.525 konum í leit að leghálskrabbameini. Skoðaðar voru 
14.079 kona (55,2%) í Leitarstöð og heilsugæslustöðvum og 11.446 kona (44,8%) hjá sérfræðingum og 
sjúkrastofnunum 
 
Leit að krabbameini í brjóstum 
 

Markhópur brjóstakrabbameinsleitar eru 40-69 ára konur. Í árslok 2010 voru 54.756 konur á þessum aldri 
búsettar hér á landi. Fyrir landið í heild var tveggja ára mæting í þessum aldurshópi 60% en þetta 
mætingarhlutfall hefur verið á bilinu 61-63% allt frá árinu 1994. Um 13,8% 40-69 ára kvenna (7.538 konur) 
höfðu í árslok 2010 aldrei mætt til brjóstakrabbameinsleitar með brjóstaröntgenmyndatöku.  

Árið 2008 var farið að taka stafrænar 
röntgenmyndir af brjóstum í Leitarstöð 
Krabbameinsfélagsins og aðstaðan 
endurnýjuð.  

 
Á árinu 2010 var fjöldi koma í brjóstakrabbameinsleit 21.882 og hluti þeirra var framhald mætinga frá árinu 
2009. Á árinu voru nýjar komur í brjóstakrabbameinsskoðun 19.117 hjá 18.821 konum og þar af voru 17.997 
konur (95,6%) á vegum Leitarstöðvar í Skógarhlíð og á heilsugæslustöðvum, 209 (1,1%) frá 
heilsugæslustöðvum á höfuðborgarsvæðinu og 615 (3,3%) frá sérfræðingum á stofu eða sjúkrastofnunum.  
 

Þess má geta að yfirgripsmikil skýrsla um leitarstarfið er birt ár hvert á vef Krabbameinsfélagsins. 
 

Kristján Sigurðsson. 
 
 
Tveggja, þriggja og fjögurra ára mæting í leit að brjóstakrabbameini (B, að meðtöldum öllum 
klínískum brjóstamyndatökum þar á meðal tilvísuðum af sérfræðingum og sjúkrastofnunum ) og 
leghálskrabbameini (L, að meðtöldum konum sem leituðu til sérfræðinga og sjúkrastofnana) 40-69 
ára, miðað við árslok 2010 (%). 
 

Skoðunarstaðir Tveggja ára mæting  Þriggja ára mæting  Fjögurra ára mæting

 B L  B L  B L 

Reykjavíkurhérað 58 55  67 71  71 77 
Vesturlandshérað 71 61  78 80  82 85 
Vestfjarðahérað 70 45  79 80  81 83 
Norðurlandshérað vestra 76 52  83 84  85 87 
Norðurlandshérað eystra 62 58  73 76  77 82 
Austurlandshérað 74 75  78 80  84 86 
Suðurlandshérað 56 54  72 80  76 80 
Reykjaneshérað 61 59  70 74  74 80 

Landið í heild 61 57  70 74  75 80 

Nýgengi og dánartíðni 
leghálskrabbameins, miðað við 
alþjóðlegan aldursstaðal.  
Dánartíðnin var hæst á tímabilinu 
1967-1971 eða 9,6 af 100.000 en er nú 
0,7 af 100.000 fyrir tímabilið 2005-
2009. Þetta svarar til yfir 93% 
lækkunar á dánartíðni 
leghálskrabbameins. Dánartölur frá 
Hagstofu fyrir árið 2010 liggja ekki 
fyrir. Árlegt nýgengi var hæst á 
tímabilinu 1964-1968 eða 27,4 af 
100.000 en er nú 8,0 af 100.000 fyrir 
tímabilið 2006-2010. Þetta svarar til 
71% lækkunar á nýgengi 
leghálskrabbameins. 

 

  

Nýgengi og dánartíðni 
brjóstakrabbameins, miðað við 
alþjóðlegan aldursstaðal. 
Árleg dánartíðni er hæst á tímabilinu 
1991-1995 eða 26,4 af 100.000 en er 
nú 16,3 af 100.000 fyrir tímabilið 
2005-2009. Þessi breyting svarar til 
38% lækkunar á dánartíðni 
brjóstakrabbameins. Dánartölur frá 
Hagstofu fyrir árið 2010 liggja ekki 
fyrir. 

Þriggja ára mæting kvenna í 
leghálskrabbameinsleit 1966-2010 í 
aldurshópunum 20-24 ára, 25-29 ára 
og 25-69 ára, auk hlutfalls þeirra sem 
hafa aldrei mætt. 

Tveggja ára mæting 40-49, 50-59 og 
40-69 ára kvenna í 
brjóstakrabbameinsleit. 

Tveggja ára þátttaka 40-69 ára kvenna 
í legháls- og brjóstakrabbameinsleit. 
Mikla lækkun á tveggja ára mætingu 
til leghálskrabbameinsleitar má rekja 
til lengingar á millibili skoðana úr 
tveimur árum í fjögur hjá konum með 
eðlilega fyrri leitarsögu (a.m.k. sex 
eðlileg strok og þar af tvö á sl. fimm 
árum). 

Aðalfundur 
 
Aðalfundur Krabbameinsfélags Íslands var haldinn að Skógarhlíð 8 í Reykjavík laugardaginn 8. maí 2010 og 
hófst hann klukkan 10:00. Mættir voru tæplega 70 manns, þar af fulltrúar frá 20 aðildarfélögum. Formaður 
stjórnar Sigríður Snæbjörnsdóttir setti fundinn og bar fram tillögu um fundarstjóra, Gunnar Már Hauksson 
og fundarritara, Ólínu Ingibjörgu Gunnarsdóttur sem var samþykkt. Áður en fundarstörf hófust lagði 
Sigríður fram bréf frá Ristilfélaginu sem stofnað var 30. júní 2009. Í bréfinu óskaði félagið eftir aðild að 
Krabbameinsfélaginu. Aðildin var samþykkt með lófataki. 
 

1. Formaður flytur skýrslu stjórnar. Haldnir voru tíu formlegir fundir en helstu málefni stjórnar á þessu 
starfsári var að móta stefnu félagsins. Haukur Ingi Gunnarsson frá fyrirtækinu Nordica ráðgjöf vann að 
stefnumótuninni í samráði við svæðafélög, stuðningshópa, starfsfólki og stjórn Krabbameinsfélags Íslands. 
Búið er að ljúka skýrslunni og hefur hún verið send út. Það er síðan í höndum stjórnar og starfsfólks 
félagsins að vinna samkvæmt stefnumótuninni. 
 

Sigríður fjallaði því næst um fjármál félagsins. Félagið hefur haldið sjó í kreppunni sem gengið hefur yfir 
íslenskt efnahagslíf en einnig tapað fé eins og svo margir aðrir. Til að spara í rekstri var ákveðið að fækka 
skoðunardögum úr fimm í viku, niður í þrjá. Af því leiddi að segja þurfti upp starfsfólki.. 
 

Einnig var fjallað um tillögu sem liggur fyrir Alþingi um bólusetningu ungra stúlkna gegn HPV-veirunni 
sem er helsti orsakavaldur að leghálskrabbameini. Sama veira veldur einnig kynfæravörtum sem er vaxandi 
vandamál. Sigríður fjallaði einnig um baráttu félagsins gegn ljósabekkjanotkun. En það er vilji félagsins að 
notkun ljósabekkja miðist við 18 ára aldur. Þá fjallaði formaður um vísindastarf félagsins, en mikilvægt er að 
halda því áfram þrátt fyrir þrengingar í fjármálum. Sigríður ítrekaði mikilvægi krabbameinskráningarinnar 
sem er stór hluti vísindastarfsins sem unnið er innan vébanda félagsins.  
 

Stærstu markaðsátök félagsins eru tvisvar á ári. Í október er fjáröflun tengd konum og brjóstakrabbameini og 
í mars er fjáröflunin tengd körlum og krabbameini. Einnig er árlegt happdrætti, félagið á marga velunnara og 
síðast en ekki síst er sala minningakorta. Taka á upp þá nýbreytni að hægt sé að panta minningakort á netinu 
og tengja það þá við það aðildarfélag sem óskað er eftir. 
 

Árlega greinast um 1.300-1.400 manns með krabbamein. Af þeim lifa 60-65% í fimm ár eða lengur. Nú eru 
10.500 manns á lífi eftir að hafa greinst með krabbamein. Ráðgjafarþjónustan er tilraunaverkefni til þriggja 
ára. Verkefninu lýkur í byrjun næsta árs. Þá er áætlað að endurskoða þörfina fyrir þessa þjónustu. 
 

Guðrúnu Agnarsdóttur voru færðar þakkir fyrir vel unnin störf síðastliðin 20 ár en hún hefur nú látið af 
störfum. Guðrún er nú heiðursfélagi Krabbameinsfélagsins. Guðrún gat því miður ekki verið viðstödd 
fundinn. Ragnheiður Haraldsdóttir, nýr forstjóri Krabbameinsfélags Íslands var boðin velkomin til starfa.  
 

2. Ársreikningar félagsins lagðir fram. Sigurður P. Sigmundsson gjaldkeri stjórnar upplýsir og útskýrir 
reikninga félagsins. Sjá ársskýrslu 2010. Laun hafa lækkað um 339 milljónir sl. ár og munar þar mestu um 
lækkaðan launakostnað vegna fækkunar starfsfólks og úthýsingar myndgreiningar. Mesta innkoma til 
félagsins var 2007, talsvert minni innkoma núna. Kostnaður hefur aukist vegna verðhækkanna. Afskriftir 
hafa aukist. Jón Þorkelsson bar fram fyrirspurn um hvort gjafir hefðu skilað sér sem skyldi, sérstaklega stórar 
peningaupphæðir frá árinu 2007. Þröstur Árni Gunnarsson fjármálastjóri sagði að gjafir hafi skilað sér inn að 
mestu leyti. Einnig spurði Jón hvað tapaðist af fjármunum í bankahruninu 2007. Svarið var um 44 milljónir 
króna. Í reikningunum komu fram háar upphæðir vegna lífeyrissjóðsskuldbindinga. Þröstur svaraði að 
félagið ætlaði að gera það. Reikningarnir voru samþykktir með miklum meirihluta í atkvæðagreiðslu. 
Sigurður Björnsson fyrrverandi forstjóri Krabbameinsfélagsins bað um orðið og ræddi um 
lífeyrisskuldbindingar félagsins. 

3. Skýrslur aðildafélaga. Þessum lið var sleppt þar sem skrifleg skýrsla aðildafélaganna er í ársskýrslu 
Krabbameinsfélagsins. Engar tillögur um lagabreytingar liggja fyrir og því er þessum lið sleppt. 
 

4. Stjórnarkjör. Páll Helgi Möller hefur ákveðið að hætta í stjórn. Aðrir gefa kost á sér áfram. Bryndís 
Konráðsdóttir kynnir fyrir hönd uppstillingarnefndar tillögu um að Stefán Eiríksson lögreglustjóri taki sæti 
Páls. Tillagan er samþykkt með lófataki. Varamenn til eins árs voru endurkosnir. 
 

5. Kosnir skoðunarmenn reikninga. Þeir gefa áfram kost á sér og voru endurkosnir.  
 

6. Kosning í uppstillingarnefnd. Bryndís Konráðsdóttir, Daníel Reynisson og Ingigerður Ólafsdóttir eru að 
hætta. Í þeirra stað koma Almar Grímsson, Ásta Hallgrímsdóttir og Jóna Valgerður Kristjánsdóttir. 
Kosningin er samþykkt með lófataki. 
 

7. Önnur mál.  
 

Ragnheiður Haraldsdóttir nýr forstjóri Krabbameinsfélags Íslands kynnir viðfangsefni sín í starfi. Hún 
fjallaði um nýtt og breytt skipulag innanhúss, samskipti við aðildarfélög og áhuga sinn á að auka tengslin. 
Sigríður Snæbjörnsdóttir formaður fjallaði um stefnumótun félagsins sem gefin hefur verið út. Prentuð voru 
gildi félagsins á sérstakt blað til innrömmunar. Gildin eru: Traust, fagmennska, umhyggja og virðing.  
 

Þóra Hrönn Njálsdóttir frá Krabbameinsfélagi Hafnarfjarðar færði Krabbameinsfélagi Íslands veggspjald að 
gjöf. Krabbameinsfélag Hafnarfjarðar hefur látið útbúa veggspjald um skaðsemi munntóbaksnotkunar og 
býður öðrum aðildarfélögum að þiggja það að gjöf ef óskað er. 
 

Steinunn Friðriksdóttir hefur séð um þær átta íbúðir sem krabbameinsgreindir hafa til afnota meðan á 
meðferð stendur. Hún færir þeim þakkir sem fært hafa íbúðum gjafir síðasliðið ár. T.d hafa aðildarfélögin á 
Ísafirði, Skagafirði, Hafnafirði og í Breiðafirði gefið gjafir sem nýtast notendum íbúðanna vel. 
 

Guðmundur Björnson frá Krabbameinsfélagi Suðurnesja segir frá breytingum í stjórn félagsins. 
 

Ólína Ingibjörg Gunnarsdóttir frá Krabbameinsfélagi Akraness fjallar um mikilvægi fræðslu og að allir hafi 
aðgang að henni. Ráðgjafarþjónustan býður upp á frábæra fræðslu en því miður hafa ekki allir kost á að 
komast til Reykjavíkur. Hún vill auka framboð á fræðslu á landsbyggðinni og koma á auknum samskiptum 
milli aðildafélaganna og Krabbameinsfélags Íslands. Nú eru helstu samskiptin gegnum fjáraflanir. 
 

Hinrik Greipson fjallar um Mottumars, árveknisátak Krabbameinsfélagsins sem bar yfirheitið Karlar og 
krabbamein. Hann tók virkan þátt og var meðal efstu manna í áheitakeppninni. Hinrik hefur haldið fyrirlestra 
um innri geislun sem er meðferð sem hann fór í þegar hann greindist með krabbamein. Hinrik leggur til að 
opnuð verði leitarstöð fyrir karlmenn líkt og konurnar. Hann leggur til að Krabbameinsfélag Íslands verði 
miðstöð fyrir markaðsvöru, þannig að félagið myndi ákveða nokkrar vörur til sölu. Hinrik telur ekki eins 
góðan árangur af sölu eins og henni var háttað sl. haust. 
 

Þorbjörg Ingvadóttir frá Krabbameinsfélagi Akureyrar fjallar um aukinn kostnað félagsins fyrir norðan 
vegna íbúðanna í Reykjavík en félagið borgar fyrir krabbameinsgreinda sem þurfa að leita til Reykjavíkur 
vegna meðferðar. Hún segir kostnaðinn vera 860 þúsund fyrir síðastliðið ár eða um 630 gistinætur. Jafnvel 
hafi verið erfitt að fá íbúðir vegna mikillar aðsóknar. Lyfjameðferð hefur dregist heldur saman á Akureyri.  
 

Steinunn Friðriksdóttir svarar fyrir um notkun íbúðanna, segir að Rauðakrosshótelið hafi verið notað ef allar 
íbúðir séu uppteknar. 
 

Sigurður Björnson læknir útskýrir að nú séu breyttar meðferðir. Einstaklingar fari meira í geislameðferðir og 
dvelji því lengur í senn í Reykjavík. Hann lýsir yfir áhyggjum sínum ef lyfjameðferð leggst af á FSA. 
 

Að lokum fjallar Sigríður Snæbjörnsdóttir um fræðslu og forvarnir. Að því erindi loknu slítur hún aðalfundi 
ársins 2010 og fundargestir taka sér hádegishlé. Síðdegis voru flutt fræðsluerindi. 
 

Ólína Ingibjörg Gunnarsdóttir. 

Formannafundur 
 
Formannafundur Krabbameinsfélags Íslands var haldinn í Hveragerði laugardaginn 2. október 2010. Um 35 
þátttakendur frá 17 félögum sóttu fundinn sem haldinn var í Heilsustofnun NLFÍ. Jón B. Stefánsson, 
formaður Krabbameinsfélags Árnessýslu setti fundinn og bauð gesti velkomna. Fundarstjóri var skipaður Óli 
Þ. Guðbjartsson og fundarritari Ingibjörg Jóhannesdóttir. 
 

Sigríður Snæbjörnsdóttir formaður Krabbameinsfélags Íslands flutti ávarp, bauð fundarmenn velkomna og 
bað þá að minnast Odds Benediktssonar prófessors, sem lést 17. ágúst sl. Þá skýrði hún frá því að ,,bleiki 
mánuðurinn” hefði hafist 30. september. 
 

Ragnheiður Haraldsdóttir, nýr forstjóri Krabbameinsfélags Íslands, kynnti sig og ræddi um sýn sína á 
starfsemi félagsins. Sagði hún að sú mynd sem hún hafði gert sér af félaginu sem sterku og öflugu þegar hún 
var ráðin til starfa hafi reynst rétt. Talaði Ragnheiður um innra starfið og taldi mikilvægt að leggja áherslu á 
samvinnu og siðareglur. Starf svæðafélaga og stuðningshópa hefði verið frekar þögult, en mjög merkilegt og 
mikilvægt. Einnig væri formannafundurinn góður vettvangur til að kynnast starfi félaganna og ræða hin 
ýmsu mál. Mikið vísindastarf er unnið í Skógarhlíðinni, krabbameinsskráningin ásamt leitinni og 
ráðgjafastarfsemi. Ólík verkefni sem styðja hvert annað. Innra starfið skiptir miklu máli svo og samskiptin 
við félögin sem eru innan Krabbameinsfélags Íslands. Framtíðarsýnin er sú að leggja áherslu á innra starf, 
þ.e. starfsmannastefnu og siðareglur og góð samskipti við aðildarfélögin og efla þau. Heimasíðan verði 
byggð betur upp og verði góð samskipta- og upplýsingasíða. Út á við þarf Krabbameinsfélagið að vera sterkt 
og tala máli sjúklinga og aðstandenda. Hafa sterk markmið í því að stuðla að þekkingu og menntun, auka 
fræðslu á krabbameinum almennt, efla rannsóknir og styðja meira við íslenska vísindamenn. Íhuga þarf 
skipulagða leit að fleiri krabbameinum en í brjóstum svo sem ristil- og blöðruhálskrabbameini og 
sortuæxlum. Efla þarf heimaþjónustu og verja hag sjúklinganna t.d. gagnvart óréttlæti í skattakerfinu og 
bótagreiðslum. Einnig taka þátt í að móta heilbrigðisstefnu stjórnvalda. 
 

Þá tók til máls Laila Sæunn Pétursdóttir, nýráðinn markaðsstjóri Krabbameinsfélags Íslands. Sagði frá því að 
söfnunarátakið ,,bleika slaufan” færi mjög vel af stað og væri markmiðið að selja 50 þúsund slaufur. Einnig 
væri farið að framleiða bleikt slaufusælgæti hjá Nóa Síríus og fær Krabbameinsfélag Íslands hluta af 
söluandvirði þess. Sagði hún einnig frá ,,bleika boðinu” og Facebókarsíðunni sem var opnuð til að auglýsa 
fyrir bleiku slaufuna. Unnið er að því að setja heimasíðuna upp á nýtt og gera hana aðgengilegri og 
skilvirkari. Mun verða þar m.a. fræðsluefni frá Ráðgjafarþjónustunni sem hægt verður að hlusta og horfa á. 
 

Þessu næst voru fréttir frá aðildarfélögum og var þar fyrstur Hinrik Greipsson frá Framför. Minntist hann 
fyrrverandi formanns, Odds Benediktssonar, sagði frá starfinu og hrósaði ,,mottumars“.  
 

Óli Þ. Guðbjartsson, fundarstjóri, sagði frá fræðslufundi um blöðruhálskrabbamein sem Rotaryklúbbur 
Selfoss og Krabbameinsfélag Árnessýslu stóðu fyrir.  
 

Nanna Friðriksdóttir frá Krabbameinsfélagi Reykjavíkur sagði frá starfi félagsins, útgáfumálum varðandi 
fræðsluefni og greindi einnig frá því að Krabbameinsfélag Reykjavíkur hefði boðið fram fjárframlag á 
síðasta ári, 2 milljónir króna af happdrættisfé, ef það gæti orðið til að flýta fyrir lausn velunnaramálsins, til 
hagsbóta fyrir aðildarfélögin. 
 

Gunnjóna Una Guðmundsdóttir, félagsráðgjafi hjá Ráðgjafaþjónustu Krabbameinsfélagsins, ræddi um starfið 
og samskiptin.  
 

Ingibjörg Gunnarsdóttir, formaður Krabbameinsfélags Akraness og nágrennis, Hlíf Guðmundsdóttir, 
formaður Krabbameinsfélags Akureyrar, Steinunn Friðriksdóttir, formaður Styrks, ræddu um starf félagsins 
og íbúðirnar sem eru til afnota fyrir sjúklinga. Sigurður Ólafsson, formaður Krabbameinsfélagsins 
Sigurvonar, Ingigerður Ólafsdóttir, varaformaður Krabbameinsfélags Hafnarfjarðar og Álfheiður 
Hjartardóttir Krabbameinsfélagi Austfjarða sögðu frá starfsemi sinna félaga. 

Fundarhlé var gert kl. 12.25 og snæddur var hádegisverður í boði Heilsustofnunarinnar. Að því loknu voru 
fundargestir leiddir um húsakynni stofnunarinnar og starfsemi hennar kynnt. 
 

Að hádegishléi loknu voru fréttir frá fleiri aðildarfélögum. Anna María Einarsdóttir, starfsmaður 
Krabbameinsfélags Suðurnesja, Una Sigrún Jónsdóttir, stjórnarmaður Nýrrar raddar, Sveinbjörg 
Eyvindsdóttir, formaður Krabbameinsfélags Snæfellsness og Dóra S. Júlíussen, formaður Samhjálpar 
kvenna, sögðu frá starfi sinna félaga. 
 

Því næst var skipt í tvo umræðuhópa og var umræðuefnið eftirfarandi: Samskipti Krabbameinsfélags Íslands 
og aðildarfélaganna.  
 

Niðurstöður umræðuhópa: 
 

Hópur A. Samskiptum aðildarfélaganna við Krabbameinsfélag Íslands má líkja við regnhlíf þar sem 
móðurfélagið er einskonar hlíf yfir aðildarfélögunum. Spurningin er hvort regnhlífin sé skjól, sameiginlegur 
vettvangur eða samstarfsvettvangur. Skilningur í hópnum var sá að samskipti félaganna við móðurfélagið 
hafi batnað til muna á þessu ári. Tölvupóstur nýttur og upplýsingastreymi meira og betra. Fólki finnst ekki 
vera lengur ,,við” og ,,þið”. Mikilvægt af félögin fái að hafa ákveðið frumkvæði í starfsemi í sinni 
heimabyggð, en þegar verkefni er á landsvísu er mjög mikilvægt að vera í nánu samstarfi við móðurfélagið. 
Ráðgjafarþjónustan þarf að vera góð og heimasíðan aðgengileg. Betri upplýsingar um námskeið og þátt 
endurhæfingar þarf að efla. Kynna þarf starfsemi Krabbameinsfélaganna vel og samskipti við fjölmiðla 
þurfa að vera góð.  
 

Hópur B. Samræmi þarf að vera í stórum aðgerðum á landsvísu og þær séu á forræði móðurfélagsins, en 
minni félög geti haft frumkvæði í sinni heimabyggð. Skipulag safnana þarf að vera betra og ekki séu allir að 
safna í einu. Rætt var um að endurvekja fjáröflunarráð. Einnig var rætt um ólíkan bakgrunn aðildarfélaga 
og stuðningsfélaga. 
 

Eftir kaffihlé sló Ragnheiður, forstjóri, á létta strengi og leiddi fundargesti í samkvæmisleik og hafði fólk 
gaman af. 
 

Almennar umræður um málefni félaganna og Krabbameinsfélags Íslands urðu talsverðar og að þeim loknum 
þakkaði Sigríður Snæbjörnsdóttir formaður félagsins fyrir góðan dag og líflegan fund og lagði til að 
framvegis yrði formannafundurinn haldinn annan laugardag í október vegna hátíðarhalda vegna bleiku 
slaufunnar. Sleit hún fundi og þakkaði gestgjöfum og starfsmönnum fundarins 
 

Óli Þ. Guðbjartsson, fundarstjóri, þakkaði fundarmönnum komuna. 
Ingibjörg Jóhannesdóttir. 

Aðildarfélög 
 
Aðildarfélög Krabbameinsfélags Íslands  Stofndagur Félagar 
 
Svæðafélög: 
Krabbameinsfélag Reykjavíkur   8. 3. 1949 1.014 
Krabbameinsfélag Akraness og nágrennis (og Elja)    9. 2. 1969 320 
Krabbameinsfélag Borgarfjarðar    14. 2. 1970 240 
Krabbameinsfélag Snæfellsness (og Von)   27. 9. 2005 93 
Krabbameinsfélag Breiðfirðinga    19. 10. 2005 40 
Krabbameinsfélag Tálknafjarðar og Vesturbyggðar   30. 11. 1970 75 
Krabbameinsfélagið Sigurvon (og Vinir í von)   4. 11. 2001 200 
Krabbameinsfélag Hvammstangalæknishéraðs    13. 10. 1968 70 
Krabbameinsfélag Austur-Húnavatnssýslu (og Samhugur)   2. 11. 1968 280 
Krabbameinsfélag Skagafjarðar (og Dugur)   12. 6. 1966 420 
Krabbameinsfélag Siglufjarðar    11. 6. 1969 50 
Krabbameinsfélag Akureyrar og nágrennis (og Norðankraftur)   21. 11. 1952 1.390 
Krabbameinsfélag Suður-Þingeyinga (og Birta)    28. 8. 1968 400 
Krabbameinsfélag Norðausturlands    18. 8. 1970 50 
Krabbameinsfélag Austurlands (og Styrkur á Austurlandi)   20. 4. 1970 150 
Krabbameinsfélag Austfjarða (og Styrkur á Austurlandi)    21. 4. 1970 492 
Krabbameinsfélag Suðausturlands    21. 4. 1970 150 
Krabbameinsfélag Vestur-Skaftafellssýslu    6. 5. 1971 30 
Krabbameinsfélag Rangárvallasýslu    7. 5. 1971 105 
Krabbameinsfélag Árnessýslu (og Bandið)    29. 5. 1971 387 
Krabbavörn Vestmannaeyjum (og Eyjarós)    25. 4. 1949 234 
Krabbameinsfélag Suðurnesja (og Sunnan 5)   15. 11. 1953 703 
Krabbameinsfélag Hafnarfjarðar    10. 4. 1949 505 
 
Stuðningshópar: 
Krabbameinsfélagið Framför   12. 2. 2007 54 
Kraftur    1. 10. 1999 493 
Ný rödd    20. 12. 1980 22 
Ristilfélagið    30. 6. 2009 60 
Samhjálp kvenna     1979 640 
Stómasamtök Íslands    16. 10. 1980 270 
Styrkur    20. 10. 1987 350 
 
Hópar sem starfa með Krabbameinsfélagi Reykjavíkur (á landsvísu): 
Góðir hálsar (stuðningshópur um blöðruhálskirtilskrabbamein)    6. 12. 2000 105 
Stuðningshópur kvenna með eggjastokkakrabbamein    27. 2. 2002 20 
 
     9.412 

Krabbameinsfélag Reykjavíkur 
 

Stofnað: 8. mars 1949. Félagsmenn: 1.014 (þar af 79 ævifélagar). 
Skrifstofa: Skógarhlíð 8, Reykjavík. Póstfang: Pósthólf 5420, 125 Reykjavík. 
Sími: 540 1900. Fax: 540 1910. Vefsíða: www.krabb.is/reykjavik 
Framkvæmdastjóri: Guðlaug B. Guðjónsdóttir (gbg@krabb.is). 
 

Stjórn kosin á aðalfundi 21. mars 2011:  
Formaður: Nanna Friðriksdóttir, Espigerði 2, 108 Reykjavík 552 4418  nannafri@landspitali.is 
Varaformaður: Agnes Smáradóttir, Bæjargili 92, 210 Garðabæ 565 5265 
Gjaldkeri: Gunnar Már Hauksson, Sundlaugarvegi 24, 104 Reykjavík 553 8259  
Ritari:  Margrét Gunnarsdóttir, Bjallavaði 7, 110 Reykjavík 587 9666 
Meðstjórnandi: Aðalheiður K. Þórarinsd., Víkurbakka 32, 109 Reykjavík 869 7501 
Meðstjórnandi: Árni Einarsson, Eiðistorgi 3, 170 Seltjarnarnesi  561 1208   
Meðstjórnandi: Brynjar Viðarsson, Smyrlahrauni 16, 220 Hafnarfirði 555 0475  
 
Starfsemi 2010-2011 
 

Skýrslan nær yfir síðasta starfsár, frá aðalfundi 22. mars 2010, til aðalfundar 21. mars 2011. 
 
Stjórn og starfsmenn 
 

Stjórnarfundir voru níu milli aðalfunda og sóttu varamenn þá til jafns við aðalmenn. Einn stjórnarfundur var 
haldinn að Bergheimum á Sólheimum í Grímsnesi. 
 
Fræðslu- og forvarnastarfsemi 
 

Samkvæmt samstarfssamningi við Krabbmeinsfélag Íslands á Krabbameinsfélag Reykjavíkur að sinna 
fræðslu- og útgáfumálum. Þriggja manna fræðsluráð er starfandi sem í sitja Jónas Ragnarsson ritstjóri hjá 
Krabbameinsfélagi Íslands, Ragnheiður Alfreðsdóttir forstöðumaður Ráðgjafarþjónustu Krabbameinsfélags 
Íslands og Agnes Smáradóttir læknir, fulltrúi stjórnar Krabbameinsfélags Reykjavíkur. Framkvæmdastjóri 
Krabbameinsfélags Reykjavíkur er starfsmaður ráðsins. 
 
Útgáfumál 
 

Fræðslurit Krabbameinsfélagsins eru endurskoðuð reglulega og eru fjögur þeirra nú í frágangi. Það eru ritin 
um „Heilaæxli“, „Krabbamein í eggjastokkum“, „Brjóstakrabbamein“ og „Krabbamein í maga og vélinda“. 
Fræðsluritið „Veirur valda krabbameini í leghálsi“ var endurnýjaður og bæklingurinn „Hættu fyrir lífið“ var 
endurprentaður með styrk frá Lýðheilsustöð. „Sjálfskoðun brjósta“ (sturtuspjaldið) var endurprentað með 
smávægilegum breytingum. Lyfjafyrirtækið Roche styrkti að hluta útgáfukostnað þess. Komin eru út þrjú 
fræðslurit í nýja forminu og hafa þau fengið góðar viðtökur. Þetta eru „Krabbamein í ristli og endaþarmi“, 
„Sortuæxli í húð“ og „Krabbamein í blöðruhálskirtli“. Fræðsluefnið „Spurningar og svör um krabbamein og 
kynlíf“ kom út í janúar og er fyrsti vísir að samantekt upplýsinga hjá Krabbameinsfélaginu um ýmis mál sem 
upp geta komið í tengslum við kynlíf hjá krabbameinssjúklingum og aðstandendum þeirra. Efnið er til að 
byrja með einungis á vefsíðu Krabbameinsfélagsins. „Heilsuboðorð Krabbameinsfélagsins“ og „Skilaboð til 
karla“ eru upplýsingar á spjöldum um hvað hver og einn getur gert til að draga úr líkum á að fá krabbamein 
og til að auka batahorfur ef sjúkdómurinn greinist. Í samstarfi við Fagdeild þvagfærahjúkrunarfræðinga var 
lokið við að vinna fræðsluefnið „Gagnlegar upplýsingar um krabbamein í eistum“ og fræðsluspjaldið „Vertu 
vakandi þótt þú sért ungur“ sem fjallar um sjálfskoðun eistna.  
 



 

 38

Fræðslumyndir 
 

Fræðslumyndin „Þetta er svo lúmskt“ var frumsýnd 10. mars sl. í Bíó Paradís. Í myndinni er fjallað um 
krabbamein í ristil og endaþarmi. Þar eru viðtöl við einstaklinga sem hafa greinst með þennan sjúkdóm og 
við fagfólk sem vinnur að greiningu og meðferð hans. Einnig er kynnt hvað hver einstaklingur getur gert til 
að draga úr hættunni á að fá sjúkdóminn og hvað hægt er að gera til að greina hann á forstigi, þegar mestur 
möguleiki er á lækningu. Það er von okkar að þessi mynd geti verið almenningi og ekki síst ráðamönnum 
hvatning í að vinna að öflugri forvörnum gegn ristilkrabbameini.  
 

Marsmánuður er alþjóðlegur árveknismánuður um ristilkrabbamein sem er þriðja algengasta krabbameinið á 
Íslandi og ein algengasta dánarorsökin af völdum krabbameins. Áður en myndin var sýnd var stutt 
fræðsludagskrá. Tveir af faglegum ráðgjöfum við gerð myndarinnar, þeir Ásgeir Theódórs meltingar-
sérfræðingur og Friðbjörn Sigurðsson krabbameinslæknir, voru með erindi um krabbamein í ristli og 
endaþarmi. Einnig ávarpaði Ragnheiður Haraldsdóttir forstjóri Krabbameinsfélags Íslands samkomuna. 
Boðið var upp á veitingar í lok sýningarinnar sem Merck Serano og Roche styrktu auk kostnaðarins við 
sýninguna í Bíó Paradís. 
 

Gerð myndarinnar er hluti af árveknisverkefni félagsins um ristilkrabbamein í tilefni af 60 ára afmælis þess 
árið 2009. Ákveðið var að gera fræðslumyndina í samstarfi við þá stuðningshópa sem tengjast sjúkdómnum 
sérstaklega, Ristilfélagið, sem var stofnað í kjölfar átaksins 2009, og Stómasamtök Íslands. Við þökkum 
þeim sem styrktu gerð þessarar myndar en það eru: Alcoa, ASÍ, Merck Serano, Roche og Sanofi Aventis. 
Einnig þeim fagaðilum sem komu að undirbúningi og gerð myndarinnar en fyrst og síðast þeim sem hafa 
fengið ristilkrabbamein og aðstandenduum þeirra sem koma fram í myndinni og deila með okkur reynslu 
sinni. Myndin verður sýnd í sjónvarpinu (RUV) í maí og er gerð af Páli Kristni Pálssyni sem hefur gert 
nokkrar fræðslumyndir um ýmsa langvinna sjúkdóma. Í kjölfar sýningarinnar verður myndinni dreift m.a. til 
aðildarfélaga Krabbameinsfélagsins, almenningsbókasafna, styrktaraðila og hún verður þar að auki 
aðgengileg á vefsíðu félagsins.  
 

Í samstarfi við Samtök lungasjúklinga eru á byrjunarstigi viðræður um að gera sameiginlega fræðslumynd 
um reykingatengda lungnasjúkdóma.  
 
Tóbaksvarnir 
 

Krabbameinsfélag Reykjavíkur heldur reglulega reykbindindisnámskeið og Guðlaug B. Guðjónsdóttir er 
fulltrúi Krabbameinsfélagsins í tóbaksvarnaráði.  
 

Krabbameinsfélag Reykjavíkur í mörg ár haft af því áhyggjur að tóbaksvarnastarf í skólum sé ekki 
nægjanlegt og hafi í raun verið mjög takmarkað undanfarin sjö skólaár. Fulltrúi Krabbameinsfélagsins í 
tóbaksvarnaráði hefur ítrekað þetta á fundum ráðsins. Margir skólar hafa samband við félagið og biðja um 
ráðleggingar og fræðslu varðandi tóbaksvarnir. 
 

Á starfsárinu voru haldin fjögur fimm viknareykbindindisnámskeið með um 50 þátttakendum. Að auki fengu 
tæplega 40 manns einstaklingsmeðferð. Leiðbeinandi á námskeiðunum og í einstaklingsmeðferðinni er 
Ingibjörg K. Stefánsdóttir fræðslufulltrúi félagsins. Ingibjörg svarar einnig fyrirspurnum á vefnum og í síma 
um tóbaksvarnir. Einnig hefur hún svarað fyrirspurnum frá foreldrum og gefið ábendingar og ráðgjöf um 
hvernig takast á við reykingar barna og unglinga. Mikilvægt er að efla meðferð til reykleysis þar sem 
reykingar eru stærsti einstaki áhættuþáttur krabbameins. Ingibjörg hélt á starfsárinu um 25 fyrirlestra og 
kynningarfundi fyrir fagfólk, fyrirtæki, félög eða stofnanirum reykleysismeðferð og mikilvægi þess að hætta 
að reykja. Ingibjörg veitti einnig reykleysisráðgjöf einn laugardag í janúar sl. í Urðarapóteki.  
 

Viðtal var við Ingibjörgu í Morgunblaðinu í lok desember sl. þar sem hún kynnti m.a. heilsufarslegan 
ávinning af því að hætta að reykja. Í tilefni af tóbakslausadeginum 31. maí skrifaði hún grein í Fréttablaðið 
um konur og reykingar. Og í fylgiblaði Fréttablaðsins vegna Mottumars fyrr í mánuðinum skrifaði Ingibjörg 
pistla um reyklaust tóbak og hvatningu til þeirra sem reykja um að leita sér aðstoðar við að hætta.  
 

Fræðslufulltrúi hefur umsjón með að setja efni um tóbaksvarnir inn á vefsíðu Krabbameinsfélagsins. 

Nýlega var skólastjórum framhaldsskóla sent bréf til að árétta að reykingar og öll tóbaksnotkun á lóðum 
framhaldskóla væri bönnuð samkvæmt lögum. Félaginu höfðu borist ábendingar um að skólar væru ekki allir 
að framfylgja lögunum og að nemendur og jafnvel starfsmenn skóla reyktu á lóðunum. Afrit af bréfinu var 
sent foreldrafélögum skólanna og forvarnarfulltrúum. Formönnum aðildarfélaga Krabbameinsfélagsins var 
einnig sent afrit af bréfinu og þau hvött til að gera það sama á sínum félagssvæðum.  
 

Ingibjörg hefur einnig kennt reykleysismeðferð hjá þriðjaársnemum í hjúkrunarfræðiog meistaranemum í 
hjúkrunarfræðivið Háskóla Íslands. 
 
Hættan er ljós 
 

Árið 2004 hófst fræðsluátakið „Hættan er ljós“ þar sem varað er við því að fermingarbörn fari í ljós. Átakið 
er samstarfsverkefni Félags íslenskra húðlækna, Geislavarna ríkisins, Krabbameinsfélagsins, Landlæknis-
embættisins og Lýðheilsustöðvar. Átakshópurinn fundar reglulega og hefur margvíslegt samráð. Starfsmenn 
Krabbameinsskrárinnar hafa einnig unnið með hópnum.  
 

Um síðustu áramót tóku gildi lög um 18 ára aldurstakmark á notkun ljósabekkja, sem var eitt af 
baráttumálum átakshópsins. Vegna undirbúnings gildistökunnar var útbúið leiðbeiningarveggspjald um 
notkun ljósabekkja þar sem minnt er á að notkun þeirra geti verið krabbameinsvaldandi og að þeim sem eru 
yngri en 18 ára er óheimilt að nota þá. Vegna lagasetningarinnar verður ekkert „fermingarátak“ í vor eins og 
undanfarin ár, en óhætt er að segja að þau hafi skilað miklum árangri, sem ástæða er til að fagna. Á næstunni 
verður gerð árleg könnun átakshópsins á ljósabekkjanotkun landsmanna og haldið verður áfram að fræða um 
afleiðingar óhóflegra sólbaða.  
 

Í maí sl. aðstoðuðum við göngudeild húð- og kynsjúkdóma á Landspítalanum í Fossvogi við skipulagningu 
blettaskoðunar sem haldin var 31. maí 2010. Þar gat fólk sem hafði áhyggjur af blettum á húð fengið skoðun 
hjá húðsjúkdómalækni. 
 
Bleiki mánuðurinn 
 

Krabbameinsfélag Reykjavíkur, Krabbameinsfélag Hafnarfjarðar og Samhjálp kvenna stóðu að venju fyrir 
sameiginlegu málþingi um brjóstakrabbamein í oktober undir yfirskriftinni „Hvernig má gera betur?“ Þingið 
var haldið í Safnaðarheimili Hafnarfjarðarkirkju og málþingskvöldið var kirkjan lýst upp í bleikum lit. Á 
stórum vegg í safnaðarheimilinu voru um 185 bleikar slaufur sem tákn fyrir þann fjölda sem greinist árlega 
með brjóstakrabbamein og 35 hvítar sem tákn fyrir þær konur sem látast árlega. Auður Vésteinsdóttir 
myndlistakona sá um skreytinguna. Í upphafi þingsins var boðið upp á léttar bleikar veitingar við píanóleik. 
Dóra S. Júlíussen formaður Samhjálpar kvenna setti þingið. Snorri Ingimarsson geðlæknir og krabbameins-
læknir talaði um streitu og brjóstakrabbamein, Laufey Tryggvadóttir faraldsfræðingur fjallaði um 
líkamsrækt, næringu og brjóstakrabbamein og Halla Skúladóttir krabbameinslæknir flutti erindi um hvort við 
værum best í heimi. Í lokin söng Karlakórinn Þrestir af miklum krafti. Fundarstjóri var Ragna Árnadóttir 
fyrrum dómsmálaráðherra. Málþingið var tekið upp fyrir vef Krabbameinsfélagsins. 
 
Nemendur og skólar 
 

Ætíð er nokkuð um að starfsfólk aðstoði nemendur og kennara framhaldsskóla og háskóla við heimildaöflun 
vegna ýmissa skrifa, rannsókna og kennslu sem tengjast krabbameini og forvörnum. Þrír hópar nema sem eru 
á þriðja ári í hjúkrunarfræði komu í haust í heimsókn í húsið ásamt hjúkrunarfræðingunum Sigríði 
Gunnarsdóttur, Þórunni Sævarsdóttur, Svandísi Írisi Hálfdánardóttur og Nönnu Friðriksdóttur. Það er hluti af 
klínísku námi nemanna að kynna sér starfsemi Krabbameinsfélagsins. 

Vika 43 og Verum vakandi  
 

Krabbameinsfélag Reykjavíkur er þátttakandi í „Vika 43“ sem er vettvangur félagasamtaka sem vilja leggja 
forvörnum lið og/eða hafa forvarnir að markmiði starfs síns, til þess að vekja athygli á forvarnastarfi og 
áfengis- og vímuefnamálum. Í Viku 43 var að þessu sinni minnt á nauðsyn samstöðu og samstarfs allra við 
að uppræta markaðssetningu vímuefna og sérstök athygli var vakin á áróðri fyrir neyslu kannabisefna. 
Félagið er einnig þátttakandi í átakinu „Verum vakandi“ sem er vakningarátak sömu aðila og eru í Viku 43-
hópnum og snýr að skaðsemi kannabis. Markmið átaksins er að fræða foreldra um kannabis, einkenni, 
skaðsemi og forvarnir, svo og að gera foreldra og heimili virk í forvörnum með því að leggja þeim til 
þekkingar, traustar upplýsingar og möguleg úrræði. Einnig að virkja samfélagið í átaki gegn kannabis og 
þeim rangfærslum um áhrif kannabisefna sem nú er dreift til ungmenna með aðstoð netsins. Viku 43-
hópurinn stóð saman að greinargerð/umsögn sem send var til allra alþingismanna varðandi fyrirhugaða 
sameiningu Landlæknisembættisins og Lýðheilsustöðvar. Þar var áréttað mikilvægi grasrótarsamtaka og að 
fjármagn verði áfram eyrnarmerkt ákveðnum málaflokkum eins og t.d. til tóbaksvarna og áfengis- og 
vímuvarna.  
 
Stuðningur við sjúklinga 
 

Tveir stuðningshópar sem eru ekki formlegir aðilar að Krabbameinsfélagi Íslands starfa undir verndarvæng 
Krabbameinsfélags Reykjavíkur. Annars vegar eru það Góðir hálsar, stuðningshópur um krabbamein í 
blöðruhálskirtli, og hins vegar Stuðningshópur kvenna með krabbamein í eggjastokkum.  
 

Fulltrúar Góðra hálsa og eggjastokkahópsins hafa verið þátttakendur í samráðsnefndum og á fundum 
stuðningshópa Krabbameinsfélagsins. Fulltrúi eggjastokkahópsins og Guðlaug lögðu fram hugmyndir í 
vinnu Landspítalans varðandi stefnumótun kvenna- og barnasviðs Landspítalans 2010-2011. 
 

Stefanía Guðmundsdóttir úr eggjastokkahópnum var eitt þriggja andlita bleika mánaðarins 2010 og var m.a. 
viðmælandi í Spjallinu hjá Sölva í tengslum við mánuðinn. 
 

Í tilefni af 10 ára afmæli Góðra hálsa, stuðningshóps um krabbamein í blöðruhálskirtli, 6. desember sl., 
ákvað hópurinn að gefa öllum almenningsbókasöfnum landsins eintak af bókinni „Krabbamein í 
blöðruhálskirtli“. Bókin, sem Háskólaútgáfan gaf út árið 2009, er þýdd úr sænsku af læknunum Eiríki 
Jónssyni og Snorra Ingimarssyni. Bókasöfnin eru kjörinn vettvangur fyrir fólk á öllu landinu til að nálgast 
fræðslu um krabbamein. Þannig geta sjúklingur og aðstandendur kynnt sér betur staðreyndir um sjúkdóminn 
og viðbrögð við honum.  
 

Félagið er í góðu samstarfi við aðra stuðningshópa Krabbameinsfélagsins og aðstoðar þá eftir þörfum. 
 
Styrkveitingar 
 

Styrkveitingar félagsins á reikningsárinu voru átta, að fjárhæð rúmar 450 þúsund krónur.  
 
Starfsþróun  
 

Ingibjörg sótti ráðstefnu í Englandi um rannsóknir á nikótíni og tóbaki (Society for research on nicotine and 
tobacco) og tók þátt í fræðsludegi fagdeildar hjartahjúkrunarfræðinga í febrúar sl. Guðlaug og Ingibjörg sóttu 
á læknadögum fyrirlestur um krabbamein og kynlíf. Einnig sóttu þær málþing um konur og reykingar í tilefni 
af tóbakslausa deginum 31. maí sl. 
 
Happdrættið 
 

Happdrættið hefur verið ein helsta tekjulind félagsins í rúm 55 ár og má segja að fræðsla um krabbamein og 
krabbameinsvarnir byggist að miklu leyti á happdrættisfé og að happdrættið eigi sinn þátt í þeim mikla 
árangri sem náðst hefur í tóbaksvörnum síðustu áratugi.  

Heildarsala happdrættismiða var nokkuð minni í sumarhappdrættinu 2010 heldur en sumarið áður, en útkoma 
jólahappdrættis var mjög svipuð. Kostnaður er svipaður milli ára. Annar aðalvinningur í jólahappdrættinu 
gekk út, Citroën bifreið frá Brimborg.  
 
Fjármál 
 

Afkoma félagsins á reikningsárinu var jákvæð en fyrst og fremst vegna vaxta- og verðbótatekna. Hagnaður 
félagsins var rúmar 1,9 milljónir króna en var árið áður rúmar 1,4 milljónir króna. Hagnaður fyrir afkomu 
sjóða voru rúmar 4,6 milljónir króna á móti rúmum 3,6 árið 2009. Tap varð á rekstri hússjóðsins, tæpar 2,7 
milljónir króna er hlutdeild félagsins í tapinu. Hækkun lífeyrisjóðsskuldbindinga félagsins fyrir árið 2009 var 
færð til baka í ársuppgjöri fyrir árið 2010 að ráði tryggingarsérfræðings. Ekki er enn búið að ganga frá 
kostnaði hússjóðsins og þar með hlutdeild félagsins í framkvæmdum sem eru tilkomnar vegna nýs 
tækjabúnaðar Leitarstöðvar frá árinu 2008. Eftir er að meta skiptingu kostnaðarliða, hverjir tengjast 
hússjóðnum og hverjir Leitarstöðinni.  
 

Kostnaður við fræðslustarfsemi félagsins var rúmar 18,2 milljónir króna á síðasta ári.  
 

Happdrætti Krabbameinsfélagsins er eins og áður mikilvægasta tekjulind Krabbameinsfélags Reykjavíkur og 
hefur í gegnum árin gert því kleift að sinna fræðslustarfinu. Árið 2010 skilaði það félaginu rúmum 14 
milljónum króna í tekjur en voru árið áður rúmar 16 milljónir króna. Félagið lagði 2,5 milljónir króna í 
happdrættisjóð til að jafna sveiflur í kostnaði við útgengna vinninga. 
 

Aðrir tekjuliðir, fyrir utan vaxtatekjur, eru félagsgjöld, merkjasala, styrkir og námskeiðsgjöld. Merkjasalan 
var fyrstu helgina í september. Seldir voru pennar, rúðusköfur og töskumerkingar með merki 
Krabbameinsfélagsins. Styrkur og Krabbameinsfélag Reykjavíkur höfðu samstarf varðandi innkaup á 
söluvöru. Félagið fékk góða aðstoð frá m.a. Lionsklúbbnum Engey við söluna. 
 
Samstarf við ýmsa aðila 
 

Formannafundur Krabbameinsfélaganna var haldinn í Hveragerðií boði Krabbameinsfélags Árnessýslu í 
október sl. og sótti hann Nanna Friðriksdóttir fyrir hönd Krabbameinsfélags Reykjavíkur.  
 

Í september 2005 samþykkti stjórn Krabbameinsfélags Íslands „Starfsreglur fjáröflunarráðs Krabbameins-
félags Íslands“. Gjaldkeri okkar félags, Gunnar Már Hauksson, er fulltrúi í ráðinu. Ráðið starfaði ekki um 
árabil en hefur hafið störf að nýju, sem er mjög jákvætt því það á að vera samráðsvettvangur fyrir félögin og 
stuðningshópana. Krabbameinsfélag Reykjavíkur hefur lengi óskað eftir samstarfi við Krabbameinsfélag 
Íslands um öflun félaga og velunnara en enn er ekki komin lausn varðandi þá beiðni. Krabbameinsfélag 
Reykjavíkur bauð fram fjárframlag á síðasta ári, 2 milljónir króna af happdrættisfé, ef það gæti orðið til að 
flýta fyrir lausn málsins til hagsbóta fyrir aðildarfélögin. 
 

Félagið hefur verið í góðum samskiptum við Fagdeild þvagfærahjúkrunarfræðinga. Fyrir utan samvinnu um 
áðurnefnt fræðsluefni um krabbamein í eistum aðstoðaði félagið fagdeildina við skipulagningu fræðslufundar 
hér í húsinu. Á fundinn kom prófessor í sjúkraþjálfun, dr. Grace Dorey, sem hefur sérhæft sig í meðferð og 
stundað rannsóknir á hvernig nota megi grindarbotnsþjálfun til þess að vinna bug á þvagleka og 
ristruflunum. Um 90 manns mættu á fundinn. 
 

Guðlaug framkvæmdastjóri er fulltrúi Íslands í evrópskum samtökum um tóbaksvarnarstarf, European 
Network for Smoking Prevention (ENSP) ásamt Báru Sigurjónsdóttur starfsmanni Lýðheilsustöðvar.  
 

Starfsmenn félagsins eiga gott samstarf við starfsmenn Fræðslumiðstöðvar í fíknivörnum (FRÆ). 
 

Félagið hefur átt gott samstarf við aðildarfélög og stuðningshópa Krabbameinsfélagsins, Morgunblaðið, 
Roche, Merck Serano, Smáralindina og fleiri. Einnig má minnast á afar gott samstarf við starfsfólk Arion 
banka varðandi happdrættið og fleira. 

Lokaorð 
 

Krabbameinsfélag Íslands á 60 ára afmæli 27. júní 2011. Í tilefni af afmælisárinu hefur verið skipulögð 
metnaðarfull og fjölbreytt dagskrá með mörgum áhugaverðum viðburðum. Stjórn Krabbameinsfélags 
Reykjavíkur hefur sent til stjórnar Krabbameinsfélags Íslands tillögu að breytingu á lögum sem lögð verður 
fram á aðalfundi í maí. Tilgangur þeirrar tillögu er að skilgreina betur tilgang félagsins varðandi 
krabbameinssjúklinga og aðstandendur þeirra. 
 

Tilgangur Krabbameinsfélags Reykjavíkur hefur frá upphafi verið sá sami – að styðja í hvívetna baráttuna 
gegn krabbameini, m.a. með fræðslu um krabbamein og krabbameinsvarnir, með stuðningi við 
krabbameinssjúklinga og með stuðningi við menntun heilbrigðisstétta og við krabbameinsrannsóknir. Það 
hefur margt áunnist á síðustu áratugum en mikilvægt er að félagasamtök sem þessi veiti aðhald fyrir 
almenning og stjórnvöld í landinu. Í þessu samhengi þarf að huga að hlutverki félagasamtaka sem þessara, 
hverjar áherslur þeirra eigi að vera og hversu langt hlutverk þess eigi að ná þegar kemur að þjónustuhlutverki 
fyrir stjórnvöld. Stefnumótun Krabbameinsfélagsins 2010-2014 inniheldur góða og háleita framtíðarsýn, en 
hún er jafnframt mjög viðamikil sem kallar á ákveðna forgangsröðun. Þar er mikilvægi forvarna augljóst. Í 
þessu samhengi var það því fagnaðarefni á alþjóðlega krabbameinsdeginum 4. febrúar sl. að sjá jákvæðar 
undirtektir velferðarráðherra í fjölmiðlum við gerð ,,krabbameinsáætlunar” á 60 ára afmælisári 
Krabbameinsfélags Íslands. Slík áætlun sem á að innihalda skýra stefnu og markmið mun væntanlega 
auðvelda okkur að skilgreina betur hverjar áherslur félagasamtaka þessara eiga að vera.  
 

Guðlaug B. Guðjónsdóttir og Nanna Friðriksdóttir. 

 
Krabbameinsfélag Akraness og nágrennis 
 

Stofnað: 9. febrúar 1969. Félagsmenn: 320. 
Þjónustumiðstöð: Kirkjubraut 40, Akranesi, opin á mánudögum kl. 16-18 
og á fimmtudögum kl. 12-16. 
Sími: 431 5115. Póstfang: Pósthólf 107, 300 Akranesi.  
Netfang, kakron@simnet.is, vefsíða: www.krabb.is/akranes 
Skrifstofustjóri: Jóhanna Kristófersdóttir. 
 

Stjórn kosin á aðalfundi í maí 2010:  
Formaður: Ólína Ingibjörg Gunnarsd., Bjarkargrund 38, 300 Akran. 431 1546 o.ingibjorg@simnet.is 
Ritari: Anna Þóra Þorgilsdóttir, Beykiskógum 2, 300 Akranesi 862 1328 annath81@gmail.com 
Meðstjórnandi: Daníel Sigurðsson, 300 Akranesi  dannisig@isl.is 
Meðstjórnandi: Hrefna Rún Ákadóttir, Smáraflöt 1, 300 Akranesi  hrefna.run.akadottir@akranes.is 
Meðstjórnandi: Steinunn Eva Þórðardóttir, Heiðargerði 14, 300 Akranesi 431 4346  steva@simnet.is 
 
Starfsemi 2010-2011 
 

Skrifstofa félagsins er opin tvisvar í viku og þangað geta allir leitað sem þess þurfa eða vilja. Jóhanna 
Kristófersdóttir er starfsmaður okkar og hefur mikla og góða reynslu þannig að þangað er gott að leita. Á 
síðasta starfsári héldum við níu stjórnarfundi, fundir eru haldnir fyrsta mánudag í mánuði yfir 
vetrarmánuðina. Starfsárið hefur gengið mjög vel. Félagsmönnum hefur fjölgað undanfarið og þökkum við 
það góðum velvilja bæjarbúa á Akranesi. Auk þess hafa nokkur fyrirtæki á svæðinu styrkt okkur en við 
sendum markvisst beiðnir um styrkveitingu. Tilgangur félagsins er að styðja og styrkja þá sem greinast með 
krabbamein og reyna að greiða götu þeirra á sem flestan hátt. Veittir voru nokkrir styrkir til endurhæfingar 
krabbameinsgreindra og einnig greiðum við leigu á íbúð fyrir þá sem eru í krabbameinsmeðferð. 

Fjáraflanir. Í september fór fram hin árlega fjáröflun aðildarfélaganna og að þessu sinni seldum við litlar 
skyndihjálpartöskur merktar félaginu okkar. Skagamenn tóku þessari nýbreytni vel og studdu vel við bakið á 
okkur með því að kaupa af okkur. 
 

Bleika slaufan. Októbermánuður var bleikur eins og síðustu ár til þess að vekja athygli á brjóstakrabbameini. 
Hefð er fyrir því að lýsa með bleikum ljósum upp byggingar eða aðra merka staði og að þessu sinni var það 
sjómaðurinn á Akratorgi sem baðaður var bleiku ljósi. Félagið opnaði sölu bleiku slaufunar með því að 
heiðra einn félagsmann (konu) sem okkur fannst hafa staðið sig einstaklega vel í baráttunni gegn 
krabbameini. Það var Elín Sigurbjörnsdóttir ljósmóðir og fyrrverandi formaður félagsins sem var heiðruð að 
þessu sinni. 
 

Í vetur hefur krabbameinssjúkum staðið til boða að leita til heilsugæslunnar á Akranesi og fá viðtalstíma hjá 
Rannveigu Gylfadóttur hjúkrunarfræðingi á heilsugæslustöð Akraness. Rannveig hefur sérmenntað sig í 
krabbameinshjúkrun og býður auk þess handleiðslu þar sem hugræn atferlismeðferð er notuð til að bæta 
líðan krabbameinssjúkra. 
 

Félagið hélt jóganámskeið frá hausti og fram að jólum. Námskeiðið var vel sótt og er að verða einn af föstu 
liðunum í starfi félagsins. 
 

Mottumars. Marsmánuð tileinkuðum við karlmönnum eins og gert er á landsvísu. Haldnir voru fræðslufundir 
um karla og krabbamein fyrir starfsmenn stóriðju og félagið kynnt um leið. Einnig var haldinn stór 
fræðslufundur á sal Fjölbrautaskóla Vesturlands sem tileinkaður var karlmönnum. Þar hélt Ragnheiður 
Alfreðsdóttir fræðsluerindi um ristilkrabbamein og Ágúst Kristinn Steinarrsson, útivistar- og fjallagarpur 
miðlaði reynslu sinni af því að greinast með krabbamein, ná góðum bata og lifa fjölbreyttu og heilbrigðu lífi. 
 

Stjórn félagsins og makar þeirra stóðu svo vaktina um miðjan mars og seldu „mottur“ á öllum helstu stöðum 
bæjarins. Líkt og árið áður tóku Skagamenn vel í þessa fjáröflun og studdu okkur dyggilega. Margir 
karlmenn á Akranesi voru kappsfullir í að safna sem veglegustu mottunni og auk þess að safna áheitum fyrir 
Krabbameinsfélagið voru á nokkrum stöðum vinnustöðum verðlaun í boði fyrir mestu mottuna. 
 

Minningarkort til styrktar félaginu eru afgreidd í versluninni Módel og á skrifstofunni. Ef haft er samband 
símleiðis við skrifstofuna er hægt að óska eftir að fá sendan greiðsluseðil.  
 

Brúðarkort/tækifæriskort. Við fengum listakonu til að teikna og hanna fyrir okkur tækifæriskort til styrktar 
félaginu. Kortin eru teiknuð af Arndísi Lilju Guðmundsdóttur og gaf hún félaginu vinnu sína við kortin. 
Kortin eru komin í sölu hjá versluninni Módel og versluninni Bjargi á Akranesi. Kortin kosta einungis 400 
krónur og rennur allur ágóði, óskiptur, til félagsins. 
 

Félagið vill þakka bæjarbúum Akraness fyrir einstakan velvilja í sinn garð. 
 

Ólína Ingibjörg Gunnarsdóttir. 

Krabbameinsfélag Borgarfjarðar 
 

Stofnað: 14. febrúar 1970.  
Félagsmenn: Um 240. 

Stjórn kosin á aðalfundi í apríl 2009:  
Formaður: Sigríður Helga Skúladóttir, Þórólfsgötu 17a, 310 Borgarn. 898 9246 sigga.sk@simnet.is 
Varaformaður: Halla Magnúsdóttir, Kveldúlfsgötu 16, 310 Borgarnesi 437 1876 
Gjaldkeri: Jónína Ingólfsdóttir, Borgarbraut 46, 310 Borgarnesi 437 1150 
Ritari: Hrafnhildur Ormsdóttir, Borgarbraut 47, 310 Borgarnesi 895 3393 
Meðstjórnandi: Líney Traustadóttir, Bjargarsteini, 311 Borgarnesi 435 1354 
 
Starfsemin 2010 
 

Eitt aðalmarkmið félagsins er að styðja við bakið á krabbameinssjúklingum á svæðinu og voru styrkþegar 
nokkrir á árinu 2010. Í marsmánuði tókum við þátt í pinnasölu (mottumars) og gekk það vel. Sem endranær 
kom talsvert af tekjum til félagsins vegna sölu minningarkorta. Félaginu bárust einnig höfðinglegar gjafir frá 
einstaklingum og félagasamtökum.  
 

 Sigríður Helga Skúladóttir. 
 

 

Krabbameinsfélag Snæfellsness 
 

Stofnað: 27. september 2005.  
Félagsmenn: 93. 

Stjórn kosin á aðalfundi 4. júní 2010: 
Formaður: Sveinbjörg Eyvindsdóttir, Hellnum, 356 Snæfellsbæ 866 5237 bros88@simnet.is 
Gjaldkeri: Magnea Sigurbj. Kristjánsdóttir, Fornu-Fróðá, 356 Snæf.  864 1363 sibbakrist@simnet.is 
Ritari: Guðmunda Þórðardóttir, Bárðarási 1, 360 Snæfellsbæ 897 4241  munda@gsnb.is 
Meðstjórnandi: Hjördís Vilhjálmsdóttir, Grundargötu 72, 350 Grundarf. 438 6667 hjordisvilhjalms@gmail.com 
Meðstjórnandi: Margrét Hjálmarsdóttir, Fagurhólstúni 14, 350 Grundarf. 864 1767 maggahj@simnet.is 
 
Starfsemi 2010-2011 
 

Aðalfundur Krabbameinsfélags Snæfellsness var haldinn 4. júní 2010. Þær breytingar urðu á stjórn félagsins 
að Helga Aðalsteinsdóttir, Stykkishólmi, gaf ekki kost á sér til stjórnarsetu lengur og er nýr meðstjórnandi 
Hjördís Vilhjálmsdóttir, Grundarfirði og bjóðum við hana velkomna til starfa. Jafnframt er miður að hafa 
ekki sömu dreifingu stjórnarmeðlima áfram um aðildarsvæðið. Starf síðasta árs hefur verið með sama sniði 
og áður, fyrst og fremst gegnum netið þar sem allar helstu ákvarðanir eru teknar. Venjulegir stjórnarfundir 
eru afar sjaldgæfir þar sem stjórnarmeðlimir búa dreift.  
 

Hefðbundin fjáröflun aðildarfélaga, svokölluð pennasala, fór fram í september. Í október skein bleikur um 
allar sveitir meðan seldar voru bleikar slaufur fyrir Krabbameinsfélag Íslands til styrktar rannsóknum á 
brjóstakrabbameini. Mottumars til styrktar körlum og krabbameini fór af stað hjá Krabbameinsfélagi Íslands 
í annað skipti. Því miður sáum við okkur ekki fært að taka þátt í pinnasölu af því tilefni þetta árið en 
karlmenn á Snæfellsnesi létu sitt ekki eftir liggja. 
 

Mikil aukning var á sölu minningarkorta í nafni félagsins sem má rekja til góðs aðgengis á netinu og hjá 
símaþjónustu Krabbameinsfélags Íslands. Að venju tók félagið þátt í dvalarkostnaði vegna lækninga fjarri 
heimabyggð og tveir stærri styrkir veittir.  
 

Sveinbjörg Eyvindsdóttir. 

Krabbameinsfélag Breiðfirðinga 
 

Stofnað: 19. október 2005.  
Félagsmenn: 40. 

Stjórn kosin 20. apríl 2010: 
Formaður: Jóna Valgerður Kristjánsd., Mýrartungu 2, 380 Reykh. 893 6396 helgi33@simnet.is 
Ritari: Guðrún Björnsdóttir, 370 Búðardal 
Gjaldkeri: Arnór Grímsson, Króksfjarðarnesi, 380 Reykhólahreppi  854 7706 
Meðstjórnandi: Skjöldur Orri Skjaldarson, 370 Búðardal 
Meðstjórnandi: Þrúður Kristjánsdóttir, 370 Búðardal 
 
Starfsemi 2010 
 

Krabbameinsfélag Breiðfirðinga var stofnað 19. október 2005 að Laugum í Sælingsdal og eru félagar nú um 
40.  
 

Aðalfundurinn var haldinn 20. apríl í Leifsbúð í Búðardal. Gestur fundarins var Arndís Tómasdóttir frá 
Krabbameinsfélagi Íslands, og flutti hún fræðsluerindi um krabbamein. Einnig kom hún með og kynnti ýmsa 
fræðslubæklinga sem Krabbameinsfélagið gefur út. Þá var einnig farið yfir starfsemi Ráðgjafarþjónustu 
Krabbameinsfélags Íslands.  
 

Tveir stjórnarfundir voru haldnir á árinu og nokkrir símafundir, en stjórnin heldur aðallega símafundi vegna 
fjarlægðar á milli stjórnarmanna. Þrúður Kristjánsdóttir mætti á aðalfund Krabbameinfélags Íslands sem 
haldinn var í maí 2010.  
 

Við lögðum fram stofnfé í Minningarsjóð Margrétar Oddsdóttur sem stofnaður var í október til að vinna að 
rannsóknum á brjóstakrabbameini. 
 

Við höfum einnig árlega sent auglýsingu inn á hvert heimili á svæðinu þar sem við kynnum íbúðir fyrir 
krabbameinssjúka og aðstandendur sem Krabbameinsfélagið á í Reykjavík og að við greiðum dvalarkostnað 
þeirra sem þar dvelja af okkar starfssvæði. Enn sem komið er hefur það ekki verið nýtt, en þó verið leitað til 
okkar um upplýsingar og möguleika.  
 

Á árinu seldum við jólakort félagsins, minningarkort, penna og fleira við ýmis tækifæri. Minningarkortin eru 
jafnframt til sölu í Sparisjóðnum í Króksfjarðarnesi og Arionbanka í Búðardal og einnig hjá 
stjórnarmeðlimum. Í sumar voru kortin einnig seld í Handverkshúsinu Bolla í Búðardal. Við tókum einnig 
þátt í að selja skeggnæluna í átakinu Mottumars 2011 og seldum við kosningastaðina. Einnig seldum við 
nokkuð af bleiku slaufunni í október. Jafnframt lýstum við með bleiku upp nokkrar byggingar í Dalabyggð 
og var það nýmæli hér. Byggingarnar voru Mjólkurstöðin í Búðardal og kirkjan í Saurbæ, til að vekja athygli 
á átakinu Konur og krabbamein í október. Vakti þetta mikla og jákvæða athygli. 
 

Jóna Valgerður Kristjánsdóttir. 

Krabbameinsfélag Tálknafjarðar og Vesturbyggðar 
 

Stofnað: 9. nóvember 2004 (áður Krabbameinsfélag Barðastrandarsýslu,  
stofnað 30. nóvember 1970).  
Félagsmenn: 75. 
 

Stjórn kosin á aðalfundi 12. mars 2008: 

Formaður: Kolfinna Guðmundsdóttir, Urðargötu 22, 450 Patreksfirði 861 5131 olist@visir.is 
Gjaldkeri: Jóhanna Gísladóttir 
Ritari: Þuríður Ingimundardóttir 
Meðstjórnandi: Birna Kristinsdóttir 
Meðstjórnandi: Nína Jóhannesdóttir 
 
Starfsemi 2010-2011 
 

Félagið hefur selt minningarkort, tekið þátt í pennasölu á haustin og pinnasölunni í vor. Að öðru leyti hefur 
starfið ekki verið mikið. 
 

Kolfinna Guðmundsdóttir. 

 
Krabbameinsfélagið Sigurvon
 

Stofnað: 4. nóvember 2001. Kennitala: 470102-4540. Félagsmenn: Um 200. 
sigurvon@snerpa.is, http://svon.blogspot.com 
Þjónustumiðstöð: Pollgötu 4, Ísafirði, sími 456 5650, opin á þriðjudögum og 
miðvikudögum kl. 10-12 og á fimmtudögum kl. 11-13. Starfsmaður: Ingibjörg 
Snorradóttir Hagalín.  
 

Stjórn kosin á aðalfundi 2010:  
Formaður: Sigurður Ólafsson, Hlíðarvegi 45, 400 Ísafirði  897 5502 bii@simnet.is 
Gjaldkeri: Guðfinna Sigurjónsdóttir  
Ritari: Oddný Birgisdóttir  456 4277 ob@ov.is 
Meðstjórnandi: Auður H. Ólafsdóttir 456 5484 audur@fsi.is 
Meðstjórnandi: Jóhanna Ása Einarsdóttir, Víkurtúni 1, 510 Hólmavík 456 3626 stebbij@snerpa.is 
 
Starfsemin 2010-2011 
 

Sigurvon bárust margar veglegar gjafir á árinu í formi styrkja frá ýmsum aðilum og fyrirtækjum og eigum 
við mörgum margt að þakka, en höfum jafnframt notið þess að geta gefið gjafirnar áfram ýmist í formi 
beinna styrkja eða óbeinna. 
 

Sigurvon er enn þeirrar gæfu aðnjótandi að geta boðið félagsmönnum sínum upp á að borga að fullu 
gistikostnað þegar þeir njóta meðferðar utanbæjar og óskandi að það verði hægt sem lengst. 
 

Sigurvon hefur mikið auglýst hvíldardvöl að Löngumýri og boðist til að borga alfarið fyrir félaga, vilji þeir 
fara. Loks hafa hjón óskað eftir hvíldardvöl að Sólheimum í Grímsnesi í júní í ár og er það okkur mikið 
gleðiefni. 
 

Aðalfundur félagsins var haldinn 22. nóvember 2010, en kaffi og meðlæti var í boði Sparisjóðs Vestfirðinga.  

Samverustundir hafa tekið mikinn kipp í ár, en í vor hófst regluleg starfsemi Vina í Von að Pollgötu 4 og 
hefur mæting verið mjög góð í allan vetur og mikið brallað. 
 

Pennasala gekk vel, sama er að segja um lyklakippubuddurnar og sáu krakkar í Menntaskólanum á Ísafirði 
um söluna með mjög góðum árangri. Pennarnir fengust einnig á skrifstofu félagsins, og var hægt að hringja 
og fá þá senda.  
 

Í tilefni þess að októbermánuður er helgaður baráttu gegn brjóstakrabbameini voru ýmsar byggingar lýstar 
upp með bleiku ljósi um allan heim. Á Vestfjörðum var það Safnahúsið, en búið er að færa félaginu fasta 
kastara, sérstaklega til að setja upp bleiku ljósin í október. Bleiku slaufurnar voru einnig til sölu víða á 
Ísafirði. 
 

Ingibjörg Snorradóttir Hagalín. 

 
Krabbameinsfélag Hvammstangalæknishéraðs
 

Stofnað: 13. október 1968.  
Félagsmenn: 70. 
 
Stjórn: 
Formaður: Geir Karlsson, Spítalastíg 5, 530 Hvammstanga 455 2100 geir@hhv.is 
Ritari: Jóna G. Ármannsdóttir Laxárdal, 500 Stað  451 1164 
Gjaldkeri: Helga Hreiðarsdóttir, Grundartúni 19, 530 Hvammstanga 455 2100 helga.hreidarsdóttir@hve.is 
Meðstjórnandi: Elínborg Ólafsdóttir, Nestúni 4, 530 Hvammstanga  451 2574 
Meðstjórnandi: Elsche Apel, Neðri-Svertingsstöðum, 531 Hvammstanga 451 2956 
 
Starfsemin 2010-2011 
 

Nokkrar tekjur hafa verið af sölu penna, jólakorta og minningarkorta ásamt beinum styrkjum frá félögum og 
einstaklingum. 
 

Veittir voru styrkir til krabbameinssjúklinga í héraðinu, til að standa straum af læknis- og rannsóknakostnaði 
sem hið opinbera greiðir ekki. Félagið styrkti forvarnarverkefni í skólum. 
 

Helga Hreiðarsdóttir.  



 

 48

 

Krabbameinsfélag Austur-Húnavatnssýslu
 

Stofnað: 2. nóvember 1968.  
Félagsmenn: 280. 
 

Stjórn kosin 13. apríl 2011: 
Formaður: Sveinfríður Sigurpálsd., Brekkubyggð 11, 540 Blönduósi 452 4528 sveinfridur@simnet.is 
Ritari: Sigríður Stefánsdóttir, Hólabraut 23, 545 Skagaströnd 452 2644 
Gjaldkeri: Vigdís Björnsdóttir, Urðarbraut 15, 540 Blönduósi 452 4565 
Meðstjórnandi: Líney Árnadóttir, Steinnesi, 541 Blönduósi 452 4086 
Meðstjórnandi: Katrín Grímsdóttir, Steiná 3, 541 Blönduósi 452 7162 
 
Starfsemi 2010-2011 
 

Stjórnin hélt fjóra fundi á árinu, með aðalfundi.  
 

Fastir þættir svo sem fjáröflun til styrktar félaginu með sölu á pennnum og rúðusköfum að þessu sinni fór 
fram að hausti 2010. Gekk hún mjög vel með aðstoð nemenda úr grunnskólum á Blönduósi og Skagaströnd 
og fengu þau sölulaun fyrir. Sala á minningarkortum félagsins fer ávalt fram í Lyfju á Blönduósi og hjá 
félagsmönnum og er alltaf nokkur sala á kortunum. Félagið tók þátt í sölu Krabbameinsfélags Íslands á 
skeggpinnum í átakinu Mottumars, karlmenn og krabbamein, og veittum við nemendum sölulaun og fengum 
hluta af sölunni.  
 

Október er sá mánuður ársins sem endranær er helgaður árvekniátaki á vegum Krabbameinsfélags Íslands til 
að minna á baráttuna gegn brjóstakrabbameini og öðrum tegundum krabbameins hjá konum. 
Krabbameinsfélag Austur-Húnavatnssýslu sá um að lýsa upp í bleikum lit kirkjuna á Skagaströnd og 
Heilbrigðisstofnunin á Blönduósi, til þess að minna sýslubúa á framtakið. 
 

Félaginu bárust þakkarbréf frá Blönduskóla og Höfðaskóla fyrr á árinu en við höfðum styrkt þessa tvo 
grunnskóla og börnin fengu fræðslu um skaðsemi fíkniefna eða svokallaða Maritafræðslu.  
 

Vorið 2010 tók félagið þátt í beiðni Krabbameinsfélagsins um að senda út tilkynningu í fjölmiðla hér á 
svæðinu þar sem varað var við ljósabekkjanotkun fermingarbarna en átakið bar nafnið Hættan er ljós.  
 

Félaginu var ánafnaður á árinu góður sjóður til minningar um Ingibjörgu Gísladóttir frá Hvammi í Vatnsdal, 
frá ættingjum hennar sem við þökkum vel fyrir. Einnig barst okkur gjöf til minningar um Magnús B. Blöndal 
frá Skagaströnd frá ættingjum hans, sem við þökkum einnig vel fyrir.  
 

Félagið veitti nokkra mismunandi háa styrki fyrir einstaklinga á árinu vegna skammtímaleigu á íbúð er 
viðkomandi var í krabbameinsmeðferð í Reykjavík. Nýtist sjóður okkar vel í þeim tilgangi og nauðsynlegt að 
félagið geti orðið þannig að liði, sem er og stefna félagsins.  
 

Félagar í Krabbameinsfélagi Austur-Húnavatnssýslu eru allmargir, en jafnframt hafa þó nokkrir beðið um 
úrsögn vegna flutninga úr hérðaði. Því var nauðsynlegt að afla fleiri félagsmanna til þess að félagið geti 
komið að sem bestu liði í framtíðinni og brugðust stjórnarkonur við því. Á síðast aðalfundi bættust nokkrir 
félagsmenn í hópinn.  
 

Sveinfríður Sigurpálsdóttir. 

Krabbameinsfélag Skagafjarðar 
 

Stofnað: 12. júní 1966. Félagsmenn: Um 420. 
Þjónustumiðstöðin að Aðalgötu 10 b á Sauðarkróki hefur verið opin nokkuð 
óreglulega en eftir því sem starfsmaður hefur komið því við. Símar 453 6030 og 863 
6039. Skrifstofan flutti á Heilbrigðisstofnunina 1. mars 2011. Netfang: 
skagafjordur@krabbameinsfelagid.is  
Vefsíða: www.krabbameinsfelagid.is/skagafjordur Starfsmaður: María Reykdal. 
 

Stjórn kosin á aðalfundi 1. maí 2010: 
Formaður: Þorsteinn Þorsteinsson, Dalatúni 10, 550 Sauðárkróki 453 5707  thorsti@simnet.is 
Varaformaður: Dalla Þórðardóttir, Miklabæ, 560 Varmahlíð 453 8276 
Ritari: Sara Valdimarsdóttir, Frostastöðum, 560 Varmahlíð 453 8247 
Gjaldkeri: Ingibjörg Sigfúsdóttir, Álftagerði, 560 Varmahlíð 453 8169 
Meðstjórnandi: Guðrún H. Guðmundsdóttir 
Meðstjórnandi: Ólafur Sveinsson, Víðihlíð 14, 550 Sauðárkróki 453 5275 
 
Starfsemi 2010-2011 
 

Starfsemi hefur verið svipuð og áður. Skrifstofan hefur ekki verið mikið opin vegna anna Maríu Reykdal í 
námi en hún hefur verið með símatíma og verið á skrifstofunni eftir föngum. Eftir áramót hefur það aukist 
því María hefur nú lokið námi og hefur hafið störf í Skagafirði sem sálfræðingur. 
 

Auk aðalfundar var haldinn einn stjórnarfundur. Félagið sendi fulltrúa á aðalfund og formannafund 
Krabbameinsfélags Íslands. 
 

Orlofsdvalir á Löngumýri síðastliðið sumar voru studdar fjárhagslega, ein fyrir krabbameinssjúka og ein fyrir 
ekkjur og ekkla. Góð þátttaka, mikil ánægja með dvölina. Félagið greiðir leigu fyrir fólk héðan sem dvelur í 
íbúðum Krabbameinsfélagsins eða á Rauðakrosshótelinu í tengslum við krabbameinsmeðferð.  
 

Glaumbæjarkirkja og Heilbrigðisstofnunin voru lýst bleik í október og birt grein um októberátakið í 
héraðsfréttablaðinu Feyki. 
 

Námskeið fyrir krabbameinssjúka og aðstandendur var haldið frá 26. febrúar til 2. apríl. Þátttakendur voru 14 
sjúklingar og aðstandendur. Dugur hefur verið með samverustundir einu sinni í mánuði yfir vetrartímann, 
mæting 10-25 manns. 
 

Mottumars: Seldar voru nælur á nokkrum sölustöðum og birt grein í Feyki.  
 

María hefur verið með nokkur stuðningsviðtöl síma og á stofu. Krabbameinsfélagið greiðir niður fimm viðtöl 
sálfræðings fyrir sjúkling eða/og aðstandanda og hafa tveir aðilar nýtt sér það, það sem af er árinu. 
Sjúklingur sem þurfti í langa meðferð til Svíþjóðar og hans fjölskylda voru studd fjárhagslega. 
 

María hefur tekið þátt í vinnu vegna endurhönnunar á heimsíðu Krabbameinsfélagsins. 
 

Þorsteinn Þorsteinsson. 

Krabbameinsfélag Siglufjarðar 
 

Stofnað: 11. júní 1969.  
Félagsmenn: 50. 

Stjórn:  
Formaður: Sigurbjörg Björnsdóttir, Suðurgötu 65, 580 Siglufirði  467 1122 sb66@simnet.is 
Ritari: Sverrir Sveinsson, Hlíðarvegi 17, 580 Siglufirði 467 1414  svesve@simnet.is 
Gjaldkeri: Pálína Pálsdóttir, Grundargötu 5, 580 Siglufirði 467 1823 
Meðstjórnandi: Pálína Gústafsdóttir, Fossvegi 6, 580 Siglufirði 853 7202 
Meðstjórnandi: Valþór Stefánsson, Ártúni 1, 580 Siglufirði 467 1188 
 
Starfsemi 2010 
 

Haldnir voru tveir stjórnarfundir á árinu. Aðalfundur var haldinn í apríl. Eitt aðalmarkmið félagsins er að 
styðja við bakið á krabbameinssjúklingum á svæðinu. Á árinu voru nokkrir styrkir veittir. Félagið tók þátt í 
átakinu karlmenn og krabbamein. Aðalfjáröflun félagsins síðastliðin ár eru félagsgjöld og pennasala.  
 

Sigurbjörg Björnsdóttir. 

 
Krabbameinsfélag Akureyrar og nágrennis 
 

Stofnað: 21. nóvember 1952. Félagsmenn: 1.390. 
Þjónustumiðstöð: Glerárgötu 24, 600 Akureyri, opin mánudaga, þriðjudaga og 
miðvikudaga kl. 14-17.  
Viðtalstímar við hjúkrunarfræðing eftir samkomulagi. Sími: 461 1470. Netfang: 
kaon@simnet.is  
Framkvæmdastjóri: Þorbjörg Ingvadóttir. Hjúkrunarfræðingur: Jóhanna Júlíusdóttir.
 

Stjórn kosin á aðalfundi 4. maí 2010: 
Formaður: Hlíf Guðmundsdóttir, Illugastöðum, 601 Akureyri 462 2699 hlif@est.is 
Varaformaður: Friðrik Vagn Guðjónsson, Dalsgerði 4a, 600 Akureyri 462 2519 fridrikv@fsa.is 
Gjaldkeri: Jón Þ. Óskarsson, Illugastöðum, 601 Akureyri  462 2699 hlif@est.is 
Ritari: Klara Arnbjörnsdóttir, Ólafsvegi 34, 625 Ólafsfirði 466 2266  
Meðstjórnandi: Guðbjörg Antonsdóttir, Skíðabraut 17, 620 Dalvík 466 1241 gudbjorga@gmail.com 
Meðstjórnandi: Hólmfríður Kristjánsdóttir, Eyrarlandsvegi 20, 600 Ak. 462 1582 holmfridur@fsa.is 
Meðstjórnandi: Lilja Sverrisdóttir, Gullbrekku, 601 Akureyri 463 1511 gullbrekka@nett.is 
Meðstjórnandi: Margrét Steingrímsdóttir, Hjallalundi 7g, 600 Akureyri 896 5351 maggams@akmennt.is 
Meðstjórnandi: Sigríður Jónsdóttir, Bergi, Svalbarðsströnd, 601 Akureyri 462 1458 marin46@simnet.is 
 
Starfsemi 2010 
 

Skrifstofa. Starfsmenn: Þorbjörg Ingvadóttir framkvæmdastjóri í 50% starfi og Jóhanna Júlíusdóttir 
hjúkrunarfræðingur í 40% starfi. Opnunartími á skrifstofunni fyrri hluta ársins var mánudaga, þriðjudaga og 
miðvikudaga frá kl. 14-17, en frá 1. október var tímanum breytt og er nú opið mánudaga og þriðjudaga frá 
kl. 13-16. Auk þess sem boðið er upp á viðtalstíma utan opnunartíma á skrifstofu.  

Fundir. 
 

Stjórnarfundir. Stjórn Krabbameinsfélags Akureyrar og nágrennis hélt átta bókaða fundi á árinu 2010. 
 

Aðalfundur KAON var haldinn 4. maí í húsnæði félagsins að Glerárgötu 24. Þær breytingar urðu á stjórn 
félagsins að Heba Theodórsdóttir gaf ekki kost á sér til áframhaldandi setu og eru henni færðar þakkir fyrir 
störf í þágu félagsins á undanförnum árum. Í hennar stað var kjörin Lilja Sverrisdóttir.  
 

Aðalfundur Krabbameinsfélags Íslands var haldinn laugardaginn 8. maí í Skógarhlíð 8. Fulltrúi KAON á 
aðalfundinum var Friðrik Vagn Guðjónsson, auk þess sem Þorbjörg Ingvadóttir og Jóhanna Júlíusdóttir 
starfsmenn félagsins sátu fundinn. 
 

Samráðsfundir. Starfsmenn fóru á samráðsfund sem haldinn var 7. maí.  
 

Formannafundur Krabbameinsfélags Íslands var haldinn í Heilsustofnun NLFÍ í Hveragerði 2. október. 
Fulltrúar KAON á þeim fundi voru Hlíf Guðmundsdóttir og Jón Þ. Óskarsson. 
 

Aðrir fundir. Starfsmenn sóttu fundi með ýmsum aðilum á árinu. Má þar t.d. nefna fundi með líknar- og 
stuðningsteymi FSA og fundi með starfsmönnum og formönnum stéttarfélaga á félagssvæði KAON. 
 
Fyrirlestar, námskeið og önnur starfsemi. 
 

Námskeið fyrir þá sem greinst hafa með krabbamein og aðstandendur þeirra var haldið í húsnæði félagsins að 
Glerárgötu 24. Það hófst 14. apríl og því lauk 5. maí. Eftirtaldir fyrirlesarar voru með okkur að þessu sinni: 
Friðrik Yngvason lyflæknir: Krabbamein, lækningaúrræði, meðferð. Þorbjörg Jónsdóttir verkjahjúkrunar-
fræðingur: Verkir og verkjameðferð. Valgerður Bjarnadóttir félagsráðgjafi: Sjálfstyrking. Elín S. 
Harðardóttir næringarfræðingur: Hollt mataræði – bjargráð í næringarvanda. Guðrún Eggertsdóttir 
sjúkrahúsprestur: Sálgæsla. María Björk Ingvadóttir félagsráðgjafi: Félagsleg réttindi o.fl. Ingvar Þóroddsson 
endurhæfingarlæknir: Krabbamein og endurhæfing. Námskeiðið var þátttakendum að kostnaðarlausu og fékk 
KAON sérstakan verkefnisstyrk frá Krabbameinsfélagi Íslands upp í kostnaðinn við þetta verkefni. Skráðir 
þátttakendur á námskeiðið voru 20 að þessu sinni og voru flestir frá Akureyri, en einnig einstaklingar búsettir 
annars staðar á félagssvæðinu. 
 

Fræðsla. Starfsmenn hafa aðstoðað bæði hjúkrunarnema, sjúkraliða og aðra námsmenn bæði með formlegum 
hætti þ.e. viðtölum og upplýsingagjöf ýmiss konar, auk þess sem brjóstavestið hefur verið lánað í tengslum 
við fræðslu sem skólahjúkrunarfræðingar hafa verið með í skólum. Í byrjun febrúar var haldið 
matreiðslunámskeið sem byggir á bókinni „Bragð í baráttunni“. Unnur „Lukka“ Pálsdóttir sá um það, auk 
þess sem Hulda og Ásta frá Krafti komu og sögðu frá starfsemi Krafts og nýútkominni bók sem inniheldur 
dagbókarfærslur krabbameinssjúklings. Það var fullt út úr dyrum og mikil ánægja með fræðsluna. 
 

Námskeið í hugrænni atferlismeðferð fór fram dagana 6. og 9. september og leiðbeinandi var Gunnjóna Una 
Guðmundsdóttir félagsráðgjafi hjá Ráðgjafarþjónustu Krabbameinsfélags Íslands. Þátttakendur voru tíu og 
tókst námskeiðið í alla staði mjög vel. 
 

Samhjálp kvenna. Margrét Steingrímsdóttir meðstjórnandi í stjórn KAON er í forsvari fyrir Samhjálparkonur 
á Akureyri og hefur sótt námskeið á vegum Samhjálpar sem gera henni kleift að hitta konur sem greinast 
með brjóstakrabbamein og spjalla við þær. 
 

Bleikur október. Akureyrarkirkja var lýst upp í bleikum lit í október og sáu Ólafur Tr. Kjartansson og 
Sigurður Ólafsson rafvirkjar hjá Ljósgjafanum um framkvæmdina. 
 

Stómasamtökin hafa haldið fundi sína í húsnæði félagsins eins og undanfarin ár. 
 

Norðankraftur / Keramikloftið. Norðankraftur hefur ekki verið með formlega fundi, en á hverjum 
miðvikudegi frá kl. 13-18 hittist fólk á Keramikloftinu þar sem er kaffi á könnunni og boðið uppá leiðsögn í 
alls konar föndri. Þar er hægt að vinna með gler, mosaik, ullarþæfingu o.fl. Þessi samvera hefur gefist vel og 
hefur verið mjög vel sótt. Í lok ársins ákvað stjórnin að styðja við þessa mikilvægu grasrótarstarfsemi með 
fjárframlagi að upphæð 150.000 kr. þar sem tenging við félagið hefur frá upphafi verið sterk og sú starfsemi 

sem þarna er, mjög mikilvæg að mati stjórnar KAON. Hjördís Áskelsdóttir eigandi Keramikloftsins ýtti 
þessari starfsemi úr vör af sinni einstöku bjartsýni og óbilandi trú á verkefninu. Hugmyndin kom fram í 
tengslum við námskeið hjá KAON sem Hjördís sótti, og þar sem ekki er aðstaða í húsnæði félagsins til að 
bjóða upp á starfsemi sem þessa, þá bauð hún fram húsnæði sitt þar sem hún hafði rekið keramikverkstæði 
um árabil. Eftir lát hennar ákvað fjölskylda hennar að halda þessari mikilvægu starfsemi áfram og vill stjórn 
KAON koma á framfæri innilegu þakklæti til þeirra fyrir óeigingjarnt starf í þágu einstaklinga sem greinst 
hafa með krabbamein. 
 

Líf og loft eru samtök lungnasjúklinga. Þau hafa fundað reglulega tvisvar í mánuði í húsnæði okkar. 
 

Íbúðir Krabbameinsfélagsins í Reykjavík. Kostnaður KAON vegna dvalar sjúklinga í íbúðum félagsins á 
Rauðarárstíg og á Sjúkrahótelinu hefur aukist jafnt og þétt. Árið 2010 greiddi félagið 1.242.550 kr. vegna 
866 gistinátta. Þetta er umtalsverð hækkun frá árinu á undan, en þá greiddi félagið 864.00 kr. vegna 652 
gistinátta. Fram til október 2010 hefur félagið greitt þessa reikninga að fullu og eina skilyrðið hefur verið að 
viðkomandi greiði (eða hafi greitt) árgjald til félagsins. Á stjórnarfundi í september var tekin sú ákvörðun að 
greiða 50% hlut í reikningum vegna dvalar í íbúðunum. Þessi ákvörðun verður endurskoðuð reglulega og ef 
aðstæður breytast mun stjórn félagsins taka ákvörðun í samræmi við það. Jafnframt var starfsmönnum falið 
að ræða við stéttarfélög á svæðinu um hugsanlega aðskomu þeirra í greiðsluþátttöku vegna sinna 
félagsmanna.  
 

Viðtöl og stuðningur við skjólstæðinga. Skráð eru 139 viðtöl á skrifstofu félagsins. Þetta er aukning frá árinu 
áður þegar skráð viðtöl voru um 84. Viðtöl í síma eru ekki talin með. Rétt þykir að geta þess að skrifstofan er 
opin að meðaltali 8 tíma á viku og lokað er yfir sumarleyfistíma frá miðjum júní og fram undir lok ágúst. 
 
Fjáraflanir. 
 

Minningarkort. Sala á minningarkortum er svipuð og undanfarin ár og er þetta ein öflugasta tekjulind 
félagsins sem er stöðugt í gangi, fyrir utan árgjöld. Fram til þessa fer þessi sala nær eingöngu fram í bóka- og 
blómabúðum á félagssvæðinu, auk þess sem nokkrir einstaklingar utan Akureyrar selja kortin heimanað frá 
sér.  
 

Mottumars. KAON tók þátt í sölu á „skeggpinnum“ sem fram fór 6. mars. Ákveðið var að fá til liðs við 
okkur Ólaf Tr.Kjartansson til að sjá um undirbúning og framkvæmd sölunnar. Selt var á sex stöðum á 
Akureyri og fimm stöðum utan Akureyrar. Salan gekk mjög vel og seldust 1.934 „skegg“ og hlutur KAON 
vegna átaksins var tæplega 1.4 milljónir króna. Vill stjórn félagsins sérstaklega þakka Ólafi fyrir hans vinnu 
við að ná þessum frábæra árangri.  
 

Árgjöld. Það eru 1.390 skráðir styrktarfélagar í Krabbameinsfélagi Akureyrar og nágrennis. Þessir 
einstaklingar eru máttarstólpar félagsins og í raun, er þeirra styrkur forsenda þess að hægt sé að halda 
starfsemi félagsins gangandi. Því miður er lítil fjölgun styrktarfélaga og má velta því fyrir sér hvernig 
aðildarfélögin eiga að fara að því að fjölga þeim, sérstaklega í ljósi þess að söfnun á „Velunnurum 
Krabbameinsfélagsins“ er í gangi um allt land allt árið um kring og við virðumst því vera komin í samkeppni 
hvert við annað. Þessi mál þarf að taka upp og ræða til þess að viðunandi niðurstaða fáist fyrir alla. 
 

Styrkir og gjafir. Krabbameinsfélag Íslands styrkir félagið með því að greiða helming af launakostnaði. 
Kvenfélag Hörgdæla færði félaginu 400.000 kr. gjöf til minningar um Hólmfríði Helgadóttur og Sveinfríði 
Jóhannsdóttur. Kvenfélagið Tilraun í Svarfaðardal styrkti félagið um 100.000 kr. Kiwanisklúbburinn Grímur 
í Grímsey gaf 100.000 kr. í tengslum við Mottumars-átakið. Lionsklúbbur Akureyrar styrkti félagið með 
75.000 kr. gjöf í lok desember. Í tilefni af 80 ára afmæli Ingva Rafns Jóhannssonar fékk félagið tæplega 
174.00 kr. Eining-Iðja styrkti félagið með 300.000 kr. framlagi í ár, sem ætlað er til að ganga upp í greiðslu 
vegna dvalar þeirra félagsmanna í íbúðum félagsins í Reykjavík. Svava Jónsdóttir færði okkur peninga sem 
safnast hafa í vetur hjá eldri borgurum, sem æfa línudans. Þrjár ungar stúlkur, Dagný, Ebba og Diljá, komu 
og færðu okkur peninga sem þær höfðu safnað með því að selja „perl“ sem þær höfðu búið til. Félagið fékk 
auk þessa, minningargjafir þar sem gefendur vildu ekki láta nafns síns getið. Fyrirtækið Þrif og ræstivörur 
hefur styrkt félagið undanfarin ár með því að sjá um þrif í húsnæði okkar og færum við þeim bestu þakkir 

fyrir. Öll þessi framlög til félagsins eru þökkuð af alhug. 
 
Húsnæði.  
 

Krabbameinsfélag Akureyrar og nágrennis hefur í mörg ár leigt 110 fermetra húsnæði að Glerárgötu 24. Um 
er að ræða tvö herbergi og lítinn sal sem rúmar u.þ.b. 20-25 manns í sæti. Þessi aðstaða er mjög góð og nýtist 
salurinn vel fyrir fundi á vegum félagsins. Þeir stuðningshópar sem starfa á Akureyri hafa í gegnum tíðina 
haft afnot af þessu húsnæði fyrir alla sína fundi og fyrirlestra án endurgjalds. Hægt er að fá lánaðar bækur og 
greinar auk þess sem margir líta við á skrifstofu félagsins til að spjalla og fá upplýsingar um þjónustu sem í 
boði er.  
 

Í húsnæði KAON er herbergi með svefnaðstöðu og hvíldarstól auk lítillar setustofu þar sem er sjónvarp og 
vídeótæki. Þessi aðstaða hefur verið notuð af einstaklingum sem koma utan af landi til lyfjagjafar á 
Sjúkrahúsinu á Akureyri og/eða aðstandendum þeirra og hefur verið þeim að kostnaðarlausu.  
 

Þorbjörg Ingvadóttir. 

 
Krabbameinsfélag Suður-Þingeyinga 
 

Stofnað: 22. ágúst 1968.  
Félagsmenn: 400. 
 
Stjórn kosin á aðalfundi 2008: 
Formaður: Guðrún Árný Guðmundsd., Baldursbrekku 10, 640 Húsav. 860 7735 gudruna@heilhting.is 
Ritari: Friðrika Baldvinsdóttir, Laugarbrekku 24, 640 Húsavík 863 6600 fbald@simnet.is 
Gjaldkeri: Ingigerður Arnljótsdóttir, Gautlöndum, 660 Mývatni 464 4360 ingigerdu@spthin.is 
Meðstjórnandi: Gísli G. Auðunsson 
Meðstjórnandi: Ingimar S. Hjálmarsson 
 
Starfsemi 2010-2011 
 

Krabbameinsfélag Suður-Þingeyinga er rekið sem styrktarfélag og starfar við hlið Birtu, stuðningshóps 
þeirra sem greinst hafa með krabbamein. Markmið félagsins er að styrkja málefni sem tengjast heilsu og 
forvörnum gegn krabbameini, ásamt því að styrkja einstaklinga í Suður-Þingeyjarsýslu sem greinst hafa með 
krabbamein, með ýmsum hætti. Félagið styrkir sjúklinga sem þurfa að dvelja vegna krabbameinsmeðferðar í 
Reykjavík með greiðslu á leigu íbúða. Félagið tekur þátt í sölu á merkjum og pennum Krabbameinsfélags 
Íslands sem seld eru á landsvísu. Félagið sér um sölu á minningarkortum Krabbameinsfélagsins. Fyrirtæki og 
einstaklingar á svæði Krabbameinsfélags Suður-Þingeyinga styrkja félagið myndarlega ár hvert.  
 

Félagið hefur gefið fjármagn til Styrktarfélags Heilbrigðisstofnunar Þingeyinga. Í gegnum það félag hefur 
runnið fé til kaupa á ýmsum búnaði. Félagið hefur staðið fyrir bleikum og bláum kvöldum í tengslum við 
átaksverkefnin í mars og október.  
 

Guðrún Árný Guðmundsdóttir. 

Krabbameinsfélag Norðausturlands  
 

Stofnað: 18. ágúst 1970, endurvakið 2. maí 2006.  
Félagsmenn: 50. 
 
Stjórn kosin á aðalfundi 2. maí 2006: 
Formaður: Þórunn Marín Þorsteinsdóttir, Langanesvegi 39, 680 Þórsh.899 7302 didda7302@simnet.is 
Varaformaður: Sigríður Andrésdóttir, Sunnuvegi 2, 680 Þórshöfn 468 1126  
Ritari: Stefanía Gísladóttir 
Gjaldkeri: Sigrún Guðnadóttir, Miðási 2, 675 Raufarhöfn 699 1947 sigrun-75@hotmail.com 
Meðstjórnandi: María Hermundardóttir, 670 Kópaskeri 
Meðstjórnandi: Rannveig Ólafsdóttir, Hvammi 2, 681 Þórshöfn  869 1269 
 
Starfsemi 2010-2011  
 

Starfsemi félagsins undanfarin ár hefur að mestu leyti verið bundin við sölu minningarkorta, pennasölu og 
milligöngu um íbúðirnar fyrir þá sem eru í krabbameinsmeðferð í Reykjavík.  
 

Þórunn Marín Þorsteinsdóttir. 

 
Krabbameinsfélag Austurlands 
 

Stofnað: 20. apríl 1970. Félagsmenn: 150.  
Þjónustumiðstöðin að Búðareyri 15 á Reyðarfirði er opin á þriðjudögum og 
fimmtudögum kl. 11-13. 
Sími 474 1530, netfang kraus@simnet.is, vefsíða krabb.is/austur  
Starfsmaður: Anna Ragnheiður Gunnarsdóttir.  
 

Stjórn kosin á aðalfundi félagsins 29. apríl 2011. 
Formaður: Alfreð Steinar Rafnsson, Dalseli 8, 700 Egilsstöðum 847 2524 alfred.steinar@gmail.com 
Gjaldkeri: Kristjana Björnsd., Bakkavegi 1, 720 Borgarfirði eystra 893 5211 kristbj.skima@simnet.is 
Ritari: Jóna Björg Sveinsdóttir, Geitlandi, 720 Borgarfirði eystra 862 7865 jonasb@ismennt.is 
Meðstjórnandi: Ásdís Sigurjónsdóttir, Stekkjartröð 10, 700 Egilsstöðum 824 3920 asdiss@simnet.is 
Meðstjórnandi: Karólína S. Ingvarsdóttir, Dalseli 8, 700 Egilsstöðum 824 3920 kain@mi.is 
 
Starfsemi 2010 
 

Starfsárið 2010 byrjaði á heimsókn á Borgarfjörð. Karólína, Guðrún María, Anna Heiða og Margrét Perla, 
músíkþerapist, fórum þangað 14. mars. Var haldinn fundur í Fjarðarborg. Á hann komu allmargar konur. 
Karlmenn létu ekki sjá sig. Var þetta hinn besti fundur og veitingar ekki af verri endanum. Perla kynnti sína 
starfsemi og tók strax konur í meðferð. Við hinar skoðuðum barnaskólann undir leiðsögn Jónu Bjargar. Hann 
minnti okkur Nunnu svolítið á gamla vinalega skólann okkar. Einnig skoðuðum við Ævintýraland barnanna 
og líka fullorðinna.  
 

Í mars seldum við mottunælur í tilefni af átakinu karlmenn og krabbamein. Salan gekk vel.  
 

Tveir stjórnarfundir voru haldnir á árinu og aðalfundurinn 30. apríl.  
 

Alfreð Steinar fór á aðalfund Krabbameinsfélags Íslands í maí. Alfreð og Anna Heiða keyrðu svo strax 
austur í ösku og reyk þar sem ekki var flogið vegna gossins í Eyjafjallajökli. Völdu auðvitað suðurleiðina.  

Hvíldarhelgin var í Kirkjumiðstöðinni á Eiðum eins og verið hefur. Frá okkar félagi var Kristjana 
Björnsdóttir aðalkokkur í eldhúsinu. Auk hennar hjálpuðu til Guðrún María Þórðardóttir, Jóna Björg 
Sveinsdóttir, Alfreð Steinar Rafnsson, Gunnhildur Ingvarsdóttir og Karólína. Þetta var yndisleg helgi. Margt 
á dagskrá og frábært fólk sem kom til að njóta dvalarinnar.  
 

Þá voru seldar rúðusköfur og saumabuddur í september til fjáröflunar. Gekk salan vel. Allt seldist sem 
pantað var. Selt var á Borgarfirði og á Egilsstöðum. Fellaskóli vildi ekki vera með að selja. Núna þarf leyfi 
foreldra til að börnin megi ganga í hús og selja.  
 

Október er bleiki mánuðurinn. Settar voru bleikar filmur í ljóskastara við Egilsstaðakirkju, Vallaneskirkju, 
Eiðakirkju, Bakkagerðiskirkju og Seyðisfjarðarkirkju.  
 

Í október fór Karólína á formannafund í Hveragerði. Hann var haldinn í húsakynnum Náttúrulækningafélags 
Íslands. Mjög fróðlegur og góður fundur. Vorum þarna í heilsufæði bæði í mat og kaffi. Við fengum einnig 
leiðsögn um húsið og sýnt ýmislegt bæði inni og úti. Til dæmis eru þeir með gróðurhús og rækta allt sitt 
grænmeti og geta einnig selt. Sáum leirböðin frægu og sundlaugarnar. Þetta er frábært þarna. Skil núna hvers 
vegna allir sem fara í Hveragerði vilja fara aftur. Daginn áður fékk ég að sitja fund starfsmanna 
landsbyggðarfélaganna sem haldinn var í Skógarhlíðinni. Mér fannst hann líka mjög góður.  
 

Á stjórnarfundi í haust var samþykkt að gefa 100.000 kr. til að stofna minningasjóð um Margréti Oddsdóttur, 
skurðlækni og sérfræðilækni á Landspítala. Hún var brautryðjandi í kviðsjáraðgerðum. Hún lést úr 
brjóstakrabbameini í janúar 2009.  
 

Í nóvember fórum við Alfreð Steinar á fund á Reyðarfjörð með Álfheiði og Önnu Heiðu og skoðuðum nýju 
þjónustumiðstöðina.  
 

Minningakortin hafa verið til sölu hjá HSA og Lyfju. Einnig hafa þær Guðrún María á Egilsstöðum og 
Bryndís á Borgarfirði tekið að sér að selja minningakortin.  
 

Við höfum notið góðrar hjálpar starfsmanns þjónustumiðstöðvarinnar á Reyðarfirði á árinu og þökkum Önnu 
Heiðu kærlega fyrir. Hjá henni er hægt að fá upplýsingar um t.d. íbúðirnar í Reykjavík og margt fleira sem 
upp kemur.  
 

Karólína S. Ingvarsdóttir. 

 
Krabbameinsfélag Austfjarða
 

Stofnað: 21. apríl 1970. Félagsmenn: 492. 
Þjónustuskrifstofan er að Búðareyri 15 á Reyðarfirði og er opin á þriðjudögum og 
fimmtudögum kl. 11-13. Sími 474 1530. Netfang kraus@simnet.is Vefsíða 
krabb.is/austur 
Starfsmaður: Anna Ragnheiður Gunnarsdóttir.  
 

Stjórn kosin á aðalfundi 29. apríl 2010: 
Formaður: Álfheiður Hjaltadóttir, Ásgerði 6, 730 Reyðarfirði 898 1530 kriskris@simnet.is 
Ritari: Sigrún Steinsdóttir, Dölum 1, 750 Fáskrúðsfirði  860 1936 
Gjaldkeri: Alrún Kristmannsdóttir, Strandgötu 47, 735 Eskifirði 476 1279 
Meðstjórnandi: Björn Magnússon, Hrafnsmýri 2, 740 Neskaupstað 477 1765 
Meðstjórnandi: Solveig Friðriksdóttir, Hólalandi 18, 755 Stöðvarfirði 865 8184 
Meðstjórnandi: Unnur Björgvinsdóttir, Sæbergi 13, 760 Breiðdalsvík 475 6738 
Meðstjórnandi: Þorgeir Sæberg, Stekkjarbrekku 4, 730 Reyðarfirði 894 5499 

Starfsemi 2010-2011 
 

Aðalfundur. Fjörutíu ára afmælisfundur var haldinn í Safnaðarheimili Norðfjarðarkirkju 29. apríl 2010. 
Fundarmenn voru 20. Aðalgestur fundarins var Unnur Guðrún Pálsdóttir (Lukka) og kynnti hún bókina 
„Bragð í baráttunni“ og ræddi um hráefni í matargerð sem talið er að geti unnið gegn myndun krabbameina.  
 

Formannafundinn í Hveragerði í október sóttu Álfheiður Hjaltadóttir, formaður og Anna Heiða 
Gunnarsdóttir starfsmaður. Góður fundur og góð samstaða milli félaga og starfsfólksins í Skógarhlíð.  
 

Fjáröflun félagsins á árinu var hefðbundin, innheimta félagsgjalda og sala minningarkorta, en það eru 
einstaklingar ásamt Íslandspósti á hverjum stað sem sjá um þá mikilvægu þjónustu. Í stað penna voru seldar 
bílarúðusköfur og mæltist það vel fyrir. Salan gekk vel en um hana sáu elstu nemendur grunnskólanna á 
Austfjörðum. Sala á nælum í Mottumars gekk sæmilega en ekki er áhugi fyrir að kaupa nælurnar ár eftir ár 
og heldur vilja menn taka þátt í áskorunum og áheitasöfnun á netinu.  
 

Hvíldarhelgi á Eiðum. Helgina 27.-29. ágúst 2010 var árleg skemmti- og hvíldarhelgi á Eiðum fyrir þá sem 
greinst hafa með krabbamein og aðstandendur þeirra. Fullbókað var eða rúmlega 20 þáttakendur ásamt 
leiðbeinendum og starfsfólki. Þetta var einstaklega vel heppnað og ekki síst vegna komu félaga úr Krafti, en 
þeir fengu ferðastyrk úr sínu félagi. Dagskráin var fjölbreytt að vanda, fræðsla, útivera, skemmtidagskrá, 
kyrrðarstundir og síðast og ekki síst góður matur. Margrét Perla Kolka var með einkatíma í músíkþerapíu alla 
helgina. Helgistund var í Eiðakirkju á sunnudeginum þar sem séra Hólmgrímur Elís Bragason prédikaði.  
 

Bleik lýsing. Bleiksárfoss á Eskifirði fær alltaf í október að vera bleikur. Einnig var Reyðarfjarðakirkja og 
Fjarðaál við Hraun með bleika lýsingu.  
 

Styrkir. Greidd er húsaleiga fyrir einstaklinga af félagssvæðinu sem dvelja í íbúðum Krabbameinsfélagsins 
við Rauðarárstíg og á Rauðakrosshótelinu. 
 

Heimsóknir. Erna Magnúsdóttir frá Ljósinu kom í febrúar og hélt góða fundi á Reyðarfirði og Egilsstöðum. 
Hún kynnti fyrir okkur starfsemi Ljósins og endurhæfingu út frá hugmyndafræði iðjuþjálfunnar. Ragnheiður 
Haraldsdóttir forstjóri Krabbameinsfélags Íslands heimsótti félögin á Austurlandi í apríl 2011 og var það 
mjög gagnleg og ánægjuleg heimsókn. 
 

Fyrirlestrar. Hafin er sjö kvölda fyrirlestraröð þar sem fagaðilar, hver á sínu sviði, sjá um framsögu og 
stjórna umræðum á eftir. 1. Hvernig bregst ég við? 2. Þarf ég að rækta sálarlífið? 3. Félagsleg réttindi. 4. 
Börnin og fjölskyldan. 5. Heilsa og næring. 6. Mikilvægi hreyfingar. 7. Stuðningshópar. Hvað tekur við? 
 

Músikþerapia er meðferð þar sem eiginleikar tónlistar eru notaðir til að vinna með líkama og sál. Margrét 
Perla Kolka musikþerapisti var í vetur með einstaklingstíma fyrir krabbameinsgreinda og aðstandendur þeirra 
og nú í samstarfi við Virk, starfsendurhæfingasjóð. Alcoa-Fjarðaál veitti styrk í þetta verkefni.  
 

Þjónustuskrifstofan flutti að Búðareyri 15 og hefur nú í fyrsta skipti aðstöðu sem ekki þarf að deila með 
öðrum. 
 

Álfheiður Hjaltadóttir og Anna Heiða Gunnarsdóttir. 

Krabbameinsfélag Suðausturlands  
 

Stofnað: 21. apríl 1970 (endurvakið 1. október 2002).  
Félagsmenn: 150. 

 
Stjórn:  
Formaður: Ester Þorvaldsóttir, Hólabraut 2, 780 Höfn  478 2040 ester@hssa.is 
Gjaldkeri: Ólöf Ólafsdóttir 487 1613 
Ritari: Eyrún Axelsdóttir 487 1527 
Meðstjórnandi: Ólöf Gísladóttir  
 
Starfsemi 2010-2011 
 

Veittir hafa verið styrkir í vetur til einstaklinga. Einnig greiðum við leigu fyrir krabbameinssjúklinga sem 
dvelja í íbúðum Krabbameinsfélagsins og gista á Sjúkrahótelinu meðferðardagana.  
 

Við erum með okkar minningarkort og tökum þátt í almennri haustfjáröflun á vegum Krabbameinsfélags 
Íslands. 
 

Í apríl hófst samstarf á milli knattspyrnudeildar ungmennafélagsins Sindra, Krabbameinsfélags 
Suðausturlands og forvarnarsjóðs Landsbanka Íslands á Hornafirði með áherslu á forvarnir og fræðslu. 
Áhersla er á að draga úr munntóbaksnotkun íþróttafólks.  
 

Meistaraflokkur karla sá um sölu á skeggpinnunum í mars og gekk það vel. Meistaraflokkur kvenna kemur 
til með að sjá um sölu á bleiku slaufunni í haust.  
 

Ester Þorvaldsdóttir. 

 
Krabbameinsfélag Vestur-Skaftafellssýslu 
 

Stofnað: 6. maí 1971  
(endurvakið 22. nóvember 2004 og aftur 5. maí 2009).  
 
Stjórn kosin á aðalfundi 19. mars 2011: 
Formaður: Sigurður Elías Guðmundsson, Sunnubraut 8, 870 Vík 896 0360 elias@vikurskali.is 
Gjaldkeri: Sigríður Dórothea Árnadóttir, Sigtúni 4, 870 Vík 
Ritari: Margrét Einarsdóttir, Mörk, 880 Kirkjubæjarklaustri 487 4676 sida@simnet.is 
Meðstjórnandi: Ingvar Jóhannesson, Höfðabrekku, 871 Vík 894 2191 ingvar-carina@simnet.is 
Meðstjórnandi: Rannveig Bjarnadóttir, Skaftárvöllum 8, 880 Kirkjub.kl. 865 7387 reb@simnet.is 
 
Starfsemi 2010-2011 
 

Krabbameinsfélag Vestur-Skaftafellssýslu var stofnað 6. maí 1971. Aðalhvatamaður að stofnunni var 
þáverandi héraðslæknir í Vík, Vigfús Magnússon. Í nóvember 2004 boðaði Lionsklúbburinn Suðri í Vík til 
fundar með fulltrúum frá krabbameinsfélögunum í Árnessýslu og Rangárvallasýslu. Á þeim fundi er ákveðið 
að endurvekja starfsemi félagsins, sem legið hafði niðri í mörg ár, og voru lögð fram ný lög, þar sem gögn 
frá félaginu voru glötuð. Á fundinum var kosin ný stjórn félagsins en ekki tókst að koma starfsemi í félagið 
fyrst um sinn. Það er ekki fyrr en í maí 2009 sem aðalfundur var haldinn í Vík. Þá hafði ekki verið fundað í 
nokkur ár og þar var skipuð ný stjórn og það er sú stjórn sem enn situr. 

Félagasamtök svo og einstaklingar hafa verið einstaklega velviljaðir félaginu. Hafa því borist höfðinglegar 
peningaupphæðir og minningagjafir, sem við í stjórninni viljum færa gefendum bestu þakkir fyrir. Hver sá 
sem þarf á krabbameinsmeðferð að halda og sækir um til félagsins fær styrk til endurgreiðslu á húsnæði á 
meðan á dvöl sjúklings/aðstandenda stendur. Við höfum reynt að verið dugleg að styrkja og styðja fólk sem 
að greinst hefur með krabbamein og þarf að leita sér læknsiaðstoðar og jafnvel þurft að dvelja lengri tíma í 
Reykjavík eða jafnvel enn lengra í burtu. 
 

Félagatalið hefur ekki lengst jafn mikið og ég hefði kosið, en góðir hlutir gerast hægt. 
 

Ákveðið var á fundi stjórnar fyrir ári eða svo að fara í fyrirtæki og biðja um styrki og hefur það gefist 
þokkalega. Sum fyrirtæki sjá sér ekki fært að styrkja okkur sökum ástands í samfélaginu en aðrir styðja 
dugleg við bakið á okkur. Þessu munum við halda áfram og sjá hvort að þetta sé ekki ávinningur fyrir 
félagið. 
 

Í fyrra fengum við Ragnheiði Alfreðsdóttur frá Ráðgjafarþjónustu Krabbameinsfélags Íslands til að tala við 
okkur um karla og krabbamein. Fundirnir voru haldnir á Ströndinni í Vík og Systrakaffi á Klaustri. Það var 
þokkalega mæting, 10-15 manns á hvorum stað, en þetta höfum við ætlað okkur að gera oftar. Nú í mars kom 
til okkar Sigurður Árnason krabbameinslæknir sem hélt stutt erindi varðandi krabbamein, krabbameinsvalda 
og áhrif krabbameins. 
 

Við sjáum ekki annað en það sé þörf fyrir slíkan félagsskap sem þennan og munum halda áfram á sömu braut 
og áður. 
 

Sigurður Elías Guðmundsson. 

 
Krabbameinsfélag Rangárvallasýslu 
 

Stofnað: 7. maí 1971 (endurvakið 15. apríl 1993).  
Félagsmenn: 105. 
 
Stjórn kosin á aðalfundi 10. mars 2005: 
Formaður: Sólveig Unnur Eysteinsdóttir, Kanastöðum, 861 Hvolsvelli 897 8526 kani@emax.is 
Ritari: Sigrún Jónsdóttir, Ásvelli 487 8021 asvollur@internet.is 
Gjaldkeri: A. Dóra Haraldsdóttir, Háamúla, 861 Hvolsvelli 487 8495 dora@hvolsvollur.is 
Meðstjórnandi: Guðríður Bjarnadóttir, Þrúðvangi 27, 850 Hellu 487 5817 
Meðstjórnandi: Sóley Ástvaldsdóttir   soley@khi.is 
 
Starfsemi 2010-2011 
 

Starfsemin á árinu var að mestu leyti hefðbundin. Sala minningarkorta gekk vel. Við tókum þátt í átakinu um 
karlmenn og krabbamein og seldum skeggnælur. Formaður hefur heimsótt fólk sem greinst hefur með 
krabbamein og félagið hefur greitt fyrir dvöl í íbúðunum í Reykjavík. 
 

Sólveig Eysteinsdóttir. 

Krabbameinsfélag Árnessýslu 
 

Stofnað: 29. maí 1971. Félagsmenn: 387. 
Þjónustumiðstöð: Eyrarvegi 15, 800 Selfossi, opin frá mánudegi til föstudags  
kl. 10-12 og á fimmtudögum kl. 13-16. Sími: 482 3301.  
Starfsmaður: Rannveig Árnadóttir. 
 

Stjórn kosin á aðalfundi 26. apríl 2009:  
Formaður: Jón B. Stefánsson, Geitlandi 1, 108 Reykjavík 854 8955 geitland@simnet.is 
Varaformaður: Eygló Aðalsteinsdóttir 
Ritari: Pétur Skarphéðinsson, Launrétt 3, Laugarási, 801 Selfossi  486 8882  
Gjaldkeri: Ingibjörg Jóhannesdóttir 
Meðstjórnandi: Hulda Brynjólfsdóttir 
Meðstjórnandi: Sigrún Ásgeirsdóttir 
Meðstjórnandi: Sigurbjörg Jónsdóttir 
 
Starfsemi 2010-2011 
 

Starfsmaður sá um þjónustumiðstöðina á Selfossi, sem er opin 13 tíma á viku, annaðist innheimtu á 
árgjöldum, fræðslu, fjáraflanir, fundi og ýmislegt annað tilfallandi.  
 

Átta sölustaðir voru fyrir Mottumars, víðs vegar um sýsluna. Pennasalan var í september. Einnig erum við að 
selja handunnin kort og kerti.  
 

Flóaskóli óskaði eftir að fá fræðslu um hvernig eigi að bregðast við þegar foreldri greinist með krabbamein. 
Starfsmaður hitti starfsfólkið í Flóaskóla. Krakkar sungu á skrifstofunni á öskudaginn og fengu límmiða í 
staðinn um skaðsemi reykinga. 
 

Stuðningshópurinn Bandið hittist yfir veturinn fyrsta þriðjudagskvöld í mánuði. Fjögur fyrstu skiptin kom 
Ragnheiður Eiríksdóttir jógakennari og heimspekingur, fimmta skiptið kom kona og var með hláturjóga, 
sjötta skiptið var bara spjall, sjöunda skiptið kom Bryndís Ólafsdóttir og talaði um sogæðanudd og á áttunda 
og síðasti fundi ársins las Þuríður Fjóla Pálmadóttir jólasögu. 
 

Hvíldardvöl að Sólheimum var síðustu helgina í janúar og var verið í húsnæði Bergmáls (frábært hús). Farið 
var síðdegis á föstudegi og komið heim eftir hádegi á sunnudegi. Lukka hjá Happ.is og Krafti kom á 
laugardagsmorgun og var með fræðslu um mataræði og sá um hádegismatinn, síðan var farið í skoðanferð að 
Espiflöt í Biskupstungum. 
 

Selfosskirkja og Kotstrandarkirkja voru lýstar upp bleikar í október. 
 

Formannafundur Krabbameinsfélags Íslands var haldinn í Hveragerði á Heilsustofnun Náttúrulækningarfélgs 
Íslands og borðaður þar hádegismatur og Heilsustofnunin skoðuð og boðið í sund. 
 

Rannveig Árnadóttir. 

Krabbavörn Vestmannaeyjum
 

Stofnað: 25. apríl 1949 (endurvakið 3. maí 1990).  
Félagsmenn: 234. 

Stjórn kosin 11. nóvember 2010: 
Formaður: Ester Ólafsdóttir, Áshamri 12, Vestmannaeyjum 867 2218 baddie@simnet.is 
Varaformaður: Guðný S. Hilmisdóttir, Vesturvegi 22, 900 Vestm. 481 3084 
Ritari: Petra Ólafsdóttir, Vestmannabraut 67, 900 Vestm. 481 2682 
Meðstjórnandi: Edda Tegeder, Helgafellsbraut 1, 900 Vestmannaeyjum 481 1864 
Meðstjórnandi: Jón Björn Marteinsson, Brekastíg 90, 900 Vestm. 690 9906 
Meðstjórnandi: Karólína Jósefsdóttir, Foldahrauni 39e, 900 Vestm. 661 2845 
 
Starfsemin 2010-2011 
 

Aðalfundur var haldinn 11. nóvember 2010. Þá hætti Herdís Tegeder í stjórn, en hún hefur verið í tuttugu ár, 
og Karólína og Jón Björn komu inn. 
 

Tilgangur félagsins er að styrkja og styðja þá sem glíma við þessi veikindi eða þetta verkefni sem sumir fá að 
glíma við. Það eru alltaf einhverjir sem þurfa á aðstoð að halda þess vegna hittumst við fyrsta fimmtudag í 
mánuði. Þá er spjallað um ýmislegt, ekki bara veikindi heldur landsins gagn og nauðsynjar. 
Stuðningsmannafélagið heitir Eyjarós. 
 

Krabbavörn greiðir leigu fyrir íbúðirnar og svo er viss fjárstyrkur fyrir hverja ferð suður, en það hefur breyst 
mikið eftir að lyfjagjöf hófst hér. Síðan er líka jarðarfararstyrkur. Gáfum 500 þúsund krónur í íbúðirnar, sem 
eru mikið notaðar af okkar fólki. 
 

Eyverjar héldu Uppistand með Ara Eldjárn og gáfu Krabbavörn ágóðann. Mottumars kom vel út. Salan í 
haust gekk ótrúlega vel. Við fórum óhefðbundnar leiðir og seldum fyrir utan verslanir, penna, málbönd og 
vasaljós merkt Krabbavörn. Þessi sala og minningarkort eru aðaltekjulind félagsins ásamt félagsgjöldum og 
áheitum. 
 

Það er orðið fastur liður að fara í áramótargöngu á gamlársdagsmorgun og áheit eru greidd þar. Síðast voru 
þau rúm ein milljón króna. Góð hjón hér í bæ gáfu eina milljón króna og önnur fimm hundruð þúsund 
krónur. Guðbjörg Matthíasdóttir gaf eina milljón króna til minningar um mann sinn, Sigurð Einarsson. Sonur 
þeirra hjóna hljóp Reykjavíkurmaraþonið og þar komu 210 þúsund krónur í okkar hlut. 
 

Í októbermánuði lýstum við upp Landakirkju, Ráðhúsið og hjá Gíslínu kjólakonu sem var með Gjörning 365. 
 

Ester Ólafsdóttir. 

Krabbameinsfélag Suðurnesja 
 

Stofnað: 15. nóvember 1953. Félagsmenn: 703. 
Þjónustumiðstöð: Smiðjuvöllum 8 í Keflavík, opin á miðvikudögum kl. 13-17 og á 
fimmtudögum kl. 9-12. Sími: 421 6363. Netfang: goga@internet.is Starfsmaður:
Anna María Einarsdóttir. 
 

Stjórn kosin á aðalfundi 29. apríl 2010: 
Formaður: Guðmundur Björnsson, Óðinsvöllum 14, 230 Keflavík 662 6989 gudmbj@internet.is 
Ritari: Jónína Ágústsdóttir, Borgarvegi 27, 260 Ytri-Njarðvík 893 4550 jonina.agustsdottir@akurskoli.is 
Gjaldkeri: Jón Axelsson, Nónvörðu 11, 230 Keflavík 895 2162 jon@skolamatur.is 
Meðstjórnandi: Grétar Grétarsson, Heiðarbóli 39, 230 Keflavík 893 7919  gretar@spkef.is 
Meðstjórnandi: Sigurður Þór Sigurðarson, Baugholti 11, 230 Keflavík 421 2900 sigurdur@hss.is 
 
Starfsemi 2010-2011 
 

Skrifstofa. Starfsemi skrifstofunnar var með hefðbundnu sniði. Þar eru í boði viðtöl og fræðsla til þeirra sem 
óska, ásamt ýmsu útgefnu efni er lýtur að krabbameinssjúklingum og aðstandendum. Starfsmaður 
Krabbameinsfélags Suðurnesja hvetur Suðurnesjafólk til að nýta sér þá fræðslu og fyrirlestra sem eru í boði 
hjá Ráðgjafarþjónustunni í Skógarhlíð. Sameinast var um að mæta þangað og hlusta á Ásdísi Ólsen fjalla um 
gjörhygli. Einnig sótti starfsmaður fyrirlestur Sollu grænu sem haldinn var á vegum Samhjálpar kvenna. 
Einstaklingar héðan hafa mætt á námskeið í hugrænni atferlismeðferð og ekkjur eru hvattar til að sækja 
mánaðarlega stuðningsfundi. Stjórn og fulltrúar félagsins ásamt starfsmanni sóttu aðalfund 
Krabbameinsfélags Íslands og var ánægjulegt sem fyrr að vera þáttakandi í slíkum fundarhöldum hjá okkar 
öfluga móðurfélagi. Margt athyglivert kom fram á fundinum sem einnig er mikilvægur vettvangur fyrir 
aðildarfélögin til að koma sínum áherslum á framfæri. Starfsmaður hefur einnig sótt samráðsfundi í 
Skógarhlíð. Og stjórn félagsins, í samstarfi við starfsmann, vann sameiginlega að stefnumótun. Nú eru 
stjórnarfundir haldnir þriðja fimmtudag í hverjum mánuði. Árgjald félagsins var hækkað úr 1.500 kr. í 2.500 
kr. vorið 2010 og hefur það skilað sér betur fjárhagslega þrátt fyrir færri greiðendur. Á liðnu sumri voru 
gerðar miklar lagfæringar á aðkomu og bílastæðum við húsið þar sem þjónustumiðstöðin okkar er staðsett. 
Framundan er að auðkenna aðstöðuna okkar betur með því að setja upp nýtt skilti á húsið en leyfi til þess 
liggja þegar fyrir.  
 

Fjárstyrkir. Heilbrigðisstofnun Suðurnesja fékk greiddan styrk sem hefur verið nýttur til líknarherbergis. 
Einnig hefur félagið veitt styrki til fólks sem búsett er á Suðurnesjum og hefur þurft að dvelja á 
Rauðakrosshótelinu meðan á meðferð stendur. Tvær Suðurnesjakonur sem í september sóttu norrænt þing 
stuðningshópa um brjóstakrabbamein í Kaupmannahöfn á vegum Samhjálpar kvenna voru styrktar til 
þátttöku. 
 

Minningakort félagsins seljast ágætlega en þau fást í Lyfju, Lyf og heilsu og hjá Íslandspósti í Keflavík og 
Garði. Varaglossar, pennar og skrúfblýantar voru seldir með aðstoð 7. bekkinga í Grunnskóla Njarðvíkur og 
Sandgerðis ásamt nemendum Akurskóla. 
 

Samfélag í nýjan búning er yfirskrift nýrrar stefnu sem Landsbankinn hefur sett sér um stuðning bankans við 
íþróttafélög. Landsbankinn styrkir íþróttafélög um land allt og markmiðið er að tengja saman stuðning 
bankans við mannúðarmál. Bankinn afsalar sér öllum merkingum á búningum samstarfsfélaga og 
íþróttafélögin sjálf velja gott málefni til að setja á búninga sína. ÍBK, körfuknattleiksdeild Keflavíkur, valdi 
Krabbameinsfélag Suðurnesja sem styrktarmálefni. Samhliða var stofnaður áheitasjóður fyrir félagið. Haldið 
var teiti af þessu tilefni í Laugardalshöll þar sem starfsmaður mætti fyrir hönd félagsins og veitti viðtöku 
ávísun að upphæð 500.000 kr. 

Karlar og krabbamein. Pinnasalan gekk mun síður nú í síðastliðnum mánuði heldur en árið 2010 þegar 
seldust nálægt átta hundruð nælur. Undirtektir voru dræmar þó velvilji fólks í garð félagsins kæmi greinilega 
í ljós. Það eru greinilega erfiðari tímar í þjóðfélaginu. Þátttaka í mottumars er hins vegar mjög áberandi. Og 
gaman er að fylgjast með hversu mikil samstaða hefur náðst hér á svæðinu eins og á landsvísu.  
 

Bleiki mánuðurinn. Eggið, listaverkið við Flugstöð Leifs Eiríkssonar, var lýst bleikt í október. Það 
heppnaðist mjög vel og vakti eftirtekt erlendra sem innlendra ferðamanna. Reykjanesbæjarskiltið sem 
stendur við Reykjanesbrautina og Keflavíkurkirkja voru líka lýst upp. Auk þess var mætt í bleika boðið sem 
haldið var í Háskólanum í Reykjavík og sótt var málþing um brjóstakrabbamein. 
 

Formannafundur Krabbameinsfélags Íslands var haldinn í Hveragerði. Starfsmaður félagsins sótti fundinn 
sem var haldinn á Heilsustofnun NLFÍ. Á fundinum var ánægjulegt að hitta nýjan forstjóra 
Krabbameinsfélags Íslands, Ragnheiði Haraldsdóttur, og markaðstjóra félagsins, Lailu Sæunni Pétursdóttur. 
Fundarstaðurinn var sannarlega áhugaverður og ánægjulegt að fá kynnisferð um húsið og starfsemina sem fer 
þar fram. 
 

Hlaup. Við fengum boðskort fyrir hönd félagsins okkar á Uppskeruhátíð Reykjavíkurmaraþons sem var 
haldin í Ráðhúsi Reykjavikur vegna áheitahlaupara. Suðurnesjamaðurinn Kjartan Már Kjartansson náði 
framúrskarandi árangri með áheitasöfnun fyrir félagið okkar. Aðrir þrír hlauparar hlupu einnig í nafni okkar 
félags. 
 

Bergmál, líknarfélag bauð okkur að þiggja kvöldverð með gistingu í húsnæði sínu á Sólheimum. Tilgangur 
þess er að kynna þá möguleika sem líknarfélalög geta nýtt með viku eða helgarútleigu á húsnæði þeirra.  
 

Krabbameinsfélag Hafnarfjarðar bauð starfsmanni á kynningu forvarnarátaksins gegn munntóbaksnotkun 
sem haldið var rétt fyrir aðalfund en sökum Eyjafjallagossins var því miður ekki hægt að koma því fyrir. 
 

Rauði kross Íslands bauð starfsmanni að sækja námskeið fyrir leiðbeinendur í sálrænum stuðningi 
endurgjaldslaust. Árlegur vinnudagur var haldinn 12. nóvember 2010 í húsnæði Rauða krossins. Sú fræðsla 
nýtist vel í starfi sem og á öðrum vettvangi. 
 

Aðalfundur Krabbameinsfélags Suðurnesja var haldinn á Flughóteli 29. apríl 2010. Hefð er fyrir því að halda 
hann í framhaldi af reglubundnum fundi í Rótarýklúbbi Keflavíkur. Félagar í klúbbnum stofnuðu 
Krabbameinsfélag Suðurnesja 1953 og er hann verndari félagsins og hefur stutt starfsemi þess frá upphafi. 
Aðalfundurinn var með frekar óhefðbundnu sniði, þar sem nýkjörinn formaður var forfallaður vegna 
veikinda og starfsmaður fastur erlendis vegna Eyjafjallagossins. Því kom það í hlut gjaldkerans að kynna 
skýrslu þeirra beggja auk eigin skýrslu. Eftir að venjulegum aðalfundarstörfum og kosningu nýrra 
stjórnarmann lauk tók Hinrik Greipsson frá Stuðninghópnum Framför til máls. Hinrik kom sem 
gestafyrirlesari og flutti fræðsluerindi. Hann sagði frá reynslu sinni af meðferðinni, innri geislun, sem hann 
gekkst undir í Lundi í Svíþjóð. Ásamt því að kynna bókina „Bragð í baráttunni“ sem Framför kom að úgáfu 
um mataræði sem vinnur gegn krabbameini. 
 

Anna María Einarsdóttir og Guðmundur Björnsson. 

Krabbameinsfélag Hafnarfjarðar 
 

Stofnað: 10. apríl 1949.  
Félagsmenn: 505. 
Netfang: krabb@isl.is Vefsíða: www.krabb.is/hafnarfjordur 
 

Stjórn kosin á aðalfundi 27. apríl 2010: 
Formaður: Anna Borg Harðardóttir, Skipalóni 18, 220 Hafnarfirði 664 5851 annaborg@hafnarfjordur.is 
Ritari: Una Björk Harðardóttir, Lækjargötu 30, 220 Hafnarfirði 554 1444 
Gjaldkeri: Jón Auðunn Jónsson, Klausturhvammi 9, 220 Hafnarfirði 565 2368 
Meðstjórnandi: Gunnar Þór Jónsson 
Meðastjórnandi: Hafdís Sigursteinsdóttir, Miðvangi 115, 220 Hafnarfirði  gislith@mmedia.is 
 
Starfsemi 2010-2011 
 

Á síðasta starfsári voru haldnir sex stjórnarfundir og sóttu varamenn þá til jafns við aðalmenn. Auk þess var 
farið í Skógargöngu í samstarfi við Skógrækt Hafnarfjarðar í september, haldið málþing um 
brjóstakrabbamein í október og aðventukvöld í Hafnarfjarðarkirkju í samstarfi við presta þar í desember.  
 

Þóra Hrönn og Ingigerður sátu aðalfund Krabbameinsfélags Íslands sem að þessu sinni var haldinn 
laugardaginn 8. maí 2010 í Skógarhlíðinni. Fundurinn var með hefðbundnum hætti fyrir hádegi en eftir 
hádegi kom einn aðili frá heilbrigðisráðuneytinu og einn frá Lýðheilsustöð og kynntu þau heilbrigðis-
áætlunina. 
 

Krabbameinsfélag Hafnarfjarðar var skráð hjá Reykjavíkurmaraþoni og gátu hlauparar heitið á félagið, þ.e. 
hver km gaf ákveðna krónutölu. Þeim félögum hefur fjölgað sem taka þátt í þessu en því miður var ekki 
mikið upp úr því að hafa fyrir Krabbameinsfélag Hafnarfjarðar. En það skal tekið fram að hægt er að vinna 
miklu betur í þessari fjáröflun.  
 

Félagið tók þátt í árlegri fjáröflun Krabbameinsfélags Íslands en hún fór fram fyrstu helgina í september. Að 
þessu sinni voru það rúðusköfur sem voru til sölu og tóku nokkrir stjórnarmenn þá sölu að sér. Sala gekk 
ágætlega og seldust nær allar sköfurnar.  
 

Ákeðið var á fyrsta stjórnarfundi starfsársins þ. 31. ágúst að halda áfram forvarnarverkefni um munntóbak og 
fá Geir Bjarnason forvarnarfulltrúa til liðs við okkur. Farið var á fund Guðmundar Rúnars Árnasonar 
bæjarstjóra í þeim tilgangi að fá Geir Bjarnason til að liðsinna okkur í þessari baráttu. Það hefur komið fram 
að munntóbaksnotkun sé mun meiri hér en annars staðar og fari ört vaxandi. Veggspjaldið var útbúið sl. vor 
og hefur því verið vel tekið og meðal annars sett á strætó í Hafnarfirði í sumar. Einnig var því dreift til allra 
íþróttafélaga og skóla hér í bæ. Fundur var síðan haldinn þ. 3. nóvember með Geir Bjarnasyni og nokkrum 
þjálfurum drengja í boltaíþróttum innan íþróttafélaganna í Hafnarfirði. Fundurinn tókst vel og var umræða 
um það hvað hægt væri að gera til að ná betur til strákanna.  
 

Nýtt verkefni var tekið fyrir en það er samvinnuverkefni Krabbameinsfélags Hafnarfjarðar og 
Skógræktarfélags Hafnarfjarðar. Hinn 30. september fjölmenntu félagar úr Krabbameinsfélagi Hafnarfjarðar 
við Gróðrastöðina Þöll við Kaldársselsveg og gengið var um skógræktina undir leiðsögn Steinars 
Björgvinssonar skógfræðings og flutti hann stutta hugleiðingu um gildi skógarins í eflingu lýðheilsu. Einnig 
flutti Sigurður Pálsson rithöfundur okkur frumort ljóð. Hólmfríði Finnbogadóttur var afhent bleik slaufa af 
þessu tilefni. Eftir gönguna var boðið upp á heitt súkkulaði og meðlæti. Þetta verkefni tókst sérstaklega vel 
og þátttakendur mjög ánægðir. 
 

Formannafundur Krabbameinsfélags Íslands var haldinn í október. Hann var haldinn í Hveragerði í boði 
Krabbameinsfélagags Árnessýslu. 

Krabbameinsfélag Hafnarfjarðar, Krabbameinsfélag Reykjavíkur og Samhjálp kvenna stóðu sameiginlega 
fyrir málþingi um brjóstakrabbamein þriðjudaginn 26. október sl. undir yfirskriftinni „Hvernig má gera 
betur?“ Málþingið var hluti af árveknisátaki um brjóstakrabbamein þar sem fór fram fræðsla um sjúkdóminn 
og konur hvattar til að nýta sér boð Leitarstöðvar Krabbameinsfélagsins. Þingið var haldið í safnaðarheimili 
Hafnarfjarðarkirkju og var kirkjan lýst upp í bleikum lit. Auður Vésteinsdóttir myndlistarkona sá um 
skreytingu kvöldsins eins og áður en hún batt hvítar og bleikar slaufur á einn vegg í Safnaðarheimilinu. Voru 
þær tákn um þær konur sem greinast og einnig tákn um þær sem deyja af sjúkdómnum. Allir málþingsgestir 
fengu bleiku slaufuna í barminn. Húsið opnaði kl. 19:30 og í upphafi þingsins var boðið upp á léttar bleikar 
veitingar og bleikt konfekt og lék Kjartan Valdemarsson létt lög á píanó. Setning og ávarp var flutt af 
formanni Samhjálpar kvenna. Snorri Ingimarsson geð- og krabbameinslæknir fjallaði um streitu og 
brjóstakrabbamein. Laufey Tryggvadóttir faraldsfræðingur fjallaði um líkamsrækt, næringu og 
brjóstakrabbamein og Halla Skúladóttir krabbameinslæknir fjallaði um spurninguna „Erum við best í heimi?“ 
Að lokum söng Karlakórinn Þrestir nokkur lög. Fundarstjóri var Ragna Árnadóttir. 
 

Aðventukvöld Krabbameinsfélags Hafnarfjarðar var haldið fimmtudaginn 2. desember 2010. Eins og alltaf 
var það í samvinnu við presta Hafnarfjarðarkirkju og sá séra Þórhallur Heimisson um að leiða athöfnina. Að 
þessu sinni fengum við séra Sigfinn Þorleifsson til að flytja hugvekju. Tónlist var í umsjón Ívars Helgasonar 
og Margrétar Árnadóttur. Í lok athafnarinnar var boðið upp á kakó og piparkökur í safnaðarheimilinu þar 
sem gestir gátu notið stundarinnar og spjallað saman. Stjórn félagsins er ánægð með hversu aðventukvöldið 
er alltaf vel sótt og greinilegt að það er að festa sig í sessi hér í Hafnarfirði. 
 

Nú í mars hófst fjáröflunarátakið „Karlmenn og krabbamein – Mottumars“ á vegum Krabbameinsfélags 
Íslands. Félaginu var aftur boðið að taka þátt í að selja pinna en nýtti sér það ekki að þessu sinni.  
 

Á fundi þ. 8. febrúar að ákveðið var að breyta til og fá yngri einstakling til að fara í skólana fyrir okkur og 
tala við krakka í 8. bekk og ræða um gildi þess að nota ekki tóbak og aðra vímugjafa. Undanfarin ár hefur 
Þorgrímur Þráinsson tekið það verkefni að sér. Á fundi 1. mars kom Jón Ragnar Jónsson íþróttamaður og 
tónlistarmaður í heimsókn og kynnti sig. Ákveðið var að taka fyrir þrjá skóla sem tilraunaverkefni, þ.e. 
Áslandsskóla, Lækjarskóla og Setbergskóla. Borist hafa viðbrögð frá öllum þremur skólunum og er almenn 
ánægja með hvað Jón Ragnar nær vel til krakkanna. Vonandi verður áframhald á þessu verkefni. 
 

Minningarkort félagsins eru seld á nokkrum stöðum hér í bænum og gefur það okkur nokkrar tekjur. Þau er 
einnig hægt að fá á netinu hjá Krabbameinsfélagi Íslands. 
 

Samþykkt var á aðalfundi 2010 að félagsgjöld yrðu 1.000 kr. fyrir almenna félagsmenn og 10.000 kr. fyrir 
styrktarfélaga og fyrirtæki. Stjórnin sér ekki ástæðu til hækkunar félagsgjalda.  
 

Krabbameinsfélag Hafnarfjarðar studdi við vefinn www.brjostakrabbamein.is með 100.000 kr. framlagi. 
 

Ákveðið var á fundi 29. mars að styðja við sebaskráningu ristilkrabbameins sem framkvæmd hefur verið á 
meltingardeild St. Jósefsspítala frá því árið 1982 með 700.000 kr. framlagi, sem ætti að duga til að koma 
skránni inn í gagnagrunn til varðveislu þannig að skráin nýtist öllum á landinu sem þurfa. Mun framlagið 
verða afhent síðar. 

 

Þóra Hrönn Njálsdóttir. 

Krabbameinsfélagið Framför  
 

Stofndagur: 12. febrúar 2007. Félagsmenn: 53. 
Vefsíða: http://framfor.is/ 

Stjórn:  
Form. og gjaldk.: Hinrik Greipsson 892 3355 hinrik.greipsson@slr.stjr.is 
Ritari: Jón G. Ingvason 852 0220 
Meðstjórnandi: Einar Benediktsson 
Meðstjórnandi: Hrafn Pálsson 
Meðstjórnandi: Hólmsteinn Hólmsteinsson 
 
Starfsemi 2010-2011 
 

Fræðslustarfsemi. Félagar í Framför starfa með Ráðgjafarþjónustu Krabbameinsfélags Íslands við að veita 
mönnum sem greinst hafa með krabbamein í blöðruhálskirtli upplýsingar og eru rabbfundirnir mánaðarlega 
undir stjórn Ragnheiðar Alfreðsdóttur hjúkrunarfræðings hjá Ráðgjafarþjónustunni. All mörg erindi hafa 
verið haldin hjá félagasamtökum um efnið og viðtöl veitt við fjölmiðla. 
 

Styrkur. Félagið veitti Miðstöð í lýðheilsuvísindum í Háskóla Íslands styrk að fjárhæð 2,5 milljónir króna 
árið 2007 til að fjármagna doktorsnema, Jóhönnu Eyrúnu Torfadóttur. Verkefni hennar ber heitið: „Búseta 
og fæðuvenjur á unga aldri og tengsl þess við áhættu á blöðruhálskirtilskrabbameini.“ Vonir standa til að 
doktorsneminn verji doktorsritgerð sína í byrjun árs 2012. 
 

Bók og diskur. Að undirlagi Krabbameinsfélagsins Framfarar lét JPV bókaútgáfa þýða bókina „Cooking with 
Foods that Fighs Cancer“ og hlaut hún nafnið „Bragð í baráttunni – matur sem vinnur gegn krabbameini“ og 
kom hún út haustið 2009. Bókinni hefur verið dreift til bókaafna, heimilislækna og víðar, auk þess sem hún 
er í almennri sölu. Einnig hefur verið dreift geisladisk með upptöku frá málþingi haustið 2009. 
 

Heimasíða. Rekstri á Wiki-vefnum http://framfor.is/ verður brátt hætt. Stjórn félagsins vinnur nú að gerð 
nýrrar heimasíðu félagsins undir stjórn Guðmundar Arnar Jóhannssonar markaðsráðgjafa hjá Tulip ehf. 
 

Breytingar. Þann 17. ágúst 2010 lést Oddur Benediktsson. Oddur var fyrst kjörinn formaður félagsins á 
stofnfundi þess þann 12. febrúar 2007 og gengdi því starfi af alúð og eljusemi allt til dauðadags. Þann 21. 
nóvember 2010 lést Haukur Lárus Hauksson meðstjórnandi í félaginu. Hann vann ötullega að málefnum 
félagsins m.a. með fyrirlestrum um meinið. Við sem enn erum í stjórn félagsins erum nú að vinna að 
áframhaldandi starfi félagsins í anda þeirra brautryðjenda sem fyrstir mörkuðu sporin. 
 

Hinrik Greipsson. 

Kraftur 
 

Fullt nafn: Kraftur, stuðningsfélag fyrir ungt fólk sem greinst hefur með krabbamein 
og aðstandendur. 
Stofndagur: 1. október 1999. Félagsmenn: 493. 
Netfang kraftur@kraftur.org, vefsíða www.kraftur.org 
 

Stjórn kosin á aðalfundi 5. apríl 2011:  
Formaður: Hlín Rafnsdóttir, Skeiðarvogi 1, 104 Reykjavík 869 8944 hlinrafns@gmail.com 
Meðstjórnandi:  Árni Gunnlaugsson 
Meðstjórnandi: Gísli Níls Einarsson 
Meðstjórnandi:  Hulda Hjálmarsdóttir 
Meðstjórnandi:  Stefanía Björk Björnsdóttir 
 
Starfsemi 2010-2011 
 
Stjórn 
 

Miklar breytingar urðu á stjórn Krafts á síðasta aðalfundi en stjórn Krafts 2010-2011 skipuðu: Ásta 
Hallgrímsdóttir formaður, Unnur Guðrún Pálsdóttir varaformaður, Hlín Rafnsdóttir ritari, Árni 
Gunnlaugsson gjaldkeri, Jóhannes Þorleiksson meðstjórnandi, Harpa Víðisdóttir og Dóróthea Jónsdóttir 
varamenn. Þó svo að nokkrir hverfi úr stjórn þá er það einlægur vilji þeirra að fá að taka áfram þátt í 
verkefnum fyrir Kraft. 
 

Formannsskipti urðu í félaginu á þessu starfsári en Ásta Hallgrímsdóttir ákvað að gefa ekki kost á sér til 
áframhaldandi formannssetu og var Hlín Rafnsdóttir kjörin nýr formaður. Stjórnarfundir voru alls níu og 
nýlega tók stjórn þátt í stefnumótandi vinnudegi þar sem unnið var að kortlagningu fyrir komandi verkefni.  
 
Starfsmenn Krafts 
 

Starf Huldu Bjarnadóttur, framkvæmdarstjóra hefur blásið miklu lífi í félagið okkar. Nýverið óskaði Hulda 
eftir því að minnka starfshlutfallið niður í 50% og var orðið við þeirri ósk.  
 

Sálfræðingur félagsins Gyða Eyjólfsdóttir sem heldur utan um Stuðningsnet Krafts er í hlutastarfi hjá 
félaginu og þegar mest er er um allt að 20% stöðugildi að ræða. Sálfræðingurinn heldur regluleg námskeið 
fyrir nýja stuðningsfulltrúa, veitir þeim handleiðslu er sinna stuðningi og er með samskipti Stuðningsnetsins 
á sinni könnu (sími 470 2700).  
 

Kraftur greiðir einnig hluta af launum starfsmanns ungliðahóps Krafts, Styrktarfélags krabbameinssjúkra 
barna (SKB) og Ljóssins. Til samstarfsins var formlega stofnað 1. ágúst 2010 en ungliðahópnum er ætlað að 
sinna aldurshópnum 18-29 ára. Um tveggja ára samning er að ræða og gildir því samningurinn til 1. ágúst 
2012. Að þeim tíma liðnum verður tekin ákvörðun um framhald starfsins. Starfsmaður Ungliðahópsins Rafn 
Haraldur Rafnsson er með yfirumsjón með starfi hópsins. Arion banki hefur styrkt verkefnið og tryggt 
styrkveitingu fram að sumri 2011, með möguleika á framlengingu. 
 
Kraftur á netinu 
 

Reglulega eru settar fréttir, myndir og fróðleikur inn á www.kraftur.org. Nýlega var stofnuð netnefnd sem er 
ætlað að uppfæra heimasíðuna. Facebook-síða Krafts er einnig virk og tilkynna félagsmenn sig gjarnan á 
viðburði félagsins á síðunni.  

Viðburðir félagsins  
 

Starfsárið fór kröftuglega af stað í byrjun maí, þar sem lagt var upp með að virkja Kraftsfélaga, vini og 
kunningja til að upplifa vellíðan í formi hreyfingar og ánægjulegra samveru. Til að veita okkar fólki 
innblástur þá komu Kraftsfélaginn Steinar B. Aðalbjörnsson og Ágúst Kristján Steinarsson, félagi í 
Stómasamtökunum, í heimsókn. Þeir töluðu um reynslu sína að takast á við krabbamein og halda áfram að 
takast á við ögrandi verkefni sem krefjast jafnframt líkamlegs úthalds. Í kjölfarið var farin ganga á Helgafell 
sem var leidd af Solveigu Thorlacíus, fjallageit og Kraftsfélaga. Einnig gengu Krafsfélagar á Esjuna á 
vormánuðum.  
 

Í lok júní var haldið hið árlega sumargrill félagsins á Ylströndinni í Nauthólsvík. Að þessu sinni var ákveðið 
að Ljósið, endurhæfinga og stuðningsmiðstöð og Kraftur sameinuðust þennan dag og var það samstarf 
einstaklega ánægjulegt. Starfsfólk Ylstrandarinnar tók að vanda mjög vel á móti okkur, Atlantsolía bauð upp 
á grillveitingar, Happ sá um heilsubitann og hljómsveitin Baggalútur mætti á svæðið  
 

Í júlí fór undirbúningur fyrir Reykjavíkurmaraþonið vel af stað þar sem Kraftsfélagar og aðrir voru hvattir til 
að hlaupa fyrir Kraft.  
 

Í lok ágúst var árleg orlofshelgi á Eiðum sem Krabbameinsfélag Austfjarða og Austurlands, stendur fyrir. 
Þetta árið gátu Kraftsfélagar sótt um ferðastyrk til félagsins þar sem flugfargjald var greitt að fullu og var 
Flugfélag Íslands okkur innan handar með að koma Kraftsfélögum austur. Tveir stjórnarmenn Krafts komu 
að dagskránni, Unnur Guðrún Pálsdóttir (Lukka) hélt fyrirlestur um mataræði og Ásta Hallgrímsdóttir 
fjallaði um stuðning.  
 

„Gott golf“ Golfsambands Íslands og Eimskips var haldið á Flúðum. Um áheitasöfnun var að ræða og það 
var einmitt Kraftsfélaginn Anna Rún Sigurrósardóttir sem sigraði með miklum yfirburðum í áheitakeppninni. 
 

Um miðjan nóvember var haldið stuðningsfulltrúanámskeið á vegum stuðingsnetsins. Námskeið var fjórar 
kvöldstundir og þáttaka nokkuð góð. Nýr hópur situr nú námskeið á vegum Stuðningsnetsins og lýkur 3. 
hluta þess námskeiðs með vettvangsferð í lok maí. Mikilvægt er að halda námskeiðin reglulega til að hægt sé 
að þjálfa og hafa sem fjölbreyttasta flóru af einstaklingum til taks í stuðningsnetinu.  
 

Námskeið í gerð á heilsupizzum var haldið í nóvember á vegum Happ í Borgartúni og annað námskeið með 
kennslu í sushi og grænmetisvefjum var haldið í byrjun árs. Í sama húsnæði var jólafundur félagsins haldinn í 
desember.  
 

Þetta árið voru jólakort Krafts gefin út með rafrænum hætti, hönnuð af Söndru Oddsdóttur prentsmið.  
 

Víð tókum á móti sálfræðinemum úr Háskóla Íslands í vísindaferð en Kraftur hefur haldið vísindaferðir fyrir 
háskólanema undanfarin ár og markmiðið með þeim er að ná til nemenda heilbrigðisgreina og kynna félagið. 
 

Það er Krafti ljúft og skylt að taka þátt í árveknisátökum Krabbameinsfélagsins og aðstoða við að koma 
reynslusögum út í samfélagið. Eftirfarandi Kraftsfélagar hafa flutt fyrirlestra á örráðstefnum 
Krabbameinsfélags Íslands; Gyða Eyjólfsdóttir, Nilsína Larsen Einarsdóttir, Birna Einarsdóttir, Þorvaldur 
Daníelsson og Kristján Björn Tryggvason.  
 

Síðasti viðburður starfársins hjá Krafti var heimsókn Sigurðar Ragnars Eyjólfssonar, landsliðsþjálfara 
kvenna í knattspyrnu. Hann kallaði sitt erindi: Hvað þarf til að ná árangri –  hugarfar sigurvegarans.  
 

Fyrir fundinn fengu gestir sýnishorn af kynningarherferð Krafts á stuðningsneti félagins sem hefur verið í 
bígerð þetta árið. 

Stuðningsnetið  
 

Frá stofnun Krafts árið 1999 hefur félagið beitt sér fyrir jafningjastuðningi fyrir krabbameinsgreinda og 
aðstandendur þeirra. Undanfarið ár hefur orðið tæplega þreföldun á beiðnum um stuðning. Undanfarin þrjú 
ár hafa 34 einstaklingar lokið sérstöku námskeiði fyrir sjálfboðaliða sem vilja veita stuðning. Í febrúar 
síðastliðnum var farið af stað með gerð auglýsingaefnis fyrir stuðningsnetið. Auglýsingastofan Expó gaf 
vinnu sína og voru teknar myndir af stuðningsfulltrúum fyrir veggspjöld og eins komu stuðningsfulltrúar í 
myndbandsupptökur þar sem þeir ræddu ýmis atriði tengd eigin reynslu af krabbameini. Myndböndin munu 
verða til sýnis á vefsíðu Krafts og á vefsíðum Youtube. Ákveðið var að breyta símanúmeri stuðningsnetsins 
og verður stuðningssíminn framvegis 470 2700.  
 
Útgáfumál Krafts 
 

Fréttabréf Krafts var gefið út tvísvar á starfsárinu. Fréttabréfið er aðgengilegt á rafrænu formi á 
www.kraftur.org.  
 

Lífs-Kraftur, upplýsingarit sem dreift er ókeypis til þeirra sem lenda í að lífið taki óvænta stefnu vegna 
krabbameins, var endurprentað í 500 eintökum á starfsárinu. Lífs-Kraftur er aðgengilegur á rafrænu formi á 
www.kraftur.org. Stefnt er að því að ný ritnefnd taki til starfa á árinu til að uppfæra og yfirfara Lífs-Kraft.  
 

Stjórn samþykkti á árinu þýðingu á bókinni When a parent has Cancer. Vinnuhópur hefur verið myndaður í 
kringum útgáfuna undir handleiðslu Guðrúnar Oddsdóttur barnasálfræðings.  
 
Fjármál og styrkir  
 

Frá fyrstu tíð hefur Kraftur lagt áherslu á að halda utan um fjármál sín af ábyrgð. Ein mikilvægasta forsenda 
öflugs starfs, til bæði lengri og skemmri tíma, er að félagið sýni ráðdeild í rekstri, standi á sérhverjum tíma 
undir sínu starfi og gangi ekki á sjóði sem hefur verið safnað undanfarin tíu ár.  
 

Efnahagur Krafts er traustur en bókhaldslegt tap var á rekstri félagsins á síðastliðnu ári. Að teknu tilliti til 
tekna félagsins á fyrsta mánuði þessa árs, þá er rekstur félagsins á ársgrundvelli í jafnvægi.  
 

Við tilkomu starfsmanns Krafts hafa umsvif félagsins aukist til muna og færst í fastari skorður en jafnframt 
gefið félaginu tækifæri á að skjóta styrkari stoðum undir fjárhaginn með fleiri tekjupóstum.  
 

Kraftur nýtur velvildar margra, bæði einstaklinga og fyrirtækja sem hafa veitt félaginu styrki sem eru mikils 
metnir.  
 
Lokaorð  
 

Árið hefur verið viðburðaríkt og svolítið ólíkt fyrri árum hvað varðar aðkomu félagsmanna inn í starfið. 
Farið var af stað með stefnumótun fyrir ári síðan þar sem kom nokkuð skýrt fram að auka þyrfti virkni 
félagsmanna og dreifa verkefnum betur. Þegar rennt er yfir skýrslu sem þessa þá kemur berlega í ljós að 
flestum þeim markmiðum sem stjórn setti sér hefur nú verið náð. 
 

Starfið skiptist nú meira í sjálfstæðar einingar sem vinna samt sem áður saman. Stuðningsnetið stendur þar 
upp úr nánast sem sjálfstæð eining svo og ungliðastarfið. Samvinna og gott samstarf við aðra sem vinna í 
þágu krabbameinssjúklinga er mikilvægt og stöðugt verðum við að minna okkur á að margir vinna létt verk.  
 

Hlín Rafnsdóttir og Hulda Bjarnadóttir. 

Ný rödd 
 

Fullt nafn: Ný rödd, samtök fólks sem hefur misst raddbönd vegna krabbameins.  
Stofndagur: 20. desember 1980. Félagsmenn: 22. 
Netfang: nyrodd@krabb.is Vefsíða: www.krabb.is/nyrodd  
 

Stjórn:  
Formaður: Ragnar Davíðsson, Gnoðavogi 74, 104 Reykjavík 693 1426 ragnar@rikiskaup.is 
Ritari: Baldur Jónasson, Furugerði 17, 108 Reykjavík  551 3976 baldurj@internet.is 
Gjaldkeri: Una Sigrún Jónsdóttir, Hlaðbrekku 21, 200 Kópavogi  554 2168 
 
Starfsemi 2010-2011 
 

Ný rödd er stuðningsfélag þeirra sem misst hafa raddbönd og barkakýli vegna krabbameins. Heimsóknir til 
sjúklinga fyrir og eftir aðgerðir og jafningjafræðsla eru fastir liðir í starfseminni, en gott samstarf hefur tekist 
á milli félagsins og háls-, nef- og eyrnadeildar Landspítalans, sem og talmeinafræðinga. Félagsfundir eru 
haldnir með líku sniði og fyrri ár og fundað að jafnaði á tveggja mánaða fresti. Ný rödd hefur notið velvildar 
krabbameinsfélaganna og tekið þátt í formannafundi og aðalfundi Krabbameinsfélags Íslands. 
 

Fulltrúar frá Nýrri rödd hafa í gegnum tíðina sótt norrænnar ráðstefnur systurfélaga sinna á Norðurlöndum 
þar sem kynntar eru helstu nýjungar í hjálpartækjum barkakýlislausra auk þess sem rætt er um framfarir í 
lækningum og aðgerðum sem vænta má á næstu árum. Norðmenn halda næstu norræna ráðstefnu 
barkakýlislausra árið 2011. 
 

Ragnar Davíðsson. 

 
Ristilfélagið 
 

Stofndagur: 30. júní 2009.  
Félagsmenn: 60. 
Vefsíða: krabb.is/ristilfelagid 
 

Stjórn kosin á aðalfundi 29. september 2010:  
Formaður: Magnea Guðmundsdóttir, Rekagranda 4, 107 Reykjavík 849 2824 magneagu@hi.is 
Varaformaður: Skúli Skúlason, Þrastarhöfða 2, 270 Mosfellsbæ 897 4270 skuli@stafir.is 
Gjaldkeri: Guðmundur Bjarnason, Þiljuvöllum 38, 740 Neskaupstað 
 gudmundur.bjarna@alcoa.com  
Ritari: Guðrún Edda Bentsdóttir, Miðleiti 4, 103 Reykjavík  gudrun.edda.bentsdottir@reykjavik.is 
Meðstjórnandi: Svanur Kristjánsson  svanurk@hi.is 
 
Starfsemi 2010-2011 
 

Stofunfundur félagsins var 30. júní 2009. Þar mættu um 60 manns og var mikill hugur í fólki. Á 
stofnfundinum var samþykkt að sækja um aðild að Krabbameinsfélagi Íslands. Umsóknin var tekin fyrir á 
aðalfundiKrabbameinsfélagi Íslands8. maí 2010 og samþykkt.  
 

Stjón félagsins hefur haldið fundi annan miðvikudag í mánuði. Við höfðum opið hús fyrir félagsmenn en í 
ljós kom að það er ekkimikil ásókn í slíka þjónustu. Félagið er til staðar fyrir þá sem vilja og vinnur ötullega 
að hagsmunum félagsmanna, í samræmi við lög félagsins. Í því sambandi má nefna að eitt helsta baráttumál 
félagsins er að hafin verði skimun fyrir sjúkdómnum. 
 

Málefni Ristilfélagsins hafa verið kynnt ráðherrum heilbrigðismála. Á fundunum voru dregnar fram 
staðreyndir um sjúkdóminn þ.m.t. nýgengi og dánartölur.Var einnig rætt um skimun, kosti og 
galla.Meistararitgerð Kristínar Skúladóttur við Háskólann á Bifröst hefur óspart verið notuð en hún heitir; 

Ristilkrabbamein, réttlætir kostnaður við meðferð skimun? Ritgerðin er án efa besta samantekt um þann 
kostnað sem hlýst af ristilkrabbameini. Við höldum áfram að fræða ráðamenn um sjúkdóminn og reynum að 
opna augu þeirra fyrir því að ódýrara er að leggja fjármuni í forvarnir með skimun vegna þess kostnaðar sem 
fellur til við meðferð sjúkdómsins. 
 

Sumarið 2010 var unnið að gerð fræðsluþáttar um ristilkrabbamein.Mun slíkt fræðslumyndband vera 
ómetanlegt þegar kemur að því að fræða almenning um þennan alvarlega sjúkdóm. Páll Kristinn Pálsson, 
kvikmyndagerðarmaður, hefur haft veg og vanda af gerð þáttarins.Stjórnarmenn Ristilfélagsins hafa tekið 
virkan þátt í gerð þáttarins.  
 

Nemendur Endurmenntunar HÍ fengu það verkefni að vinna að stefnumótun fyrir Ristilfélagið. Var verkefnið 
vel unnið og mun stjórn félagsins án efa hafa skýrsluna til hliðsjónar við störf sín á komandi misserum. 
 

Magnea Guðmundsdóttir. 

 
 

Samhjálp kvenna 
 

Fullt nafn: Samhjálp kvenna, til stuðnings konum sem greinast með 
brjóstakrabbamein. Stofnár: 1979 (sem formlegt félag sjálfboðaliða 2001).  
Formlegir félagsmenn eru um 50, þar af 40 sjálfboðaliðar í heimsóknaþjónustu, en 
um 640 fá fundarboð. 
Netfang samhjalp@krabb.is, vefsíða krabb.is/samhjalp, stuðningssími: 898 1712. 
 

Stjórn kosin á aðalfundi 28. apríl 2011:  
Formaður: Dóra Júlíussen, Kirkjuteigi 31, 105 Reykjavík 553 9814 dora.juliussen@gmail.com  
Varaformaður: Hrefna Ingólfsdóttir  
Ritari: Guðný Zita Pétursdóttir, Hofgerði 2, 190 Vogum 557 8074 zita@emmayrr.net 
Gjaldkeri: Sigrún Hauksdóttir, Ölduslóð 48, 220 Hafnarfirði 555 3513  shauks@internet.is 
Meðstjórnandi: Guðrún Sigurjónsdóttir, Grófarsmára 35, 201 Kópavogi  
Meðstjórnandi: Karen Tómasdóttir 
Meðstjórnandi: Ragnheiður Guðmundsdóttir 
 
Starfsemi 2010-2011 
 

Sjálfboðaliðastarfið. Fjórir sjálfboðaliðar í stuðningsþjónustunni hafa skipst á að hafa símann og sinna 
beiðnum. Auk þess hafa óskir um stuðning komið í gegnum netpóst Samhjálpar kvenna, fyrst og fremst frá 
Hrefnu Magnúsdóttur.  
 

Jólafundur 23. nóvember 2010 
Séra Jóna Hrönn Bolladóttir flutti jólahugvekju. Þórður Helgason, lektor las eigin kvæði og annarra. Ellen 
Kristjánsdóttir og Pétur Hallgrímsson, fluttu tónlist. 
 

Fræðslufundir/Opið hús. Þann 28. september 2010 sögðu Ásdís Káradóttir, Gunnhildur Óskarsdóttir og 
Margrét Bragadóttir frá „Kastað til bata“. Þann 25. janúar 2011 ræddi Sigrún Knútsdóttir, sjúkraþjálfari um 
brjóstakrabbamein og gildi hreyfingar. Þann 22. febrúar 2011 hélt Sólveig Eiriksdóttir fyrirlestur sem hún 
kallaði „Ráð til að viðhalda góðri heilsu“. Þann 28. mars 2011 var haldinn vorfundur Samhjálpar kvenna. 
Kristján Skúli Árnason, lækir fjallaði um efnið „Nýjungar í skurðaðgerðum vegna brjóstakrabbameins á 
Íslandi“. Að vanda var boðið upp á vöfflur með rjóma á vorfundinum.  

Kastað til bata. Krabbameinsfélagið og Samhjálp kvenna unnu sameiginlega að verkefninu „Kastað við 
bata“ Í júlímánuði 2010 bauðst 14 konum að fara í silungsveiði í Aðaldal í Þingeyjarsýslu undir stjórn 
þrautreyndar veiðimanna sem leiðbeindu konunum við veiðina. Með í för konunum til stuðings var 
hjúkrunarfræðingur frá Krabbameinsfélaginu og konur frá Samhjálp kvenna. Ferðin tókst með eindæmum 
vel og er búið er að ákveða og skipuleggja nýja ferð í lok maí.  
 

 

Málþing um brjóstakrabbamein. Í samvinnu við Krabbameinsfélag Hafnarfjarðar og Krabbameinsfélag 
Reykjavíkur var haldið málþing um brjóstakrabbamein þann 26. október í safnaðarheimili 
Hafnarfjarðarkirkju. Þema málþingsins var Þema málþigsins var: „Hvernig má gera betur?“ Fundarstjóri var 
Ragna Árnadóttir, fyrrverandi dómsmálaráðherra. Snorri Ingimarsson geð- og krabbameinslæknir ræddi um 
streitu og brjóstakrabbamein. Laufey Tryggvadóttir faraldsfræðingur ræddi um líkamsrækt, næringu og 
brjóstakrabbamein. Halla Skúladóttir, krabbameinslæknir fjallaði síðan um spurninguna „Erum við best í 
heimi?“ Karlakórinn Þrestir sungu að lokum nokkur lög. Veggur í safnarheimilinu var skreyttur á afar 
fallegan hátt með bleikum og hvítum slaufum, sem tákn um þær konur sem greinast og deyja árlega af 
völdum brjóstakrabbameins. Þessi uppsetning var unnin af Auði Vésteinsdóttur veflistakonu og eru henni 
færðar einlægar þakkir fyrir.  
 

Rabbfundir. Samhjálp kvenna býður konum sem nýlega hafa greinst með brjóstakrabbamein til rabbfunda 
fyrsta þriðjudag hvers mánaðar frá 16:30 til 17:30.  
 

Bleika slaufan. Konur úr Samhjálp kvenna tóku þátt í átaki gegn brjóstakrabbameini eins og undanfarin ár 
með því að vera sýnilegar og selja bleiku slaufuna. 
 

Europa Donna. Tveir fulltrúar Samhjálpar kvenna sóttu fund Europa Donna í Mílanó í október. Á döfinni er 
að senda tvo sjálfboðaliða á námskeið Europa Donna í Milano í nóvember.  
 

Ráðstefnur. Átta fulltrúar Samhjálpar kvenna sóttu ráðstefnu Dönsku brjóstakrabbameinssamtakanna í 
október.  
 

Endurskinsmerkin. Samhjálparkonur hafa verið ötular að selja endurskinsmerki bleiku slaufurnnar og hafa 
þegar safnað yfir einni milljón króna. Halldóra Árnadóttir gjaldkeri fær miklar þakkir fyrir einstakan dugnað 
í sölumálum. 
 

Leikfimin. Tuttugu og eitt ár er síðan Lovísa Einarsdóttir hóf leikfimi fyrir konur sem hafa fengið 
brjóstakrabbamein. Hefur leikfimin verið vel sótt og afar vel þegin af konum sem taka þátt. 
 

Dóra Júlíussen. 

Stómasamtök Íslands 
 

Stofndagur: 16. október 1980. Félagsmenn: 260. 
Netfang: stoma@stoma.is  
Vefsíða: www.stoma.is 
 

Stjórn kosin á aðalfundi í maí 2010:  
Formaður: Jón Þorkelsson, Miðvangi 121, 220 Hafnarfirði 696 4395  jon@hyggir.is 
Varaformaður: Unnur B. Árnadóttir  unnur.b.arnadottir@reykjavik.is 
Ritari: Þorleifur Gíslason 
Meðstjórnandi: Ágúst Kristján Steinarrsson 
Meðstjórnandi: Inger Rós Jónsdóttir 
 
Starfsemi 2010-2011 
 

Starfsárið 2010-2011 var nokkuð líflegt hjá félaginu. Haldnir voru sex almennir félagsfundir á starfsárinu og 
voru þeir sem hér segir: Almennir félagsfundir voru síðan haldnir fyrsta fimmtudag í hverjum mánuði frá 
október til apríl að janúar mánuði undanskildum. Almennur fundur var haldinn á Akureyri í febrúar. 
Aðalfundur félagsins var síðan haldinn í maí eins og lög félagsins segja til um. Að auki hittust ungir 
stómaþegar nokkrum sinnum óformlega yfir árið yfir kaffibolla eða kókglasi. 
 

Innlent samstarf. Stjórnarmenn sóttu fundi í nefndum og ráðum innan Krabbameinsfélags Íslands eftir því 
sem efni og ástæður gáfu tilefni til og má þar nefna góðan formannafund í Hveragerði. Einnig var einn 
fundur haldinn í endurreistu fjáröflunarráði. Fulltrúi félagsins á síðan sæti í aðalstjórn Öryrkjabandalagins og 
sótti þar fundi reglulega auk þess sem sem þrír fulltrúar samtakanna sóttu aðalfund ÖBÍ. Að síðust má geta 
þess að við tókum þátt í gerð heimildarmyndarinnar „Þetta er svo lúmskt“ sem fjallar um ristilkrabbamein og 
baráttuna gegn því. Myndin verður væntanlega sýnd nú á vordögum 2011 í RÚV. 
 

Erlent samstarf.  Norrænn fundur stómasamtaka (NOA) var haldinn í Gautaborg í Svíþjóð í endaðan ágúst. 
Fundinn sóttu þrír fulltrúar okkar auk um 15 fulltrúa frá systursamtökum okkar í Skandinavíu. Helstu 
umræðupunktar voru þessir: Skýrt í grófum dráttum frá niðurstöðum úr samnorrænni könnun um lífsgæði 
stómaþega. Sér íslenskar niðurstöður voru kynntar á félagsfundi í vetur. Reynslan af samstarfi EOA og IOA. 
Kynning á „twinning“ starfi sænsku samtakanna í Zimbabwe. Kynning frá skurðlækni um sögu 
stómaskurðlækninga. Fyrirlestrar hjúkrunarfræðinga um heimahjúkrun stómaþega í Svíþjóð og annar um 
meðferð við veikburða görnum. Töluverðar umræður urðu um ungliðastarf og voru flestir sammála um að 
efla bæri það. Að auki voru nokkrir stuttir fyrirlestrar eða kynningar frá flestum aðildarlandanna um það sem 
efst var á baugi hjá þeim og kynntum við þar sundveggspjaldið okkar. Norrænan formannafund 
stómasamtaka átti að halda í Noregi í byrjun mars. Erfiðlega hefur gengið að finna tíma sem hentar öllum en 
verður líklegast í byrjun september. Nokkrar sendingar af afskrifuðum stómavarningi fóru í gegnum 
Danmörku (COPA) á leið til Úkraínu. Formaður samtakanna tók síðan þátt í alheimsþingi Stómasamtaka 
(IOA) í Frankfurt í nóvember og er Evrópuþingi (EOA) í Lviv í Úkraínu. 
 

Útgáfumál. Fréttablað Stómasamtakanna var gefið út samkvæmt venju, kom út 5 sinnum og er sem fyrr undir 
ritstjórn Sigurðar Jóns Ólafssonar. Fréttabréfin er einnig að finna á pdf-formi á www.stoma.is. Heimasíða 
félagsins tók breytingum til hins betra á árinu en betur má ef duga skal í þeim efnum og er það ætlun stjórnar 
samtakanna að verja meiri tíma og ef til vill fjármunum til þess verkefnis. 
 

Almennt. Í lok starfsársins voru félagsmenn um 300 talsins, flestir á höfuðborgarsvæðinu en einnig er stór 
hópur virkur á Eyjafjarðarsvæðinu. Fjárhagur félagsins er ágætur í lok starfsársins. Ýmislegt er í bígerð hjá 
félaginu til þess að reyna að renna fleiri stoðum undir tekjuöflun þess en mjög erfitt er um þessar mundir að 
fá styrki til starfseminnar. 
 

Jón Þorkelsson.  

Styrkur 
 

Fullt nafn: Styrkur, samtök krabbameinssjúklinga og aðstandenda þeirra. 
Stofndagur: 20. október 1987. Félagsmenn: 350. 
Netfang: styrkur@krabb.is Vefsíða: www.krabb.is/styrkur 
 

Stjórn kosin á aðalfundi 12. apríl 2011:  
Formaður: Steinunn Friðriksdóttir, Austurströnd 12, 170 Seltj. 896 5808 5525058@internet.is 
Varaformaður: Hólmfríður Friðriksdóttir, Kaplaskjólsvegi 93, 107 R.  862 8487 fridaf@simnet.is 
Meðstjórnandi: Bertha Biering 
Meðstjórnandi: Bryndís Konráðsdóttir 
Meðstjórnandi: Snorri Ingimarsson, Dalbraut 3, 104 Reykjavík 553 4876 
 
Starfsemi 2010-2011 
 
 

Styrkur er með fræðslufundi annan þriðjudag í mánuði í september, október og nóvember, jólafund í 
desember, þorrablót á bóndadaginn, fræðslufundi í janúar, febrúar og mars, aðalfund í apríl og lokafund í 
maí. 
 

Séra Pétur Þorsteinsson kom til okkar í október með „Petruskuna“ sína. Á nóvemberfundinn kom Þorsteinn 
Blöndal  með erindið „Reykur og sót“. 
 

Jólafundur í boði Kiwanisklubbsins Esju. Þóranna Þórarinsdóttir las jólasögu. Barnakórinn Graduale future 
söng nokkur lög. Ragnar Jónasson og Þorgrímur Þráinsson lásu úr nýútkomnum bókum sínum.  Hjónin 
Þorvaldur Halldórsson og Margrét Scheving fluttu jólaboðskap og sungu nokkur lög.  
 

Ásdís Káradóttir hjúkrunarfræðingur kom á janúarfundinn og sagði frá starfsemi Ráðgjafarþjónustu 
Krabbameinsfélagsins og samveru fyrir ekkjur og ekkla. Í febrúar kom Gunnjóna Una Guðmundsdóttir 
félagsráðgjafi og kynnti mastersritgerð sína sem fjallar um áhrif þess að greinast með krabbamein. 
 

Þorrablót Styrks var haldið á bóndadaginn í Kiwanishúsinu við Engjateig. Ragnheiður Haraldsdóttir forstjóri 
Krabbameinsfélgas Íslands var veislustjóri. Snillingurinn Ragnar Aðalsteinsson fór með og skýrði 
mismunandi ljóðagerð.  Eyjólfur Kristjánsson lék gömul og ný lög. Jón, Valli og María spiluðu og sungu 
fyrir dansi.  
 

Í mars kom leikstjórinn og kennarinn Eyrún Ósk Jónsdóttir og kynnti bókina „Hrafnar, Sóleyjar og myrra” 
en verið er að gera kvikmynd um bókina sem sýnd verður í vor. Aðalfundur Styrks var 12. apríl. Vorfundur 
verður í maí. 
 

Steinunn og Hólmfríður sátu aðalfund Krabbameinsfélags Íslands í maí 2010 og formannafund í Hveragerði í 
október 2010. 
 

Styrkur seldi penna, lyklaveski og rúðusköfur í september með aðstoð lionsklúbbsins Eir og kunnum við 
þeim bestu þakkir fyrir. Einnig seldum við jólakort með mynd eftir listakonuna Kristínu Gunnlaugsdóttur en 
þetta er fjórða myndin sem hún gefur okkur á kortin. Skeggnælur voru seldar í mars.  
 

Sæluvika á Löngumýri var í júlí. Þátttakendur voru 24 frá Styrk. Einnig nutu nokkrir félagar hvíldar í boði 
Bergmáls á Bergheimum. 
 

Steinunn Friðriksdóttir. 

Lög 
 
Lög Krabbameinsfélags Íslands 
 
1. gr. Nafn og skilgreining. 
 

Félagið heitir Krabbameinsfélag Íslands. Aðild að því eiga krabbameinsfélög í landinu og önnur 
áhugamannasamtök sem starfa í samræmi við tilgang félagsins og hlotið hafa samþykki stjórnar þess og 
staðfestingu aðalfundar.  
 

Heimili félagsins og varnarþing er í Reykjavík. 
 
2. gr. Tilgangur. 
 

Tilgangur félagsins er að styðja og efla í hvívetna baráttuna gegn krabbameini, svo sem með því að: 
1. Stuðla að þekkingu og menntun um krabbamein og krabbameinsvarnir. 
2. Efla krabbameinsrannsóknir, m.a. með söfnun og vísindalegri úrvinnslu upplýsinga og með rekstri 
vísindasjóðs. 
3. Beita sér fyrir leit að krabbameini á byrjunarstigi. 
4. Styðja framfarir í meðferð krabbameins og umönnun krabbameinssjúklinga. 
 
3. gr. Stjórnun. 
 

Æðsta vald í málefnum félagsins er í höndum aðalfundar, sem haldinn skal fyrir maílok ár hvert. Boða skal 
til hans bréflega með a.m.k. mánaðar fyrirvara. Fundurinn er lögmætur ef löglega er til hans boðað. 
 

Á aðalfundi skulu tekin fyrir þessi mál: 
1. Skýrsla stjórnar fyrir síðastliðið starfsár. 
2. Endurskoðaðir reikningar félagsins lagðir fram til samþykktar. 
3. Skýrslur aðildarfélaga. 
4. Lagabreytingar. 
5. Stjórnarkjör. 
6. Kosnir tveir endurskoðendur og einn til vara. 
7. Kosnir fimm menn í uppstillingarnefnd. 
8. Önnur mál. 
 

Hverju starfandi aðildarfélagi er heimilt að senda einn fulltrúa á aðalfund fyrir hverja 200 félagsmenn, eða 
brot úr þeim fjölda, þó aldrei fleiri en sex fulltrúa. Jafnframt hafa stjórnarmenn Krabbameinsfélags Íslands 
fulltrúarétt á aðalfundi. 
 

Stjórn félagsins hefur æðsta vald í málefnum félagsins á milli aðalfunda. Stjórnin er skipuð sjö aðalmönnum 
og tveim til vara. Formaður skal kosinn sérstaklega til tveggja ára í senn. Árlega skal kjósa þrjá 
meðstjórnendur til tveggja ára og tvo til vara til eins árs í senn. Við skipan stjórnar skal þess gætt að fulltrúar 
séu bæði frá svæðafélögum og stuðningshópum. Miðað er við að stjórnarmenn sitji að jafnaði eigi lengur en 
fjögur kjörtímabil í senn. Á fyrsta stjórnarfundi eftir aðalfund kýs stjórnin úr sínum hópi varaformann, ritara 
og gjaldkera. 
 

Formaður boðar til stjórnarfunda að jafnaði mánaðarlega. Stjórnarfund skal kalla saman ef þrír stjórnarmenn 
eða fleiri óska þess. 

Formannafundur skal að jafnaði haldinn í október. Þar skulu kynnt þau málefni sem unnið er að á vegum 
félagsins á hverjum tíma. Tillögur samþykktar á formannafundi skulu vera bindandi fyrir stjórn, enda skulu 
þær hljóta meirihluta greiddra atkvæða þeirra sem hefðu haft atkvæðisrétt á síðasta aðalfundi. 
 
4. gr. Rekstur. 
 

Stjórn félagsins ræður forstjóra sem ber ábyrgð á rekstri félagsins gagnvart stjórninni, samkvæmt 
starfslýsingu.  
 

Stjórnin setur reglur um starfsemi félagsins. 
 
5. gr. Fjármál. 
 

Aðildarfélög skulu hafa samráð við stjórn áður en stofnað er til meiri háttar fjáröflunar. 
 

Reikningsár félagsins er almanaksárið. 
 
6. gr. Lagabreytingar. 
 

Tillögur um lagabreytingar skulu sendar formanni minnst tveimur mánuðum fyrir aðalfund. Skulu þær 
kynntar í fundarboði.  
 

Til breytinga á lögum félagsins þarf 3/5 greiddra atkvæða á aðalfundi. 
 

Aldrei má breyta lögunum þannig að raskað sé megintilgangi félagsins skv. 2. grein. 
 
7. gr. Félagsslit. 
 

Til að leggja félagið niður þarf samþykki tveggja aðalfunda í röð og séu félagsslitin samþykkt með a.m.k. 4/5 
greiddra atkvæða á hvorum fundi. Geta skal sérstaklega áforms um félagsslit í fundarboði. 
 

Verði félagið lagt niður skal eignum þess ráðstafað til líknarstarfa í samráði við heilbrigðisráðuneytið. Því 
ákvæði má aldrei breyta. 
 

Lögin í heild voru samþykkt á aðalfundi 6. maí 2000, breyting á 3. grein (uppstillingarnefnd) á aðalfundi 3. maí 2003 
og breyting á 2. grein (vísindasjóður) og breyting á 3. grein (formannafundur) á aðalfundi 7. maí 2005.  

